
ΘΟΥΚΥ∆Ι∆ΟΥ 
ΙΣΤΟΡΙΩΝ Α 

 
 [1] Θουκυδίδης Ἀθηναῖος ξυνέγραψε τὸν πόλεµον τῶν 
Πελοποννησίων καὶ Ἀθηναίων, ὡς ἐπολέµησαν πρὸς ἀλλήλους, ἀρξάµενος 
εὐθὺς καθισταµένου καὶ ἐλπίσας µέγαν τε ἔσεσθαι καὶ ἀξιολογώτατον τῶν 
προγεγενηµένων, τεκµαιρόµενος ὅτι ἀκµάζοντές τε ᾖσαν ἐς αὐτὸν 
ἀµφότεροι παρασκευῇ τῇ πάσῃ καὶ τὸ ἄλλο Ἑλληνικὸν ὁρῶν ξυνιστάµενον 
πρὸς ἑκατέρους, τὸ µὲν εὐθύς, τὸ δὲ καὶ διανοούµενον.  κίνησις γὰρ αὕτη 
µεγίστη δὴ τοῖς Ἕλλησιν ἐγένετο καὶ µέρει τινὶ τῶν βαρβάρων, ὡς δὲ εἰπεῖν 
καὶ ἐπὶ πλεῖστον ἀνθρώπων. τὰ γὰρ πρὸ αὐτῶν καὶ τὰ ἔτι παλαίτερα σαφῶς 
µὲν εὑρεῖν διὰ χρόνου πλῆθος ἀδύνατα ἦν, ἐκ δὲ τεκµηρίων ὧν ἐπὶ 
µακρότατον σκοποῦντί µοι πιστεῦσαι ξυµβαίνει οὐ µεγάλα νοµίζω γενέσθαι 
οὔτε κατὰ τοὺς πολέµους οὔτε ἐς τὰ ἄλλα. [2]  φαίνεται γὰρ ἡ νῦν Ἑλλὰς 
καλουµένη οὐ πάλαι βεβαίως οἰκουµένη, ἀλλὰ µεταναστάσεις τε οὖσαι τὰ 
πρότερα καὶ ῥᾳδίως ἕκαστοι τὴν ἑαυτῶν ἀπολείποντες βιαζόµενοι ὑπό τινων 
αἰεὶ πλειόνων. τῆς γὰρ ἐµπορίας οὐκ οὔσης, οὐδ' ἐπιµειγνύντες ἀδεῶς 
ἀλλήλοις οὔτε κατὰ γῆν οὔτε διὰ θαλάσσης, νεµόµενοί τε τὰ αὑτῶν ἕκαστοι 
ὅσον ἀποζῆν καὶ περιουσίαν χρηµάτων οὐκ ἔχοντες οὐδὲ γῆν φυτεύοντες, 
ἄδηλον ὂν ὁπότε τις ἐπελθὼν καὶ ἀτειχίστων ἅµα ὄντων ἄλλος ἀφαιρήσεται, 
τῆς τε καθ' ἡµέραν ἀναγκαίου τροφῆς πανταχοῦ ἂν ἡγούµενοι ἐπικρατεῖν, 
οὐ χαλεπῶς ἀπανίσταντο, καὶ δι' αὐτὸ οὔτε µεγέθει πόλεων ἴσχυον οὔτε τῇ 
ἄλλῃ παρασκευῇ. µάλιστα δὲ τῆς γῆς ἡ ἀρίστη αἰεὶ τὰς µεταβολὰς τῶν 
οἰκητόρων εἶχεν, ἥ τε νῦν Θεσσαλία καλουµένη καὶ Βοιωτία Πελοποννήσου 
τε τὰ πολλὰ πλὴν Ἀρκαδίας, τῆς τε ἄλλης ὅσα ἦν κράτιστα. διὰ γὰρ ἀρετὴν 
γῆς αἵ τε δυνάµεις τισὶ µείζους ἐγγιγνόµεναι στάσεις ἐνεποίουν ἐξ ὧν 
ἐφθείροντο, καὶ ἅµα ὑπὸ ἀλλοφύλων µᾶλλον ἐπεβουλεύοντο. τὴν γοῦν 

Ἀττικὴν ἐκ τοῦ ἐπὶ πλεῖστον διὰ τὸ λεπτόγεων ἀστασίαστον οὖσαν ἄνθρωποι 
ᾤκουν οἱ αὐτοὶ αἰεί. καὶ παράδειγµα τόδε τοῦ λόγου οὐκ ἐλάχιστόν ἐστι διὰ 
τὰς µετοικίας ἐς τὰ ἄλλα µὴ ὁµοίως αὐξηθῆναι·  ἐκ γὰρ τῆς ἄλλης Ἑλλάδος 
οἱ πολέµῳ ἢ στάσει ἐκπίπτοντες παρ' Ἀθηναίους οἱ δυνατώτατοι ὡς βέβαιον 
ὂν ἀνεχώρουν, καὶ πολῖται γιγνόµενοι εὐθὺς ἀπὸ παλαιοῦ µείζω ἔτι 
ἐποίησαν πλήθει ἀνθρώπων τὴν πόλιν, ὥστε καὶ ἐς Ἰωνίαν ὕστερον ὡς οὐχ 
ἱκανῆς οὔσης τῆς Ἀττικῆς ἀποικίας ἐξέπεµψαν. 
 [3]  ∆ηλοῖ δέ µοι καὶ τόδε τῶν παλαιῶν ἀσθένειαν οὐχ ἥκιστα· πρὸ γὰρ 
τῶν Τρωικῶν οὐδὲν φαίνεται πρότερον κοινῇ ἐργασαµένη ἡ Ἑλλάς· δοκεῖ δέ 
µοι, οὐδὲ τοὔνοµα τοῦτο ξύµπασά πω εἶχεν, ἀλλὰ τὰ µὲν πρὸ Ἕλληνος τοῦ 
∆ευκαλίωνος καὶ πάνυ οὐδὲ εἶναι ἡ ἐπίκλησις αὕτη, κατὰ ἔθνη δὲ ἄλλα τε 
καὶ τὸ Πελασγικὸν ἐπὶ πλεῖστον ἀφ' ἑαυτῶν τὴν ἐπωνυµίαν παρέχεσθαι, 
Ἕλληνος δὲ καὶ τῶν παίδων αὐτοῦ ἐν τῇ Φθιώτιδι ἰσχυσάντων, καὶ 
ἐπαγοµένων αὐτοὺς ἐπ' ὠφελίᾳ ἐς τὰς ἄλλας πόλεις, καθ' ἑκάστους µὲν ἤδη 
τῇ ὁµιλίᾳ µᾶλλον καλεῖσθαι Ἕλληνας, οὐ µέντοι πολλοῦ γε χρόνου 
[ἐδύνατο] καὶ ἅπασιν ἐκνικῆσαι. τεκµηριοῖ δὲ µάλιστα Ὅµηρος· πολλῷ γὰρ 
ὕστερον ἔτι καὶ τῶν Τρωικῶν γενόµενος οὐδαµοῦ τοὺς ξύµπαντας ὠνόµασεν, 
οὐδ' ἄλλους ἢ τοὺς µετ' Ἀχιλλέως ἐκ τῆς Φθιώτιδος, οἵπερ καὶ πρῶτοι 
Ἕλληνες ἦσαν, ∆αναοὺς δὲ ἐν τοῖς ἔπεσι καὶ Ἀργείους καὶ Ἀχαιοὺς ἀνακαλεῖ. 
οὐ µὴν οὐδὲ βαρβάρους εἴρηκε διὰ τὸ µηδὲ Ἕλληνάς πω, ὡς ἐµοὶ δοκεῖ, 
ἀντίπαλον ἐς ἓν ὄνοµα ἀποκεκρίσθαι. οἱ δ' οὖν ὡς ἕκαστοι Ἕλληνες κατὰ 
πόλεις τε ὅσοι ἀλλήλων ξυνίεσαν καὶ ξύµπαντες ὕστερον κληθέντες οὐδὲν 
πρὸ τῶν Τρωικῶν δι' ἀσθένειαν καὶ ἀµειξίαν ἀλλήλων ἁθρόοι ἔπραξαν. 
ἀλλὰ καὶ ταύτην τὴν στρατείαν θαλάσσῃ ἤδη πλείω χρώµενοι ξυνεξῆλθον. 
 [4]  Μίνως γὰρ παλαίτατος ὧν ἀκοῇ ἴσµεν ναυτικὸν ἐκτήσατο καὶ τῆς 
νῦν Ἑλληνικῆς θαλάσσης ἐπὶ πλεῖστον ἐκράτησε καὶ τῶν Κυκλάδων νήσων 
ἦρξέ τε καὶ οἰκιστὴς πρῶτος τῶν πλείστων ἐγένετο, Κᾶρας ἐξελάσας καὶ τοὺς 
ἑαυτοῦ παῖδας ἡγεµόνας ἐγκαταστήσας·  τό τε λῃστικόν, ὡς εἰκός, καθῄρει 
ἐκ τῆς θαλάσσης ἐφ' ὅσον ἐδύνατο, τοῦ τὰς προσόδους µᾶλλον ἰέναι αὐτῷ.  
[5]  οἱ γὰρ Ἕλληνες τὸ πάλαι καὶ τῶν βαρβάρων οἵ τε ἐν τῇ ἠπείρῳ 
παραθαλάσσιοι καὶ ὅσοι νήσους εἶχον, ἐπειδὴ ἤρξαντο µᾶλλον περαιοῦσθαι 
ναυσὶν ἐπ' ἀλλήλους, ἐτράποντο πρὸς λῃστείαν, ἡγουµένων ἀνδρῶν οὐ τῶν 
ἀδυναωτάτων κέρδους τοῦ σφετέρου αὐτῶν ἕνεκα καὶ τοῖς ἀσθενέσι τροφῆς, 
καὶ προσπίπτοντες πόλεσιν ἀτειχίστοις καὶ κατὰ κώµας οἰκουµέναις 
ἥρπαζον καὶ τὸν πλεῖστον τοῦ βίου ἐντεῦθεν ἐποιοῦντο, οὐκ ἔχοντός πω 
αἰσχύνην τούτου τοῦ ἔργου, φέροντος δέ τι καὶ δόξης µᾶλλον· δηλοῦσι δὲ τῶν 
τε ἠπειρωτῶν τινὲς ἔτι καὶ νῦν, οἷς κόσµος καλῶς τοῦτο δρᾶν, καὶ οἱ παλαιοὶ 
τῶν ποιητῶν τὰς πύστεις τῶν καταπλεόντων πανταχοῦ ὁµοίως ἐρωτῶντες εἰ 
λῃσταί εἰσιν, ὡς οὔτε ὧν πυνθάνονται ἀπαξιούντων τὸ ἔργον, οἷς τε ἐπιµελὲς 
εἴη εἰδέναι οὐκ ὀνειδιζόντων. ἐλῄζοντο δὲ καὶ κατ' ἤπειρον ἀλλήλους. καὶ 

 2



µέχρι τοῦδε πολλὰ τῆς Ἑλλάδος τῷ παλαιῷ τρόπῳ νέµεται περί τε Λοκροὺς 
τοὺς Ὀζόλας καὶ Αἰτωλοὺς καὶ Ἀκαρνᾶνας καὶ τὴν ταύτῃ ἤπειρον. τό τε 
σιδηροφορεῖσθαι τούτοις τοῖς ἠπειρώταις ἀπὸ τῆς παλαιᾶς λῃστείας 
ἐµµεµένηκεν·  [6] πᾶσα γὰρ ἡ Ἑλλὰς ἐσιδηροφόρει διὰ τὰς ἀφάρκτους τε 
οἰκήσεις καὶ οὐκ ἀσφαλεῖς παρ' ἀλλήλους ἐφόδους, καὶ ξυνήθη τὴν δίαιταν 
µεθ' ὅπλων ἐποιήσαντο ὥσπερ οἱ βάρβαροι. σηµεῖον δ' ἐστὶ ταῦτα τῆς 
Ἑλλάδος ἔτι οὕτω νεµόµενα τῶν ποτὲ καὶ ἐς πάντας ὁµοίων διαιτηµάτων. 
 Ἐν τοῖς πρῶτοι δὲ Ἀθηναῖοι τόν τε σίδηρον κατέθεντο καὶ ἀνειµένῃ τῇ 
διαίτῃ ἐς τὸ τρυφερώτερον µετέστησαν. καὶ οἱ πρεσβύτεροι αὐτοῖς τῶν 
εὐδαιµόνων διὰ τὸ ἁβροδίαιτον οὐ πολὺς χρόνος ἐπειδὴ χιτῶνάς τε λινοῦς 
ἐπαύσαντο φοροῦντες καὶ χρυσῶν τεττίγων ἐνέρσει κρωβύλον ἀναδούµενοι 
τῶν ἐν τῇ κεφαλῇ τριχῶν·  ἀφ' οὗ καὶ Ἰώνων τοὺς πρεσβυτέρους κατὰ τὸ 
ξυγγενὲς ἐπὶ πολὺ αὕτη ἡ σκευὴ κατέσχεν. µετρίᾳ δ' αὖ ἐσθῆτι καὶ ἐς τὸν νῦν 
τρόπον πρῶτοι Λακεδαιµόνιοι ἐχρήσαντο καὶ ἐς τὰ ἄλλα πρὸς τοὺς πολλοὺς 
οἱ τὰ µείζω κεκτηµένοι ἰσοδίαιτοι µάλιστα κατέστησαν. ἐγυµνώθησάν τε 
πρῶτοι καὶ ἐς τὸ φανερὸν ἀποδύντες λίπα µετὰ τοῦ γυµνάζεσθαι ἠλείψαντο·   
τὸ δὲ πάλαι καὶ ἐν τῷ Ὀλυµπικῷ ἀγῶνι διαζώµατα ἔχοντες περὶ τὰ αἰδοῖα οἱ 
ἀθληταὶ ἠγωνίζοντο, καὶ οὐ πολλὰ ἔτη ἐπειδὴ πέπαυται. ἔτι δὲ καὶ ἐν τοῖς 
βαρβάροις ἔστιν οἷς νῦν, καὶ µάλιστα τοῖς Ἀσιανοῖς, πυγµῆς καὶ πάλης ἆθλα 
τίθεται, καὶ διεζωµένοι τοῦτο δρῶσιν. πολλὰ δ' ἂν καὶ ἄλλα τις ἀποδείξειε τὸ 
παλαιὸν Ἑλληνικὸν ὁµοιότροπα τῷ νῦν βαρβαρικῷ διαιτώµενον. 
 [7] Τῶν δὲ πόλεων ὅσαι µὲν νεώτατα ᾠκίσθησαν καὶ ἤδη 
πλωιµωτέρων ὄντων, περιουσίας µᾶλλον ἔχουσαι χρηµάτων ἐπ' αὐτοῖς τοῖς 
αἰγιαλοῖς τείχεσιν ἐκτίζοντο καὶ τοὺς ἰσθµοὺς ἀπελάµβανον ἐµπορίας τε 
ἕνεκα καὶ τῆς πρὸς τοὺς προσοίκους ἕκαστοι ἰσχύος·  αἱ δὲ παλαιαὶ διὰ τὴν 
λῃστείαν ἐπὶ πολὺ ἀντίσχουσαν ἀπὸ θαλάσσης µᾶλλον ᾠκίσθησαν, αἵ τε ἐν 
ταῖς νήσοις καὶ ἐν ταῖς ἠπείροις (ἔφερον γὰρ ἀλλήλους τε καὶ τῶν ἄλλων 
ὅσοι ὄντες οὐ θαλάσσιοι κάτω ᾤκουν), καὶ µέχρι τοῦδε ἔτι ἀνῳκισµένοι εἰσίν. 
[8]  καὶ οὐχ ἧσσον λῃσταὶ ἦσαν οἱ νησιῶται, Κᾶρές τε ὄντες καὶ Φοίνικες· 
οὗτοι γὰρ δὴ τὰς πλείστας τῶν νήσων ᾤκησαν. µαρτύριον δέ·  ∆ήλου γὰρ 
καθαιροµένης ὑπὸ Ἀθηναίων ἐν τῷδε τῷ πολέµῳ καὶ τῶν θηκῶν 
ἀναιρεθεισῶν ὅσαι ἦσαν τῶν τεθνεώτων ἐν τῇ νήσῳ, ὑπὲρ ἥµισυ Κᾶρες 
ἐφάνησαν, γνωσθέντες τῇ τε σκευῇ τῶν ὅπλων ξυντεθαµµένῃ καὶ τῷ τρόπῳ 
ᾧ νῦν ἔτι θάπτουσιν. καταστάντος δὲ τοῦ Μίνω ναυτικοῦ πλωιµώτερα 
ἐγένετο παρ' ἀλλήλους (οἱ γὰρ ἐκ τῶν νήσων κακοῦργοι ἀνέστησαν ὑπ' 
αὐτοῦ, ὅτεπερ καὶ τὰς πολλὰς αὐτῶν κατῴκιζε), καὶ οἱ παρὰ θάλασσαν 
ἄνθρωποι µᾶλλον ἤδη τὴν κτῆσιν τῶν χρηµάτων ποιούµενοι βεβαιότερον 
ᾤκουν, καί τινες καὶ τείχη περιεβάλλοντο ὡς πλουσιώτεροι ἑαυτῶν 
γιγνόµενοι· ἐφιέµενοι γὰρ τῶν κερδῶν οἵ τε ἥσσους ὑπέµενον τὴν τῶν 
κρεισσόνων δουλείαν, οἵ τε δυνατώτεροι περιουσίας ἔχοντες προσεποιοῦντο 

ὑπηκόους τὰς ἐλάσσους πόλεις. καὶ ἐν τούτῳ τῷ τρόπῳ µᾶλλον ἤδη ὄντες 
ὕστερον χρόνῳ ἐπὶ Τροίαν ἐστράτευσαν. 
 [9]  Ἀγαµέµνων τέ µοι δοκεῖ τῶν τότε δυνάµει προύχων καὶ οὐ 
τοσοῦτον τοῖς Τυνδάρεω ὅρκοις κατειληµµένους τοὺς Ἑλένης µνηστῆρας 
ἄγων τὸν στόλον ἀγεῖραι. λέγουσι δὲ καὶ οἱ τὰ σαφέστατα Πελοποννησίων 
µνήµῃ παρὰ τῶν πρότερον δεδεγµένοι Πέλοπά τε πρῶτον πλήθει χρηµάτων, 
ἃ ἦλθεν ἐκ τῆς Ἀσίας ἔχων ἐς ἀνθρώπους ἀπόρους, δύναµιν 
περιποιησάµενον τὴν ἐπωνυµίαν τῆς χώρας ἔπηλυν ὄντα ὅµως σχεῖν, καὶ 
ὕστερον τοῖς ἐκγόνοις ἔτι µείζω ξυνενεχθῆναι, Εὐρυσθέως µὲν ἐν τῇ Ἀττικῇ 
ὑπὸ Ἡρακλειδῶν ἀποθανόντος, Ἀτρέως δὲ µητρὸς ἀδελφοῦ ὄντος αὐτῷ, καὶ 
ἐπιτρέψαντος Εὐρυσθέως, ὅτ' ἐστράτευε, Μυκήνας τε καὶ τὴν ἀρχὴν κατὰ τὸ 
οἰκεῖον Ἀτρεῖ (τυγχάνειν δὲ αὐτὸν φεύγοντα τὸν πατέρα διὰ τὸν Ξρυσίππου 
θάνατον), καὶ ὡς οὐκέτι ἀνεχώρησεν Εὐρυσθεύς, βουλοµένων καὶ τῶν 
Μυκηναίων φόβῳ τῶν Ἡρακλειδῶν καὶ ἅµα δυνατὸν δοκοῦντα εἶναι καὶ τὸ 
πλῆθος τεθεραπευκότα τῶν Μυκηναίων τε καὶ ὅσων Εὐρυσθεὺς ἦρχε τὴν 
βασιλείαν Ἀτρέα παραλαβεῖν, καὶ τῶν Περσειδῶν τοὺς Πελοπίδας µείζους 
καταστῆναι. ἅ µοι δοκεῖ Ἀγαµέµνων παραλαβὼν καὶ ναυτικῷ [τε] ἅµα ἐπὶ 
πλέον τῶν ἄλλων ἰσχύσας, τὴν στρατείαν οὐ χάριτι τὸ πλέον ἢ φόβῳ 
ξυναγαγὼν ποιήσασθαι. φαίνεται γὰρ ναυσί τε πλείσταις αὐτὸς ἀφικόµενος 
καὶ Ἀρκάσι προσπαρασχών, ὡς Ὅµηρος τοῦτο δεδήλωκεν, εἴ τῳ ἱκανὸς 
τεκµηριῶσαι. καὶ ἐν τοῦ σκήπτρου ἅµα τῇ παραδόσει εἴρηκεν αὐτὸν πολλῇσι 
νήσοισι καὶ Ἄργεϊ παντὶ ἀνάσσειν·  οὐκ ἂν οὖν νήσων ἔξω τῶν περιοικίδων 
(αὗται δὲ οὐκ ἂν πολλαὶ εἶεν) ἠπειρώτης ὢν ἐκράτει, εἰ µή τι καὶ ναυτικὸν 
εἶχεν. εἰκάζειν δὲ χρὴ καὶ ταύτῃ τῇ στρατείᾳ οἷα ἦν τὰ πρὸ αὐτῆς. 
 [10]  Καὶ ὅτι µὲν Μυκῆναι µικρὸν ἦν, ἢ εἴ τι τῶν τότε πόλισµα νῦν µὴ 
ἀξιόχρεων δοκεῖ εἶναι, οὐκ ἀκριβεῖ ἄν τις σηµείῳ χρώµενος ἀπιστοίη µὴ 
γενέσθαι τὸν στόλον τοσοῦτον ὅσον οἵ τε ποιηταὶ εἰρήκασι καὶ ὁ λόγος 
κατέχει. Λακεδαιµονίων γὰρ εἰ ἡ πόλις ἐρηµωθείη, λειφθείη δὲ τά τε ἱερὰ καὶ 
τῆς κατασκευῆς τὰ ἐδάφη, πολλὴν ἂν οἶµαι ἀπιστίαν τῆς δυνάµεως 
προελθόντος πολλοῦ χρόνου τοῖς ἔπειτα πρὸς τὸ κλέος αὐτῶν εἶναι (καίτοι 
Πελοποννήσου τῶν πέντε τὰς δύο µοίρας νέµονται, τῆς τε ξυµπάσης 
ἡγοῦνται καὶ τῶν ἔξω ξυµµάχων πολλῶν· ὅµως δὲ οὔτε ξυνοικισθείσης 
πόλεως οὔτε ἱεροῖς καὶ κατασκευαῖς πολυτελέσι χρησαµένης, κατὰ κώµας δὲ 
τῷ παλαιῷ τῆς Ἑλλάδος τρόπῳ οἰκισθείσης, φαίνοιτ' ἂν ὑποδεεστέρα), 
Ἀθηναίων δὲ τὸ αὐτὸ τοῦτο παθόντων διπλασίαν ἂν τὴν δύναµιν εἰκάζεσθαι 
ἀπὸ τῆς φανερᾶς ὄψεως τῆς πόλεως ἢ ἔστιν. οὔκουν ἀπιστεῖν εἰκός, οὐδὲ τὰς 
ὄψεις τῶν πόλεων µᾶλλον σκοπεῖν ἢ τὰς δυνάµεις, νοµίζειν δὲ τὴν στρατείαν 
ἐκείνην µεγίστην µὲν γενέσθαι τῶν πρὸ αὑτῆς, λειποµένην δὲ τῶν νῦν, τῇ 
Ὁµήρου αὖ ποιήσει εἴ τι χρὴ κἀνταῦθα πιστεύειν, ἣν εἰκὸς ἐπὶ τὸ µεῖζον µὲν 
ποιητὴν ὄντα κοσµῆσαι, ὅµως δὲ φαίνεται καὶ οὕτως ἐνδεεστέρα. πεποίηκε 

γὰρ χιλίων καὶ διακοσίων νεῶν τὰς µὲν Βοιωτῶν εἴκοσι καὶ ἑκατὸν ἀνδρῶν, 
τὰς δὲ Φιλοκτήτου πεντήκοντα, δηλῶν, ὡς ἐµοὶ δοκεῖ, τὰς µεγίστας καὶ 
ἐλαχίστας·  ἄλλων γοῦν µεγέθους πέρι ἐν νεῶν καταλόγῳ οὐκ ἐµνήσθη. 
αὐτερέται δὲ ὅτι ἦσαν καὶ µάχιµοι πάντες, ἐν ταῖς Φιλοκτήτου ναυσὶ 
δεδήλωκεν·  τοξότας γὰρ πάντας πεποίηκε τοὺς προσκώπους. περίνεως δὲ 
οὐκ εἰκὸς πολλοὺς ξυµπλεῖν ἔξω τῶν βασιλέων καὶ τῶν µάλιστα ἐν τέλει, 
ἄλλως τε καὶ µέλλοντας πέλαγος περαιώσεσθαι µετὰ σκευῶν πολεµικῶν, 
οὐδ' αὖ τὰ πλοῖα κατάφαρκτα ἔχοντας, ἀλλὰ τῷ παλαιῷ τρόπῳ 
λῃστικώτερον παρεσκευασµένα. πρὸς τὰς µεγίστας δ' οὖν καὶ ἐλαχίστας 
ναῦς τὸ µέσον σκοποῦντι οὐ πολλοὶ φαίνονται ἐλθόντες, ὡς ἀπὸ πάσης τῆς 
Ἑλλάδος κοινῇ πεµπόµενοι. 
 [11]  Αἴτιον δ' ἦν οὐχ ἡ ὀλιγανθρωπία τοσοῦτον ὅσον ἡ ἀχρηµατία. τῆς 
γὰρ τροφῆς ἀπορίᾳ τόν τε στρατὸν ἐλάσσω ἤγαγον καὶ ὅσον ἤλπιζον 
αὐτόθεν πολεµοῦντα βιοτεύσειν, ἐπειδὴ δὲ ἀφικόµενοι µάχῃ ἐκράτησαν 
(δῆλον δέ·  τὸ γὰρ ἔρυµα τῷ στρατοπέδῳ οὐκ ἂν ἐτειχίσαντο), φαίνονται δ' 
οὐδ' ἐνταῦθα πάσῃ τῇ δυνάµει χρησάµενοι, ἀλλὰ πρὸς γεωργίαν τῆς 
Ξερσονήσου τραπόµενοι καὶ λῃστείαν τῆς τροφῆς ἀπορίᾳ. ᾗ καὶ µᾶλλον οἱ 
Τρῶες αὐτῶν διεσπαρµένων τὰ δέκα ἔτη ἀντεῖχον βίᾳ, τοῖς αἰεὶ 
ὑπολειποµένοις ἀντίπαλοι ὄντες. περιουσίαν δὲ εἰ ἦλθον ἔχοντες τροφῆς καὶ 
ὄντες ἁθρόοι ἄνευ λῃστείας καὶ γεωργίας ξυνεχῶς τὸν πόλεµον διέφερον, 
ῥᾳδίως ἂν µάχῃ κρατοῦντες εἷλον, οἵ γε καὶ οὐχ ἁθρόοι, ἀλλὰ µέρει τῷ αἰεὶ 
παρόντι ἀντεῖχον, πολιορκίᾳ δ' ἂν προσκαθεζόµενοι ἐν ἐλάσσονί τε χρόνῳ 
καὶ ἀπονώτερον τὴν Τροίαν εἷλον. ἀλλὰ δι' ἀχρηµατίαν τά τε πρὸ τούτων 
ἀσθενῆ ἦν καὶ αὐτά γε δὴ ταῦτα, ὀνοµαστότατα τῶν πρὶν γενόµενα, 
δηλοῦται τοῖς ἔργοις ὑποδεέστερα ὄντα τῆς φήµης καὶ τοῦ νῦν περὶ αὐτῶν 
διὰ τοὺς ποιητὰς λόγου κατεσχηκότος·  [12]  ἐπεὶ καὶ µετὰ τὰ Τρωικὰ ἡ Ἑλλὰς 
ἔτι µετανίστατό τε καὶ κατῳκίζετο, ὥστε µὴ ἡσυχάσασαν αὐξηθῆναι. ἥ τε 
γὰρ ἀναχώρησις τῶν Ἑλλήνων ἐξ Ἰλίου χρονία γενοµένη πολλὰ ἐνεόχµωσε, 
καὶ στάσεις ἐν ταῖς πόλεσιν ὡς ἐπὶ πολὺ ἐγίγνοντο, ἀφ' ὧν ἐκπίπτοντες τὰς 
πόλεις ἔκτιζον. Βοιωτοί τε γὰρ οἱ νῦν ἑξηκοστῷ ἔτει µετὰ Ἰλίου ἅλωσιν ἐξ 
Ἄρνης ἀναστάντες ὑπὸ Θεσσαλῶν τὴν νῦν µὲν Βοιωτίαν, πρότερον δὲ 
Καδµηίδα γῆν καλουµένην ᾤκισαν (ἦν δὲ αὐτῶν καὶ ἀποδασµὸς πρότερον ἐν 
τῇ γῇ ταύτῃ, ἀφ' ὧν καὶ ἐς Ἴλιον ἐστράτευσαν), ∆ωριῆς τε ὀγδοηκοστῷ ἔτει 
ξὺν Ἡρακλείδαις Πελοπόννησον ἔσχον. µόλις τε ἐν πολλῷ χρόνῳ 
ἡσυχάσασα ἡ Ἑλλὰς βεβαίως καὶ οὐκέτι ἀνισταµένη ἀποικίας ἐξέπεµψε, καὶ 
Ἴωνας µὲν Ἀθηναῖοι καὶ νησιωτῶν τοὺς πολλοὺς ᾤκισαν, Ἰταλίας δὲ καὶ 
Σικελίας τὸ πλεῖστον Πελοποννήσιοι τῆς τε ἄλλης Ἑλλάδος ἔστιν ἃ χωρία. 
πάντα δὲ ταῦτα ὕστερον τῶν Τρωικῶν ἐκτίσθη. 
 [13]  ∆υνατωτέρας δὲ γιγνοµένης τῆς Ἑλλάδος καὶ τῶν χρηµάτων τὴν 
κτῆσιν ἔτι µᾶλλον ἢ πρότερον ποιουµένης τὰ πολλὰ τυραννίδες ἐν ταῖς 

πόλεσι καθίσταντο, τῶν προσόδων µειζόνων γιγνοµένων (πρότερον δὲ ἦσαν 
ἐπὶ ῥητοῖς γέρασι πατρικαὶ βασιλεῖαι), ναυτικά τε ἐξηρτύετο ἡ Ἑλλάς, καὶ τῆς 
θαλάσσης µᾶλλον ἀντείχοντο. πρῶτοι δὲ Κορίνθιοι λέγονται ἐγγύτατα τοῦ 
νῦν τρόπου µεταχειρίσαι τὰ περὶ τὰς ναῦς, καὶ τριήρεις ἐν Κορίνθῳ πρῶτον 
τῆς Ἑλλάδος ναυπηγηθῆναι. φαίνεται δὲ καὶ Σαµίοις Ἀµεινοκλῆς Κορίνθιος 
ναυπηγὸς ναῦς ποιήσας τέσσαρας·  ἔτη δ' ἐστὶ µάλιστα τριακόσια ἐς τὴν 
τελευτὴν τοῦδε τοῦ πολέµου ὅτε Ἀµεινοκλῆς Σαµίοις ἦλθεν. ναυµαχία τε 
παλαιτάτη ὧν ἴσµεν γίγνεται Κορινθίων πρὸς Κερκυραίους· ἔτη δὲ µάλιστα 
καὶ ταύτῃ ἑξήκοντα καὶ διακόσιά ἐστι µέχρι τοῦ αὐτοῦ χρόνου. οἰκοῦντες γὰρ 
τὴν πόλιν οἱ Κορίνθιοι ἐπὶ τοῦ Ἰσθµοῦ αἰεὶ δή ποτε ἐµπόριον εἶχον, τῶν 
Ἑλλήνων τὸ πάλαι κατὰ γῆν τὰ πλείω ἢ κατὰ θάλασσαν, τῶν τε ἐντὸς 
Πελοποννήσου καὶ τῶν ἔξω, διὰ τῆς ἐκείνων παρ' ἀλλήλους ἐπιµισγόντων, 
χρήµασί τε δυνατοὶ ἦσαν, ὡς καὶ τοῖς παλαιοῖς ποιηταῖς δεδήλωται· ἀφνειὸν 
γὰρ ἐπωνόµασαν τὸ χωρίον. ἐπειδή τε οἱ Ἕλληνες µᾶλλον ἔπλῳζον, τὰς 
ναῦς κτησάµενοι τὸ λῃστικὸν καθῄρουν, καὶ ἐµπόριον παρέχοντες ἀµφότερα 
δυνατὴν ἔσχον χρηµάτων προσόδῳ τὴν πόλιν. καὶ Ἴωσιν ὕστερον πολὺ 
γίγνεται ναυτικὸν ἐπὶ Κύρου Περσῶν πρώτου βασιλεύοντος καὶ Καµβύσου 
τοῦ υἱέος αὐτοῦ, τῆς τε καθ' ἑαυτοὺς θαλάσσης Κύρῳ πολεµοῦντες 
ἐκράτησάν τινα χρόνον. καὶ Πολυκράτης Σάµου τυραννῶν ἐπὶ Καµβύσου 
ναυτικῷ ἰσχύων ἄλλας τε τῶν νήσων ὑπηκόους ἐποιήσατο καὶ Ῥήνειαν ἑλὼν 
ἀνέθηκε τῷ Ἀπόλλωνι τῷ ∆ηλίῳ. Φωκαῆς τε Μασσαλίαν οἰκίζοντες 
Καρχηδονίους ἐνίκων ναυµαχοῦντες· [14]  δυνατώτατα γὰρ ταῦτα τῶν 
ναυτικῶν ἦν. φαίνεται δὲ καὶ ταῦτα πολλαῖς γενεαῖς ὕστερα γενόµενα τῶν 
Τρωικῶν τριήρεσι µὲν ὀλίγαις χρώµενα, πεντηκοντόροις δ' ἔτι καὶ πλοίοις 
µακροῖς ἐξηρτυµένα ὥσπερ ἐκεῖνα. ὀλίγον τε πρὸ τῶν Μηδικῶν καὶ τοῦ 
∆αρείου θανάτου, ὃς µετὰ Καµβύσην Περσῶν ἐβασίλευσε, τριήρεις περί τε 
Σικελίαν τοῖς τυράννοις ἐς πλῆθος ἐγένοντο καὶ Κερκυραίοις· ταῦτα γὰρ 
τελευταῖα πρὸ τῆς Ξέρξου στρατείας ναυτικὰ ἀξιόλογα ἐν τῇ Ἑλλάδι 
κατέστη. Αἰγινῆται γὰρ καὶ Ἀθηναῖοι, καὶ εἴ τινες ἄλλοι, βραχέα ἐκέκτηντο, 
καὶ τούτων τὰ πολλὰ πεντηκοντόρους·  ὀψέ τε ἀφ' οὗ Ἀθηναίους 
Θεµιστοκλῆς ἔπεισεν Αἰγινήταις πολεµοῦντας, καὶ ἅµα τοῦ βαρβάρου 
προσδοκίµου ὄντος, τὰς ναῦς ποιήσασθαι αἷσπερ καὶ ἐναυµάχησαν·  καὶ 
αὗται οὔπω εἶχον διὰ πάσης καταστρώµατα. 
 [15]  Τὰ µὲν οὖν ναυτικὰ τῶν Ἑλλήνων τοιαῦτα ἦν, τά τε παλαιὰ καὶ 
τὰ ὕστερον γενόµενα. ἰσχὺν δὲ περιεποιήσαντο ὅµως οὐκ ἐλαχίστην οἱ 
προσσχόντες αὐτοῖς χρηµάτων τε προσόδῳ καὶ ἄλλων ἀρχῇ· ἐπιπλέοντες 
γὰρ τὰς νήσους κατεστρέφοντο, καὶ µάλιστα ὅσοι µὴ διαρκῆ εἶχον χώραν. 
κατὰ γῆν δὲ πόλεµος, ὅθεν τις καὶ δύναµις παρεγένετο, οὐδεὶς ξυνέστη·  
πάντες δὲ ἦσαν, ὅσοι καὶ ἐγένοντο, πρὸς ὁµόρους τοὺς σφετέρους ἑκάστοις, 
καὶ ἐκδήµους στρατείας πολὺ ἀπὸ τῆς ἑαυτῶν ἐπ' ἄλλων καταστροφῇ οὐκ 

ἐξῇσαν οἱ Ἕλληνες. οὐ γὰρ ξυνειστήκεσαν πρὸς τὰς µεγίστας πόλεις 
ὑπήκοοι, οὐδ' αὖ αὐτοὶ ἀπὸ τῆς ἴσης κοινὰς στρατείας ἐποιοῦντο, κατ' 
ἀλλήλους δὲ µᾶλλον ὡς ἕκαστοι οἱ ἀστυγείτονες ἐπολέµουν. µάλιστα δὲ ἐς 
τὸν πάλαι ποτὲ γενόµενον πόλεµον Ξαλκιδέων καὶ Ἐρετριῶν καὶ τὸ ἄλλο 
Ἑλληνικὸν ἐς ξυµµαχίαν ἑκατέρων διέστη.  [16]  ἐπεγένετο δὲ ἄλλοις τε 
ἄλλοθι κωλύµατα µὴ αὐξηθῆναι, καὶ Ἴωσι προχωρησάντων ἐπὶ µέγα τῶν 
πραγµάτων Κῦρος καὶ ἡ Περσικὴ βασιλεία Κροῖσον καθελοῦσα καὶ ὅσα 
ἐντὸς Ἅλυος ποταµοῦ πρὸς θάλασσαν ἐπεστράτευσε καὶ τὰς ἐν τῇ ἠπείρῳ 
πόλεις ἐδούλωσε, ∆αρεῖός τε ὕστερον τῷ Φοινίκων ναυτικῷ κρατῶν καὶ τὰς 
νήσους.  [17]  τύραννοί τε ὅσοι ἦσαν ἐν ταῖς Ἑλληνικαῖς πόλεσι, τὸ ἐφ' 
ἑαυτῶν µόνον προορώµενοι ἔς τε τὸ σῶµα καὶ ἐς τὸ τὸν ἴδιον οἶκον αὔξειν δι' 
ἀσφαλείας ὅσον ἐδύναντο µάλιστα τὰς πόλεις ᾤκουν, ἐπράχθη δὲ οὐδὲν ἀπ' 
αὐτῶν ἔργον ἀξιόλογον, εἰ µὴ εἴ τι πρὸς περιοίκους τοὺς αὐτῶν ἑκάστοις·  οἱ 
γὰρ ἐν Σικελίᾳ ἐπὶ πλεῖστον ἐχώρησαν δυνάµεως. οὕτω πανταχόθεν ἡ 
Ἑλλὰς ἐπὶ πολὺν χρόνον κατείχετο µήτε κοινῇ φανερὸν µηδὲν 
κατεργάζεσθαι, κατὰ πόλεις τε ἀτολµοτέρα εἶναι. 
 [18]  Ἐπειδὴ δὲ οἵ τε Ἀθηναίων τύραννοι καὶ οἱ ἐκ τῆς ἄλλης Ἑλλάδος 
ἐπὶ πολὺ καὶ πρὶν τυραννευθείσης οἱ πλεῖστοι καὶ τελευταῖοι πλὴν τῶν ἐν 
Σικελίᾳ ὑπὸ Λακεδαιµονίων κατελύθησαν (ἡ γὰρ Λακεδαίµων µετὰ τὴν 
κτίσιν τῶν νῦν ἐνοικούντων αὐτὴν ∆ωριῶν ἐπὶ πλεῖστον ὧν ἴσµεν χρόνον 
στασιάσασα ὅµως ἐκ παλαιτάτου καὶ ηὐνοµήθη καὶ αἰεὶ ἀτυράννευτος ἦν· 
ἔτη γάρ ἐστι µάλιστα τετρακόσια καὶ ὀλίγῳ πλείω ἐς τὴν τελευτὴν τοῦδε τοῦ 
πολέµου ἀφ' οὗ Λακεδαιµόνιοι τῇ αὐτῇ πολιτείᾳ χρῶνται, καὶ δι' αὐτὸ 
δυνάµενοι καὶ τὰ ἐν ταῖς ἄλλαις πόλεσι καθίστασαν), µετὰ δὲ τὴν τῶν 
τυράννων κατάλυσιν ἐκ τῆς Ἑλλάδος οὐ πολλοῖς ἔτεσιν ὕστερον καὶ ἡ ἐν 
Μαραθῶνι µάχη Μήδων πρὸς Ἀθηναίους ἐγένετο. δεκάτῳ δὲ ἔτει µετ' αὐτὴν 
αὖθις ὁ βάρβαρος τῷ µεγάλῳ στόλῳ ἐπὶ τὴν Ἑλλάδα δουλωσόµενος ἦλθεν. 
καὶ µεγάλου κινδύνου ἐπικρεµασθέντος οἵ τε Λακεδαιµόνιοι τῶν 
ξυµπολεµησάντων Ἑλλήνων ἡγήσαντο δυνάµει προύχοντες, καὶ οἱ Ἀθηναῖοι 
ἐπιόντων τῶν Μήδων διανοηθέντες ἐκλιπεῖν τὴν πόλιν καὶ 
ἀνασκευασάµενοι ἐς τὰς ναῦς ἐσβάντες ναυτικοὶ ἐγένοντο. κοινῇ τε 
ἀπωσάµενοι τὸν βάρβαρον, ὕστερον οὐ πολλῷ διεκρίθησαν πρός τε 
Ἀθηναίους καὶ Λακεδαιµονίους οἵ τε ἀποστάντες βασιλέως Ἕλληνες καὶ οἱ 
ξυµπολεµήσαντες. δυνάµει γὰρ ταῦτα µέγιστα διεφάνη· ἴσχυον γὰρ οἱ µὲν 
κατὰ γῆν, οἱ δὲ ναυσίν. καὶ ὀλίγον µὲν χρόνον ξυνέµεινεν ἡ ὁµαιχµία, ἔπειτα 
διενεχθέντες οἱ Λακεδαιµόνιοι καὶ Ἀθηναῖοι ἐπολέµησαν µετὰ τῶν 
ξυµµάχων πρὸς ἀλλήλους·  καὶ τῶν ἄλλων Ἑλλήνων εἴ τινές που διασταῖεν, 
πρὸς τούτους ἤδη ἐχώρουν. ὥστε ἀπὸ τῶν Μηδικῶν ἐς τόνδε αἰεὶ τὸν 
πόλεµον τὰ µὲν σπενδόµενοι, τὰ δὲ πολεµοῦντες ἢ ἀλλήλοις ἢ τοῖς ἑαυτῶν 
ξυµµάχοις ἀφισταµένοις εὖ παρεσκευάσαντο τὰ πολέµια καὶ ἐµπειρότεροι 

ἐγένοντο µετὰ κινδύνων τὰς µελέτας ποιούµενοι.  [19]  καὶ οἱ µὲν 
Λακεδαιµόνιοι οὐχ ὑποτελεῖς ἔχοντες φόρου τοὺς ξυµµάχους ἡγοῦντο, κατ' 
ὀλιγαρχίαν δὲ σφίσιν αὐτοῖς µόνον ἐπιτηδείως ὅπως πολιτεύσουσι 
θεραπεύοντες, Ἀθηναῖοι δὲ ναῦς τε τῶν πόλεων τῷ χρόνῳ παραλαβόντες 
πλὴν Ξίων καὶ Λεσβίων, καὶ χρήµατα τοῖς πᾶσι τάξαντες φέρειν.  καὶ ἐγένετο 
αὐτοῖς ἐς τόνδε τὸν πόλεµον ἡ ἰδία παρασκευὴ µείζων ἢ ὡς τὰ κράτιστά ποτε 
µετὰ ἀκραιφνοῦς τῆς ξυµµαχίας ἤνθησαν. 
 [20]  Τὰ µὲν οὖν παλαιὰ τοιαῦτα ηὗρον, χαλεπὰ ὄντα παντὶ ἑξῆς 
τεκµηρίῳ πιστεῦσαι. οἱ γὰρ ἄνθρωποι τὰς ἀκοὰς τῶν προγεγενηµένων, καὶ 
ἢν ἐπιχώρια σφίσιν ᾖ, ὁµοίως ἀβασανίστως παρ' ἀλλήλων δέχονται. 
Ἀθηναίων γοῦν τὸ πλῆθος Ἵππαρχον οἴονται ὑφ' Ἁρµοδίου καὶ 
Ἀριστογείτονος τύραννον ὄντα ἀποθανεῖν, καὶ οὐκ ἴσασιν ὅτι Ἱππίας µὲν 
πρεσβύτατος ὢν ἦρχε τῶν Πεισιστράτου υἱέων, Ἵππαρχος δὲ καὶ Θεσσαλὸς 
ἀδελφοὶ ἦσαν αὐτοῦ, ὑποτοπήσαντες δέ τι ἐκείνῃ τῇ ἡµέρᾳ καὶ παραχρῆµα 
Ἁρµόδιος καὶ Ἀριστογείτων ἐκ τῶν ξυνειδότων σφίσιν Ἱππίᾳ µεµηνῦσθαι τοῦ 
µὲν ἀπέσχοντο ὡς προειδότος, βουλόµενοι δὲ πρὶν ξυλληφθῆναι δράσαντές 
τι καὶ κινδυνεῦσαι, τῷ Ἱππάρχῳ περιτυχόντες περὶ τὸ Λεωκόρειον 
καλούµενον τὴν Παναθηναϊκὴν ποµπὴν διακοσµοῦντι ἀπέκτειναν. πολλὰ δὲ 
καὶ ἄλλα ἔτι καὶ νῦν ὄντα καὶ οὐ χρόνῳ ἀµνηστούµενα καὶ οἱ ἄλλοι Ἕλληνες 
οὐκ ὀρθῶς οἴονται, ὥσπερ τούς τε Λακεδαιµονίων βασιλέας µὴ µιᾷ ψήφῳ 
προστίθεσθαι ἑκάτερον, ἀλλὰ δυοῖν, καὶ τὸν Πιτανάτην λόχον αὐτοῖς εἶναι, 
ὃς οὐδ' ἐγένετο πώποτε. οὕτως ἀταλαίπωρος τοῖς πολλοῖς ἡ ζήτησις τῆς 
ἀληθείας, καὶ ἐπὶ τὰ ἑτοῖµα µᾶλλον τρέπονται.  [21]  ἐκ δὲ τῶν εἰρηµένων 
τεκµηρίων ὅµως τοιαῦτα ἄν τις νοµίζων µάλιστα ἃ διῆλθον οὐχ ἁµαρτάνοι, 
καὶ οὔτε ὡς ποιηταὶ ὑµνήκασι περὶ αὐτῶν ἐπὶ τὸ µεῖζον κοσµοῦντες µᾶλλον 
πιστεύων, οὔτε ὡς λογογράφοι ξυνέθεσαν ἐπὶ τὸ προσαγωγότερον τῇ 
ἀκροάσει ἢ ἀληθέστερον, ὄντα ἀνεξέλεγκτα καὶ τὰ πολλὰ ὑπὸ χρόνου αὐτῶν 
ἀπίστως ἐπὶ τὸ µυθῶδες ἐκνενικηκότα, ηὑρῆσθαι δὲ ἡγησάµενος ἐκ τῶν 
ἐπιφανεστάτων σηµείων ὡς παλαιὰ εἶναι ἀποχρώντως. καὶ ὁ πόλεµος οὗτος, 
καίπερ τῶν ἀνθρώπων ἐν ᾧ µὲν ἂν πολεµῶσι τὸν παρόντα αἰεὶ µέγιστον 
κρινόντων, παυσαµένων δὲ τὰ ἀρχαῖα µᾶλλον θαυµαζόντων, ἀπ' αὐτῶν τῶν 
ἔργων σκοποῦσι δηλώσει ὅµως µείζων γεγενηµένος αὐτῶν. 
 [22]  Καὶ ὅσα µὲν λόγῳ εἶπον ἕκαστοι ἢ µέλλοντες πολεµήσειν ἢ ἐν 
αὐτῷ ἤδη ὄντες, χαλεπὸν τὴν ἀκρίβειαν αὐτὴν τῶν λεχθέντων 
διαµνηµονεῦσαι ἦν ἐµοί τε ὧν αὐτὸς ἤκουσα καὶ τοῖς ἄλλοθέν ποθεν ἐµοὶ 
ἀπαγγέλλουσιν· ὡς δ' ἂν ἐδόκουν ἐµοὶ ἕκαστοι περὶ τῶν αἰεὶ παρόντων τὰ 
δέοντα µάλιστ' εἰπεῖν, ἐχοµένῳ ὅτι ἐγγύτατα τῆς ξυµπάσης γνώµης τῶν 
ἀληθῶς λεχθέντων, οὕτως εἴρηται. τὰ δ' ἔργα τῶν πραχθέντων ἐν τῷ πολέµῳ 
οὐκ ἐκ τοῦ παρατυχόντος πυνθανόµενος ἠξίωσα γράφειν, οὐδ' ὡς ἐµοὶ 
ἐδόκει, ἀλλ' οἷς τε αὐτὸς παρῆν καὶ παρὰ τῶν ἄλλων ὅσον δυνατὸν ἀκριβείᾳ 

περὶ ἑκάστου ἐπεξελθών. ἐπιπόνως δὲ ηὑρίσκετο, διότι οἱ παρόντες τοῖς 
ἔργοις ἑκάστοις οὐ ταὐτὰ περὶ τῶν αὐτῶν ἔλεγον, ἀλλ' ὡς ἑκατέρων τις 
εὐνοίας ἢ µνήµης ἔχοι. καὶ ἐς µὲν ἀκρόασιν ἴσως τὸ µὴ µυθῶδες αὐτῶν 
ἀτερπέστερον φανεῖται·  ὅσοι δὲ βουλήσονται τῶν τε γενοµένων τὸ σαφὲς 
σκοπεῖν καὶ τῶν µελλόντων ποτὲ αὖθις κατὰ τὸ ἀνθρώπινον τοιούτων καὶ 
παραπλησίων ἔσεσθαι, ὠφέλιµα κρίνειν αὐτὰ ἀρκούντως ἕξει. κτῆµά τε ἐς 
αἰεὶ µᾶλλον ἢ ἀγώνισµα ἐς τὸ παραχρῆµα ἀκούειν ξύγκειται. 
 [23]  Τῶν δὲ πρότερον ἔργων µέγιστον ἐπράχθη τὸ Μηδικόν, καὶ τοῦτο 
ὅµως δυοῖν ναυµαχίαιν καὶ πεζοµαχίαιν ταχεῖαν τὴν κρίσιν ἔσχεν. τούτου δὲ 
τοῦ πολέµου µῆκός τε µέγα προύβη, παθήµατά τε ξυνηνέχθη γενέσθαι ἐν 
αὐτῷ τῇ Ἑλλάδι οἷα οὐχ ἕτερα ἐν ἴσῳ χρόνῳ. οὔτε γὰρ πόλεις τοσαίδε 
ληφθεῖσαι ἠρηµώθησαν, αἱ µὲν ὑπὸ βαρβάρων, αἱ δ' ὑπὸ σφῶν αὐτῶν 
ἀντιπολεµούντων (εἰσὶ δ' αᾔ καὶ οἰκήτορας µετέβαλον ἁλισκόµεναι), οὔτε 
φυγαὶ τοσαίδε ἀνθρώπων καὶ φόνος, ὁ µὲν κατ' αὐτὸν τὸν πόλεµον, ὁ δὲ διὰ 
τὸ στασιάζειν. τά τε πρότερον ἀκοῇ µὲν λεγόµενα, ἔργῳ δὲ σπανιώτερον 
βεβαιούµενα οὐκ ἄπιστα κατέστη, σεισµῶν τε πέρι, οᾔ ἐπὶ πλεῖστον ἅµα 
µέρος γῆς καὶ ἰσχυρότατοι οἱ αὐτοὶ ἐπέσχον, ἡλίου τε ἐκλείψεις, αᾔ 
πυκνότεραι παρὰ τὰ ἐκ τοῦ πρὶν χρόνου µνηµονευόµενα ξυνέβησαν, αὐχµοί 
τε ἔστι παρ' οἷς µεγάλοι καὶ ἀπ' αὐτῶν καὶ λιµοὶ καὶ ἡ οὐχ ἥκιστα βλάψασα 
καὶ µέρος τι φθείρασα ἡ λοιµώδης νόσος· ταῦτα γὰρ πάντα µετὰ τοῦδε τοῦ 
πολέµου ἅµα ξυνεπέθετο. ἤρξαντο δὲ αὐτοῦ Ἀθηναῖοι καὶ Πελοποννήσιοι 
λύσαντες τὰς τριακοντούτεις σπονδὰς αᾔ αὐτοῖς ἐγένοντο µετὰ Εὐβοίας 
ἅλωσιν. διότι δ' ἔλυσαν, τὰς αἰτίας προύγραψα πρῶτον καὶ τὰς διαφοράς, τοῦ 
µή τινα ζητῆσαί ποτε ἐξ ὅτου τοσοῦτος πόλεµος τοῖς Ἕλλησι κατέστη. τὴν 
µὲν γὰρ ἀληθεστάτην πρόφασιν, ἀφανεστάτην δὲ λόγῳ, τοὺς Ἀθηναίους 
ἡγοῦµαι µεγάλους γιγνοµένους καὶ φόβον παρέχοντας τοῖς Λακεδαιµονίοις 
ἀναγκάσαι ἐς τὸ πολεµεῖν·  αἱ δ' ἐς τὸ φανερὸν λεγόµεναι αἰτίαι αἵ δ' ἦσαν 
ἑκατέρων, ἀφ' ὧν λύσαντες τὰς σπονδὰς ἐς τὸν πόλεµον κατέστησαν. 
 [24]  Ἐπίδαµνός ἐστι πόλις ἐν δεξιᾷ ἐσπλέοντι ἐς τὸν Ἰόνιον κόλπον·   
προσοικοῦσι δ' αὐτὴν Ταυλάντιοι βάρβαροι, Ἰλλυρικὸν ἔθνος. ταύτην 
ἀπῴκισαν µὲν Κερκυραῖοι, οἰκιστὴς δ' ἐγένετο Φαλίος Ἐρατοκλείδου 
Κορίνθιος γένος τῶν ἀφ' Ἡρακλέους, κατὰ δὴ τὸν παλαιὸν νόµον ἐκ τῆς 
µητροπόλεως κατακληθείς. ξυνῴκισαν δὲ καὶ Κορινθίων τινὲς καὶ τοῦ ἄλλου 
∆ωρικοῦ γένους. προελθόντος δὲ τοῦ χρόνου ἐγένετο ἡ τῶν Ἐπιδαµνίων 
δύναµις µεγάλη καὶ πολυάνθρωπος·  στασιάσαντες δὲ ἐν ἀλλήλοις ἔτη 
πολλά, ὡς λέγεται, ἀπὸ πολέµου τινὸς τῶν προσοίκων βαρβάρων 
ἐφθάρησαν καὶ τῆς δυνάµεως τῆς πολλῆς ἐστερήθησαν. τὰ δὲ τελευταῖα πρὸ 
τοῦδε τοῦ πολέµου ὁ δῆµος αὐτῶν ἐξεδίωξε τοὺς δυνατούς, οἱ δὲ ἐπελθόντες 
µετὰ τῶν βαρβάρων ἐλῄζοντο τοὺς ἐν τῇ πόλει κατά τε γῆν καὶ κατὰ 
θάλασσαν. οἱ δὲ ἐν τῇ πόλει ὄντες Ἐπιδάµνιοι ἐπειδὴ ἐπιέζοντο, πέµπουσιν 

ἐς τὴν Κέρκυραν πρέσβεις ὡς µητρόπολιν οὖσαν, δεόµενοι µὴ σφᾶς περιορᾶν 
φθειροµένους, ἀλλὰ τούς τε φεύγοντας ξυναλλάξαι σφίσι καὶ τὸν τῶν 
βαρβάρων πόλεµον καταλῦσαι. ταῦτα δὲ ἱκέται καθεζόµενοι ἐς τὸ Ἥραιον 
ἐδέοντο. οἱ δὲ Κερκυραῖοι τὴν ἱκετείαν οὐκ ἐδέξαντο, ἀλλ' ἀπράκτους 
ἀπέπεµψαν. 
 [25]  Γνόντες δὲ οἱ Ἐπιδάµνιοι οὐδεµίαν σφίσιν ἀπὸ Κερκύρας τιµωρίαν 
οὖσαν ἐν ἀπόρῳ εἴχοντο θέσθαι τὸ παρόν, καὶ πέµψαντες ἐς ∆ελφοὺς τὸν 
θεὸν ἐπήροντο εἰ παραδοῖεν Κορινθίοις τὴν πόλιν ὡς οἰκισταῖς καὶ τιµωρίαν 
τινὰ πειρῷντ' ἀπ' αὐτῶν ποιεῖσθαι. ὁ δ' αὐτοῖς ἀνεῖλε παραδοῦναι καὶ 
ἡγεµόνας ποιεῖσθαι. ἐλθόντες δὲ οἱ Ἐπιδάµνιοι ἐς τὴν Κόρινθον κατὰ τὸ 
µαντεῖον παρέδοσαν τὴν ἀποικίαν, τόν τε οἰκιστὴν ἀποδεικνύντες σφῶν ἐκ 
Κορίνθου ὄντα καὶ τὸ χρηστήριον δηλοῦντες, ἐδέοντό τε µὴ σφᾶς περιορᾶν 
φθειροµένους, ἀλλ' ἐπαµῦναι. Κορίνθιοι δὲ κατά τε τὸ δίκαιον ὑπεδέξαντο 
τὴν τιµωρίαν, νοµίζοντες οὐχ ἧσσον ἑαυτῶν εἶναι τὴν ἀποικίαν ἢ 
Κερκυραίων, ἅµα δὲ καὶ µίσει τῶν Κερκυραίων, ὅτι αὐτῶν παρηµέλουν ὄντες 
ἄποικοι· οὔτε γὰρ ἐν πανηγύρεσι ταῖς κοιναῖς διδόντες γέρα τὰ νοµιζόµενα 
οὔτε Κορινθίῳ ἀνδρὶ προκαταρχόµενοι τῶν ἱερῶν ὥσπερ αἱ ἄλλαι ἀποικίαι, 
περιφρονοῦντες δὲ αὐτοὺς καὶ χρηµάτων δυνάµει ὄντες κατ' ἐκεῖνον τὸν 
χρόνον ὁµοῖα τοῖς Ἑλλήνων πλουσιωτάτοις καὶ τῇ ἐς πόλεµον παρασκευῇ 
δυνατώτεροι, ναυτικῷ δὲ καὶ πολὺ προύχειν ἔστιν ὅτε ἐπαιρόµενοι καὶ κατὰ 
τὴν Φαιάκων προενοίκησιν τῆς Κερκύρας κλέος ἐχόντων τὰ περὶ τὰς ναῦς (ᾗ 
καὶ µᾶλλον ἐξηρτύοντο τὸ ναυτικὸν καὶ ἦσαν οὐκ ἀδύνατοι· τριήρεις γὰρ 
εἴκοσι καὶ ἑκατὸν ὑπῆρχον αὐτοῖς ὅτε ἤρχοντο πολεµεῖν),  [26]  πάντων οὖν 
τούτων ἐγκλήµατα ἔχοντες οἱ Κορίνθιοι ἔπεµπον ἐς τὴν Ἐπίδαµνον ἄσµενοι 
τὴν ὠφελίαν, οἰκήτορά τε τὸν βουλόµενον ἰέναι κελεύοντες καὶ 
Ἀµπρακιωτῶν καὶ Λευκαδίων καὶ ἑαυτῶν φρουρούς. ἐπορεύθησαν δὲ πεζῇ ἐς 
Ἀπολλωνίαν, Κορινθίων οὖσαν ἀποικίαν, δέει τῶν Κερκυραίων µὴ 
κωλύωνται ὑπ' αὐτῶν κατὰ θάλασσαν περαιούµενοι. 
 Κερκυραῖοι δὲ ἐπειδὴ ᾔσθοντο τούς τε οἰκήτορας καὶ φρουροὺς 
ἥκοντας ἐς τὴν Ἐπίδαµνον τήν τε ἀποικίαν Κορινθίοις δεδοµένην, 
ἐχαλέπαινον· καὶ πλεύσαντες εὐθὺς πέντε καὶ εἴκοσι ναυσὶ καὶ ὕστερον 
ἑτέρῳ στόλῳ τούς τε φεύγοντας ἐκέλευον κατ' ἐπήρειαν δέχεσθαι αὐτούς 
(ἦλθον γὰρ ἐς τὴν Κέρκυραν οἱ τῶν Ἐπιδαµνίων φυγάδες, τάφους τε 
ἀποδεικνύντες καὶ ξυγγένειαν, ἣν προϊσχόµενοι ἐδέοντο σφᾶς κατάγειν) 
τούς τε φρουροὺς οὓς Κορίνθιοι ἔπεµψαν καὶ τοὺς οἰκήτορας ἀποπέµπειν. οἱ 
δὲ Ἐπιδάµνιοι οὐδὲν αὐτῶν ὑπήκουσαν, ἀλλὰ στρατεύουσιν ἐπ' αὐτοὺς οἱ 
Κερκυραῖοι τεσσαράκοντα ναυσὶ µετὰ τῶν φυγάδων ὡς κατάξοντες, καὶ τοὺς 
Ἰλλυριοὺς προσλαβόντες. προσκαθεζόµενοι δὲ τὴν πόλιν προεῖπον 
Ἐπιδαµνίων τε τὸν βουλόµενον καὶ τοὺς ξένους ἀπαθεῖς ἀπιέναι·  εἰ δὲ µή, 
ὡς πολεµίοις χρήσεσθαι. ὡς δ' οὐκ ἐπείθοντο, οἱ µὲν Κερκυραῖοι (ἔστι δ' 

ἰσθµὸς τὸ χωρίον)  [27]  ἐπολιόρκουν τὴν πόλιν, Κορίνθιοι δ', ὡς αὐτοῖς ἐκ τῆς 
Ἐπιδάµνου ἦλθον ἄγγελοι ὅτι πολιορκοῦνται, παρεσκευάζοντο στρατείαν, 
καὶ ἅµα ἀποικίαν ἐς τὴν Ἐπίδαµνον ἐκήρυσσον ἐπὶ τῇ ἴσῃ καὶ ὁµοίᾳ τὸν 
βουλόµενον ἰέναι· εἰ δέ τις τὸ παραυτίκα µὲν µὴ ἐθέλει ξυµπλεῖν, µετέχειν δὲ 
βούλεται τῆς ἀποικίας, πεντήκοντα δραχµὰς καταθέντα Κορινθίας µένειν. 
ἦσαν δὲ καὶ οἱ πλέοντες πολλοὶ καὶ οἱ τἀργύριον καταβάλλοντες. ἐδεήθησαν 
δὲ καὶ τῶν Μεγαρέων ναυσὶ σφᾶς ξυµπροπέµψαι, εἰ ἄρα κωλύοιντο ὑπὸ 
Κερκυραίων πλεῖν·  οἱ δὲ παρεσκευάζοντο αὐτοῖς ὀκτὼ ναυσὶ ξυµπλεῖν, καὶ 
Παλῆς Κεφαλλήνων τέσσαρσιν. καὶ Ἐπιδαυρίων ἐδεήθησαν, ο� παρέσχον 
πέντε, Ἑρµιονῆς δὲ µίαν καὶ Τροιζήνιοι δύο, Λευκάδιοι δὲ δέκα καὶ 
Ἀµπρακιῶται ὀκτώ. Θηβαίους δὲ χρήµατα ᾔτησαν καὶ Φλειασίους, Ἠλείους 
δὲ ναῦς τε κενὰς καὶ χρήµατα. αὐτῶν δὲ Κορινθίων νῆες παρεσκευάζοντο 
τριάκοντα καὶ τρισχίλιοι ὁπλῖται. 
 [28]  Ἐπειδὴ δὲ ἐπύθοντο οἱ Κερκυραῖοι τὴν παρασκευήν, ἐλθόντες ἐς 
Κόρινθον µετὰ Λακεδαιµονίων καὶ Σικυωνίων πρέσβεων, οὓς παρέλαβον, 
ἐκέλευον Κορινθίους τοὺς ἐν Ἐπιδάµνῳ φρουρούς τε καὶ οἰκήτορας ἀπάγειν, 
ὡς οὐ µετὸν αὐτοῖς Ἐπιδάµνου. εἰ δέ τι ἀντιποιοῦνται, δίκας ἤθελον δοῦναι 
ἐν Πελοποννήσῳ παρὰ πόλεσιν αἷς ἂν ἀµφότεροι ξυµβῶσιν·  ὁποτέρων δ' ἂν 
δικασθῇ εἶναι τὴν ἀποικίαν, τούτους κρατεῖν. ἤθελον δὲ καὶ τῷ ἐν ∆ελφοῖς 
µαντείῳ ἐπιτρέψαι. πόλεµον δὲ οὐκ εἴων ποιεῖν· εἰ δὲ µή, καὶ αὐτοὶ 
ἀναγκασθήσεσθαι ἔφασαν, ἐκείνων βιαζοµένων, φίλους ποιεῖσθαι οὓς οὐ 
βούλονται ἑτέρους τῶν νῦν ὄντων µᾶλλον ὠφελίας ἕνεκα. οἱ δὲ Κορίνθιοι 
ἀπεκρίναντο αὐτοῖς, ἢν τάς τε ναῦς καὶ τοὺς βαρβάρους ἀπὸ Ἐπιδάµνου 
ἀπαγάγωσι, βουλεύσεσθαι· πρότερον δ' οὐ καλῶς ἔχειν τοὺς µὲν 
πολιορκεῖσθαι, αὐτοὺς δὲ δικάζεσθαι. Κερκυραῖοι δὲ ἀντέλεγον, ἢν καὶ 
ἐκεῖνοι τοὺς ἐν Ἐπιδάµνῳ ἀπαγάγωσι, ποιήσειν ταῦτα·  ἑτοῖµοι δὲ εἶναι καὶ 
ὥστε ἀµφοτέρους µένειν κατὰ χώραν, σπονδὰς δὲ ποιήσασθαι ἕως ἂν ἡ δίκη 
γένηται.  [29]  Κορίνθιοι δὲ οὐδὲν τούτων ὑπήκουον, ἀλλ' ἐπειδὴ πλήρεις 
αὐτοῖς ἦσαν αἱ νῆες καὶ οἱ ξύµµαχοι παρῆσαν, προπέµψαντες κήρυκα 
πρότερον πόλεµον προεροῦντα Κερκυραίοις, ἄραντες ἑβδοµήκοντα ναυσὶ καὶ 
πέντε δισχιλίοις τε ὁπλίταις ἔπλεον ἐπὶ τὴν Ἐπίδαµνον Κερκυραίοις ἐναντία 
πολεµήσοντες·  ἐστρατήγει δὲ τῶν µὲν νεῶν Ἀριστεὺς ὁ Πελλίχου καὶ 
Καλλικράτης ὁ Καλλίου καὶ Τιµάνωρ ὁ Τιµάνθους, τοῦ δὲ πεζοῦ Ἀρχέτιµός τε 
ὁ Εὐρυτίµου καὶ Ἰσαρχίδας ὁ Ἰσάρχου. ἐπειδὴ δ' ἐγένοντο ἐν Ἀκτίῳ τῆς 
Ἀνακτορίας γῆς, οὗ τὸ ἱερὸν τοῦ Ἀπόλλωνός ἐστιν, ἐπὶ τῷ στόµατι τοῦ 
Ἀµπρακικοῦ κόλπου, οἱ Κερκυραῖοι κήρυκά τε προύπεµψαν αὐτοῖς ἐν ἀκατίῳ 
ἀπεροῦντα µὴ πλεῖν ἐπὶ σφᾶς καὶ τὰς ναῦς ἅµα ἐπλήρουν, ζεύξαντές τε τὰς 
παλαιὰς ὥστε πλωίµους εἶναι καὶ τὰς ἄλλας ἐπισκευάσαντες. ὡς δὲ ὁ κῆρύξ 
τε ἀπήγγειλεν οὐδὲν εἰρηναῖον παρὰ τῶν Κορινθίων καὶ αἱ νῆες αὐτοῖς 
ἐπεπλήρωντο οὖσαι ὀγδοήκοντα (τεσσαράκοντα γὰρ Ἐπίδαµνον 

ἐπολιόρκουν), ἀνταναγαγόµενοι καὶ παραταξάµενοι ἐναυµάχησαν·  καὶ 
ἐνίκησαν οἱ Κερκυραῖοι παρὰ πολὺ καὶ ναῦς πέντε καὶ δέκα διέφθειραν τῶν 
Κορινθίων. τῇ δὲ αὐτῇ ἡµέρᾳ αὐτοῖς ξυνέβη καὶ τοὺς τὴν Ἐπίδαµνον 
πολιορκοῦντας παραστήσασθαι ὁµολογίᾳ ὥστε τοὺς µὲν ἐπήλυδας 
ἀποδόσθαι, Κορινθίους δὲ δήσαντας ἔχειν ἕως ἂν ἄλλο τι δόξῃ.  [30]  µετὰ δὲ 
τὴν ναυµαχίαν οἱ Κερκυραῖοι τροπαῖον στήσαντες ἐπὶ τῇ Λευκίµµῃ τῆς 
Κερκυραίας ἀκρωτηρίῳ τοὺς µὲν ἄλλους οὓς ἔλαβον αἰχµαλώτους 
ἀπέκτειναν, Κορινθίους δὲ δήσαντες εἶχον.  ὕστερον δέ, ἐπειδὴ οἱ Κορίνθιοι 
καὶ οἱ ξύµµαχοι ἡσσηµένοι ταῖς ναυσὶν ἀνεχώρησαν ἐπ' οἴκου, τῆς θαλάσσης 
ἁπάσης ἐκράτουν τῆς κατ' ἐκεῖνα τὰ χωρία οἱ Κερκυραῖοι, καὶ πλεύσαντες ἐς 
Λευκάδα τὴν Κορινθίων ἀποικίαν τῆς γῆς ἔτεµον καὶ Κυλλήνην τὸ Ἠλείων 
ἐπίνειον ἐνέπρησαν, ὅτι ναῦς καὶ χρήµατα παρέσχον Κορινθίοις. τοῦ τε 
χρόνου τὸν πλεῖστον µετὰ τὴν ναυµαχίαν ἐπεκράτουν τῆς θαλάσσης καὶ 
τοὺς τῶν Κορινθίων ξυµµάχους ἐπιπλέοντες ἔφθειρον, µέχρι οὗ Κορίνθιοι 
περιιόντι τῷ θέρει πέµψαντες ναῦς καὶ στρατιάν, ἐπεὶ σφῶν οἱ ξύµµαχοι 
ἐπόνουν, ἐστρατοπεδεύοντο ἐπὶ Ἀκτίῳ καὶ περὶ τὸ Ξειµέριον τῆς 
Θεσπρωτίδος φυλακῆς ἕνεκα τῆς τε Λευκάδος καὶ τῶν ἄλλων πόλεων ὅσαι 
σφίσι φίλιαι ἦσαν.  ἀντεστρατοπεδεύοντο δὲ καὶ οἱ Κερκυραῖοι ἐπὶ τῇ 
Λευκίµµῃ ναυσί τε καὶ πεζῷ. ἐπέπλεον δὲ οὐδέτεροι ἀλλήλοις, ἀλλὰ τὸ θέρος 
τοῦτο ἀντικαθεζόµενοι χειµῶνος ἤδη ἀνεχώρησαν ἐπ' οἴκου ἑκάτεροι. 
 [31]  Τὸν δ' ἐνιαυτὸν πάντα τὸν µετὰ τὴν ναυµαχίαν καὶ τὸν ὕστερον οἱ 
Κορίνθιοι ὀργῇ φέροντες τὸν πρὸς Κερκυραίους πόλεµον ἐναυπηγοῦντο καὶ 
παρεσκευάζοντο τὰ κράτιστα νεῶν στόλον, ἔκ τε αὐτῆς Πελοποννήσου 
ἀγείροντες καὶ τῆς ἄλλης Ἑλλάδος ἐρέτας, µισθῷ πείθοντες. πυνθανόµενοι 
δὲ οἱ Κερκυραῖοι τὴν παρασκευὴν αὐτῶν ἐφοβοῦντο, καί (ἦσαν γὰρ οὐδενὸς 
Ἑλλήνων ἔνσπονδοι οὐδὲ ἐσεγράψαντο ἑαυτοὺς οὔτε ἐς τὰς Ἀθηναίων 
σπονδὰς οὔτε ἐς τὰς Λακεδαιµονίων) ἔδοξεν αὐτοῖς ἐλθοῦσιν ὡς τοὺς 
Ἀθηναίους ξυµµάχους γενέσθαι καὶ ὠφελίαν τινὰ πειρᾶσθαι ἀπ' αὐτῶν 
εὑρίσκεσθαι. οἱ δὲ Κορίνθιοι πυθόµενοι ταῦτα ἦλθον καὶ αὐτοὶ ἐς τὰς Ἀθήνας 
πρεσβευσόµενοι, ὅπως µὴ σφίσι πρὸς τῷ Κερκυραίων ναυτικῷ καὶ τὸ αὐτῶν 
προσγενόµενον ἐµπόδιον γένηται θέσθαι τὸν πόλεµον ᾗ βούλονται. 
καταστάσης δὲ ἐκκλησίας ἐς ἀντιλογίαν ἦλθον, καὶ οἱ µὲν Κερκυραῖοι ἔλεξαν 
τοιάδε. 
 [32]  '∆ίκαιον, ὦ Ἀθηναῖοι, τοὺς µήτε εὐεργεσίας µεγάλης µήτε 
ξυµµαχίας προυφειλοµένης ἥκοντας παρὰ τοὺς πέλας ἐπικουρίας, ὥσπερ καὶ 
ἡµεῖς νῦν, δεησοµένους ἀναδιδάξαι πρῶτον, µάλιστα µὲν ὡς καὶ ξύµφορα 
δέονται, εἰ δὲ µή, ὅτι γε οὐκ ἐπιζήµια, ἔπειτα δὲ ὡς καὶ τὴν χάριν βέβαιον 
ἕξουσιν· εἰ δὲ τούτων µηδὲν σαφὲς καταστήσουσι, µὴ ὀργίζεσθαι ἢν 
ἀτυχῶσιν. Κερκυραῖοι δὲ µετὰ τῆς ξυµµαχίας τῆς αἰτήσεως καὶ ταῦτα 
πιστεύοντες ἐχυρὰ ὑµῖν παρέξεσθαι ἀπέστειλαν ἡµᾶς. τετύχηκε δὲ τὸ αὐτὸ 

ἐπιτήδευµα πρός τε ὑµᾶς ἐς τὴν χρείαν ἡµῖν ἄλογον καὶ ἐς τὰ ἡµέτερα αὐτῶν 
ἐν τῷ παρόντι ἀξύµφορον. ξύµµαχοί τε γὰρ οὐδενός πω ἐν τῷ πρὸ τοῦ χρόνῳ 
ἑκούσιοι γενόµενοι νῦν ἄλλων τοῦτο δεησόµενοι ἥκοµεν, καὶ ἅµα ἐς τὸν 
παρόντα πόλεµον Κορινθίων ἐρῆµοι δι' αὐτὸ καθέσταµεν. καὶ περιέστηκεν ἡ 
δοκοῦσα ἡµῶν πρότερον σωφροσύνη, τὸ µὴ ἐν ἀλλοτρίᾳ ξυµµαχίᾳ τῇ τοῦ 
πέλας γνώµῃ ξυγκινδυνεύειν, νῦν ἀβουλία καὶ ἀσθένεια φαινοµένη. τὴν µὲν 
οὖν γενοµένην ναυµαχίαν αὐτοὶ κατὰ µόνας ἀπεωσάµεθα Κορινθίους·  
ἐπειδὴ δὲ µείζονι παρασκευῇ ἀπὸ Πελοποννήσου καὶ τῆς ἄλλης Ἑλλάδος ἐφ' 
ἡµᾶς ὥρµηνται καὶ ἡµεῖς ἀδύνατοι ὁρῶµεν ὄντες τῇ οἰκείᾳ µόνον δυνάµει 
περιγενέσθαι, καὶ ἅµα µέγας ὁ κίνδυνος εἰ ἐσόµεθα ὑπ' αὐτοῖς, ἀνάγκη καὶ 
ὑµῶν καὶ ἄλλου παντὸς ἐπικουρίας δεῖσθαι, καὶ ξυγγνώµη εἰ µὴ µετὰ 
κακίας, δόξης δὲ µᾶλλον ἁµαρτίᾳ τῇ πρότερον ἀπραγµοσύνῃ ἐναντία 
τολµῶµεν. 
 [33]  'Γενήσεται δὲ ὑµῖν πειθοµένοις καλὴ ἡ ξυντυχία κατὰ πολλὰ τῆς 
ἡµετέρας χρείας, πρῶτον µὲν ὅτι ἀδικουµένοις καὶ οὐχ ἑτέρους βλάπτουσι 
τὴν ἐπικουρίαν ποιήσεσθε, ἔπειτα περὶ τῶν µεγίστων κινδυνεύοντας 
δεξάµενοι ὡς ἂν µάλιστα µετ' αἰειµνήστου µαρτυρίου τὴν χάριν 
καταθήσεσθε· ναυτικόν τε κεκτήµεθα πλὴν τοῦ παρ' ὑµῖν πλεῖστον. καὶ 
σκέψασθε· τίς εὐπραξία σπανιωτέρα ἢ τίς τοῖς πολεµίοις λυπηροτέρα, εἰ ἣν 
ὑµεῖς ἂν πρὸ πολλῶν χρηµάτων καὶ χάριτος ἐτιµήσασθε δύναµιν ὑµῖν 
προσγενέσθαι, αὕτη πάρεστιν αὐτεπάγγελτος ἄνευ κινδύνων καὶ δαπάνης 
διδοῦσα ἑαυτήν, καὶ προσέτι φέρουσα ἐς µὲν τοὺς πολλοὺς ἀρετήν, οἷς δὲ 
ἐπαµυνεῖτε χάριν, ὑµῖν δ' αὐτοῖς ἰσχύν· ἃ ἐν τῷ παντὶ χρόνῳ ὀλίγοις δὴ ἅµα 
πάντα ξυνέβη, καὶ ὀλίγοι ξυµµαχίας δεόµενοι οἷς ἐπικαλοῦνται ἀσφάλειαν 
καὶ κόσµον οὐχ ἧσσον διδόντες ἢ ληψόµενοι παραγίγνονται. τὸν δὲ πόλεµον, 
δι' ὅνπερ χρήσιµοι ἂν εἶµεν, εἴ τις ὑµῶν µὴ οἴεται ἔσεσθαι, γνώµης ἁµαρτάνει 
καὶ οὐκ αἰσθάνεται τοὺς Λακεδαιµονίους φόβῳ τῷ ὑµετέρῳ πολεµησείοντας 
καὶ τοὺς Κορινθίους δυναµένους παρ' αὐτοῖς καὶ ὑµῖν ἐχθροὺς ὄντας καὶ 
προκαταλαµβάνοντας ἡµᾶς νῦν ἐς τὴν ὑµετέραν ἐπιχείρησιν, ἵνα µὴ τῷ 
κοινῷ ἔχθει κατ' αὐτοὺς µετ' ἀλλήλων στῶµεν µηδὲ δυοῖν φθάσαι 
ἁµάρτωσιν, ἢ κακῶσαι ἡµᾶς ἢ σφᾶς αὐτοὺς βεβαιώσασθαι. ἡµέτερον δέ γ' αὖ 
ἔργον προτερῆσαι, τῶν µὲν διδόντων, ὑµῶν δὲ δεξαµένων τὴν ξυµµαχίαν, 
καὶ προεπιβουλεύειν αὐτοῖς µᾶλλον ἢ ἀντεπιβουλεύειν. 
 [34]  'Ἢν δὲ λέγωσιν ὡς οὐ δίκαιον τοὺς σφετέρους ἀποίκους ὑµᾶς 
δέχεσθαι, µαθόντων ὡς πᾶσα ἀποικία εὖ µὲν πάσχουσα τιµᾷ τὴν 
µητρόπολιν, ἀδικουµένη δὲ ἀλλοτριοῦται·  οὐ γὰρ ἐπὶ τῷ δοῦλοι, ἀλλ' ἐπὶ τῷ 
ὁµοῖοι τοῖς λειποµένοις εἶναι ἐκπέµπονται. ὡς δὲ ἠδίκουν σαφές ἐστιν·  
προκληθέντες γὰρ περὶ Ἐπιδάµνου ἐς κρίσιν πολέµῳ µᾶλλον ἢ τῷ ἴσῳ 
ἐβουλήθησαν τὰ ἐγκλήµατα µετελθεῖν. καὶ ὑµῖν ἔστω τι τεκµήριον ἃ πρὸς 
ἡµᾶς τοὺς ξυγγενεῖς δρῶσιν, ὥστε ἀπάτῃ τε µὴ παράγεσθαι ὑπ' αὐτῶν 

δεοµένοις τε ἐκ τοῦ εὐθέος µὴ ὑπουργεῖν·  ὁ γὰρ ἐλαχίστας τὰς µεταµελείας 
ἐκ τοῦ χαρίζεσθαι τοῖς ἐναντίοις λαµβάνων ἀσφαλέστατος ἂν διατελοίη.  
[35]  λύσετε δὲ οὐδὲ τὰς Λακεδαιµονίων σπονδὰς δεχόµενοι ἡµᾶς µηδετέρων 
ὄντας ξυµµάχους·  εἴρηται γὰρ ἐν αὐταῖς, τῶν Ἑλληνίδων πόλεων ἥτις 
µηδαµοῦ ξυµµαχεῖ, ἐξεῖναι παρ' ὁποτέρους ἂν ἀρέσκηται ἐλθεῖν. καὶ δεινὸν 
εἰ τοῖσδε µὲν ἀπό τε τῶν ἐνσπόνδων ἔσται πληροῦν τὰς ναῦς καὶ προσέτι καὶ 
ἐκ τῆς ἄλλης Ἑλλάδος καὶ οὐχ ἥκιστα ἀπὸ τῶν ὑµετέρων ὑπηκόων, ἡµᾶς δὲ 
ἀπὸ τῆς προκειµένης τε ξυµµαχίας εἴρξουσι καὶ ἀπὸ τῆς ἄλλοθέν ποθεν 
ὠφελίας, εἶτα ἐν ἀδικήµατι θήσονται πεισθέντων ὑµῶν ἃ δεόµεθα. πολὺ δὲ 
ἐν πλέονι αἰτίᾳ ἡµεῖς µὴ πείσαντες ὑµᾶς ἕξοµεν·  ἡµᾶς µὲν γὰρ 
κινδυνεύοντας καὶ οὐκ ἐχθροὺς ὄντας ἀπώσεσθε, τῶνδε δὲ οὐχ ὅπως 
κωλυταὶ ἐχθρῶν ὄντων καὶ ἐπιόντων γενήσεσθε, ἀλλὰ καὶ ἀπὸ τῆς ὑµετέρας 
ἀρχῆς δύναµιν προσλαβεῖν περιόψεσθε·   ἣν οὐ δίκαιον, ἀλλ' ἢ κἀκείνων 
κωλύειν τοὺς ἐκ τῆς ὑµετέρας µισθοφόρους ἢ καὶ ἡµῖν πέµπειν καθ' ὅτι ἂν 
πεισθῆτε ὠφελίαν, µάλιστα δὲ ἀπὸ τοῦ προφανοῦς δεξαµένους βοηθεῖν. 
πολλὰ δέ, ὥσπερ ἐν ἀρχῇ ὑπείποµεν, τὰ ξυµφέροντα ἀποδείκνυµεν, καὶ 
µέγιστον ὅτι οἵ τε αὐτοὶ πολέµιοι ἡµῖν ἦσαν, ὅπερ σαφεστάτη πίστις, καὶ 
οὗτοι οὐκ ἀσθενεῖς, ἀλλ' ἱκανοὶ τοὺς µεταστάντας βλάψαι· καὶ ναυτικῆς καὶ 
οὐκ ἠπειρώτιδος τῆς ξυµµαχίας διδοµένης οὐχ ὁµοία ἡ ἀλλοτρίωσις, ἀλλὰ 
µάλιστα µέν, εἰ δύνασθε, µηδένα ἄλλον ἐᾶν κεκτῆσθαι ναῦς, εἰ δὲ µή, ὅστις 
ἐχυρώτατος, τοῦτον φίλον ἔχειν. 
 [36]  'Καὶ ὅτῳ τάδε ξυµφέροντα µὲν δοκεῖ λέγεσθαι, φοβεῖται δὲ µὴ δι' 
αὐτὰ πειθόµενος τὰς σπονδὰς λύσῃ, γνώτω τὸ µὲν δεδιὸς αὐτοῦ ἰσχὺν ἔχον 
τοὺς ἐναντίους µᾶλλον φοβῆσον, τὸ δὲ θαρσοῦν µὴ δεξαµένου ἀσθενὲς ὂν 
πρὸς ἰσχύοντας τοὺς ἐχθροὺς ἀδεέστερον ἐσόµενον, καὶ ἅµα οὐ περὶ τῆς 
Κερκύρας νῦν τὸ πλέον ἢ καὶ τῶν Ἀθηνῶν βουλευόµενος, καὶ οὐ τὰ κράτιστα 
αὐταῖς προνοῶν, ὅταν ἐς τὸν µέλλοντα καὶ ὅσον οὐ παρόντα πόλεµον τὸ 
αὐτίκα περισκοπῶν ἐνδοιάζῃ χωρίον προσλαβεῖν ὃ µετὰ µεγίστων καιρῶν 
οἰκειοῦταί τε καὶ πολεµοῦται. τῆς τε γὰρ Ἰταλίας καὶ Σικελίας καλῶς 
παράπλου κεῖται, ὥστε µήτε ἐκεῖθεν ναυτικὸν ἐᾶσαι Πελοποννησίοις 
ἐπελθεῖν τό τε ἐνθένδε πρὸς τἀκεῖ παραπέµψαι, καὶ ἐς τἆλλα ξυµφορώτατόν 
ἐστιν. βραχυτάτῳ δ' ἂν κεφαλαίῳ, τοῖς τε ξύµπασι καὶ καθ' ἕκαστον, τῷδ' ἂν 
µὴ προέσθαι ἡµᾶς µάθοιτε·  τρία µὲν ὄντα λόγου ἄξια τοῖς Ἕλλησι ναυτικά, 
τὸ παρ' ὑµῖν καὶ τὸ ἡµέτερον καὶ τὸ Κορινθίων·  τούτων δὲ εἰ περιόψεσθε τὰ 
δύο ἐς ταὐτὸν ἐλθεῖν καὶ Κορίνθιοι ἡµᾶς προκαταλήψονται, Κερκυραίοις τε 
καὶ Πελοποννησίοις ἅµα ναυµαχήσετε, δεξάµενοι δὲ ἡµᾶς ἕξετε πρὸς αὐτοὺς 
πλείοσι ναυσὶ ταῖς ἡµετέραις ἀγωνίζεσθαι.' τοιαῦτα µὲν οἱ Κερκυραῖοι εἶπον· 
οἱ δὲ Κορίνθιοι µετ' αὐτοὺς τοιάδε. 
 [37]  'Ἀναγκαῖον Κερκυραίων τῶνδε οὐ µόνον περὶ τοῦ δέξασθαι σφᾶς 
τὸν λόγον ποιησαµένων, ἀλλ' ὡς καὶ ἡµεῖς τε ἀδικοῦµεν καὶ αὐτοὶ οὐκ 

εἰκότως πολεµοῦνται, µνησθέντας πρῶτον καὶ ἡµᾶς περὶ ἀµφοτέρων οὕτω 
καὶ ἐπὶ τὸν ἄλλον λόγον ἰέναι, ἵνα τὴν ἀφ' ἡµῶν τε ἀξίωσιν ἀσφαλέστερον 
προειδῆτε καὶ τὴν τῶνδε χρείαν µὴ ἀλογίστως ἀπώσησθε. 
 'Φασὶ δὲ ξυµµαχίαν διὰ τὸ σῶφρον οὐδενός πω δέξασθαι·  τὸ δ' ἐπὶ 
κακουργίᾳ καὶ οὐκ ἀρετῇ ἐπετήδευσαν, ξύµµαχόν τε οὐδένα βουλόµενοι 
πρὸς τἀδικήµατα οὐδὲ µάρτυρα ἔχειν οὔτε παρακαλοῦντες αἰσχύνεσθαι. καὶ 
ἡ πόλις αὐτῶν ἅµα αὐτάρκη θέσιν κειµένη παρέχει αὐτοὺς δικαστὰς ὧν 
βλάπτουσί τινα µᾶλλον ἢ κατὰ ξυνθήκας γίγνεσθαι, διὰ τὸ ἥκιστα ἐπὶ τοὺς 
πέλας ἐκπλέοντας µάλιστα τοὺς ἄλλους ἀνάγκῃ καταίροντας δέχεσθαι. καὶ 
τοῦτο τὸ εὐπρεπὲς ἄσπονδον οὐχ ἵνα µὴ ξυναδικῶσιν ἑτέροις προβέβληνται, 
ἀλλ' ὅπως κατὰ µόνας ἀδικῶσι καὶ ὅπως ἐν ᾧ µὲν ἂν κρατῶσι βιάζωνται, οὗ 
δ' ἂν λάθωσι πλέον ἔχωσιν, ἢν δέ πού τι προσλάβωσιν ἀναισχυντῶσιν·  
καίτοι εἰ ἦσαν ἄνδρες, ὥσπερ φασίν, ἀγαθοί, ὅσῳ ἀληπτότεροι ἦσαν τοῖς 
πέλας, τόσῳ δὲ φανερωτέραν ἐξῆν αὐτοῖς τὴν ἀρετὴν διδοῦσι καὶ δεχοµένοις 
τὰ δίκαια δεικνύναι.  [38]  ἀλλ' οὔτε πρὸς τοὺς ἄλλους οὔτε ἐς ἡµᾶς τοιοίδε 
εἰσίν, ἄποικοι δ' ὄντες ἀφεστᾶσί τε διὰ παντὸς καὶ νῦν πολεµοῦσι, λέγοντες 
ὡς οὐκ ἐπὶ τῷ κακῶς πάσχειν ἐκπεµφθεῖεν. ἡµεῖς δὲ οὐδ' αὐτοί φαµεν ἐπὶ τῷ 
ὑπὸ τούτων ὑβρίζεσθαι κατοικίσαι, ἀλλ' ἐπὶ τῷ ἡγεµόνες τε εἶναι καὶ τὰ 
εἰκότα θαυµάζεσθαι. αἱ γοῦν ἄλλαι ἀποικίαι τιµῶσιν ἡµᾶς, καὶ µάλιστα ὑπὸ 
ἀποίκων στεργόµεθα·  καὶ δῆλον ὅτι, εἰ τοῖς πλέοσιν ἀρέσκοντές ἐσµεν, 
τοῖσδ' ἂν µόνοις οὐκ ὀρθῶς ἀπαρέσκοιµεν, οὐδ' ἐπιστρατεύοµεν ἐκπρεπῶς 
µὴ καὶ διαφερόντως τι ἀδικούµενοι. καλὸν δ' ἦν, εἰ καὶ ἡµαρτάνοµεν, τοῖσδε 
µὲν εἶξαι τῇ ἡµετέρᾳ ὀργῇ, ἡµῖν δὲ αἰσχρὸν βιάσασθαι τὴν τούτων 
µετριότητα· ὕβρει δὲ καὶ ἐξουσίᾳ πλούτου πολλὰ ἐς ἡµᾶς ἄλλα τε 
ἡµαρτήκασι καὶ Ἐπίδαµνον ἡµετέραν οὖσαν κακουµένην µὲν οὐ 
προσεποιοῦντο, ἐλθόντων δὲ ἡµῶν ἐπὶ τιµωρίᾳ ἑλόντες βίᾳ ἔχουσιν. 
 [39]  'Καὶ φασὶ δὴ δίκῃ πρότερον ἐθελῆσαι κρίνεσθαι, ἥν γε οὐ τὸν 
προύχοντα καὶ ἐκ τοῦ ἀσφαλοῦς προκαλούµενον λέγειν τι δοκεῖν δεῖ, ἀλλὰ 
τὸν ἐς ἴσον τά τε ἔργα ὁµοίως καὶ τοὺς λόγους πρὶν διαγωνίζεσθαι 
καθιστάντα. οὗτοι δὲ οὐ πρὶν πολιορκεῖν τὸ χωρίον, ἀλλ' ἐπειδὴ ἡγήσαντο 
ἡµᾶς οὐ περιόψεσθαι, τότε καὶ τὸ εὐπρεπὲς τῆς δίκης παρέσχοντο. καὶ δεῦρο 
ἥκουσιν οὐ τἀκεῖ µόνον αὐτοὶ ἁµαρτόντες, ἀλλὰ καὶ ὑµᾶς νῦν ἀξιοῦντες οὐ 
ξυµµαχεῖν, ἀλλὰ ξυναδικεῖν καὶ διαφόρους ὄντας ἡµῖν δέχεσθαι σφᾶς· οὓς 
χρῆν, ὅτε ἀσφαλέστατοι ἦσαν, τότε προσιέναι, καὶ µὴ ἐν ᾧ ἡµεῖς µὲν 
ἠδικήµεθα, οὗτοι δὲ κινδυνεύουσι, µηδ' ἐν ᾧ ὑµεῖς τῆς τε δυνάµεως αὐτῶν 
τότε οὐ µεταλαβόντες τῆς ὠφελίας νῦν µεταδώσετε καὶ τῶν ἁµαρτηµάτων 
ἀπογενόµενοι τῆς ἀφ' ἡµῶν αἰτίας τὸ ἴσον ἕξετε, πάλαι δὲ κοινώσαντας τὴν 
δύναµιν κοινὰ καὶ τὰ ἀποβαίνοντα ἔχειν. 
 [40]  'Ὡς µὲν οὖν αὐτοί τε µετὰ προσηκόντων ἐγκληµάτων ἐρχόµεθα 
καὶ οἵδε βίαιοι καὶ πλεονέκται εἰσὶ δεδήλωται·  ὡς δὲ οὐκ ἂν δικαίως αὐτοὺς 

δέχοισθε µαθεῖν χρή. εἰ γὰρ εἴρηται ἐν ταῖς σπονδαῖς ἐξεῖναι παρ' ὁποτέρους 
τις βούλεται τῶν ἀγράφων πόλεων ἐλθεῖν, οὐ τοῖς ἐπὶ βλάβῃ ἑτέρων ἰοῦσιν ἡ 
ξυνθήκη ἐστίν, ἀλλ' ὅστις µὴ ἄλλου ἑαυτὸν ἀποστερῶν ἀσφαλείας δεῖται καὶ 
ὅστις µὴ τοῖς δεξαµένοις, εἰ σωφρονοῦσι, πόλεµον ἀντ' εἰρήνης ποιήσει· ὃ νῦν 
ὑµεῖς µὴ πειθόµενοι ἡµῖν πάθοιτε ἄν. οὐ γὰρ τοῖσδε µόνον ἐπίκουροι ἂν 
γένοισθε, ἀλλὰ καὶ ἡµῖν ἀντὶ ἐνσπόνδων πολέµιοι· ἀνάγκη γάρ, εἰ ἴτε µετ' 
αὐτῶν, καὶ ἀµύνεσθαι µὴ ἄνευ ὑµῶν τούτους. καίτοι δίκαιοί γ' ἐστὲ µάλιστα 
µὲν ἐκποδὼν στῆναι ἀµφοτέροις, εἰ δὲ µή, τοὐναντίον ἐπὶ τούτους µεθ' ἡµῶν 
ἰέναι (Κορινθίοις µέν γε ἔνσπονδοί ἐστε, Κερκυραίοις δὲ οὐδὲ δι' ἀνοκωχῆς 
πώποτ' ἐγένεσθε), καὶ τὸν νόµον µὴ καθιστάναι ὥστε τοὺς ἑτέρων 
ἀφισταµένους δέχεσθαι. οὐδὲ γὰρ ἡµεῖς Σαµίων ἀποστάντων ψῆφον 
προσεθέµεθα ἐναντίαν ὑµῖν, τῶν ἄλλων Πελοποννησίων δίχα ἐψηφισµένων 
εἰ χρὴ αὐτοῖς ἀµύνειν, φανερῶς δὲ ἀντείποµεν τοὺς προσήκοντας ξυµµάχους 
αὐτόν τινα κολάζειν. εἰ γὰρ τοὺς κακόν τι δρῶντας δεχόµενοι τιµωρήσετε, 
φανεῖται καὶ ἃ τῶν ὑµετέρων οὐκ ἐλάσσω ἡµῖν πρόσεισι, καὶ τὸν νόµον ἐφ' 
ὑµῖν αὐτοῖς µᾶλλον ἢ ἐφ' ἡµῖν θήσετε. 
 [41]  '∆ικαιώµατα µὲν οὖν τάδε πρὸς ὑµᾶς ἔχοµεν ἱκανὰ κατὰ τοὺς 
Ἑλλήνων νόµους, παραίνεσιν δὲ καὶ ἀξίωσιν χάριτος τοιάνδε, ἣν οὐκ ἐχθροὶ 
ὄντες ὥστε βλάπτειν οὐδ' αὖ φίλοι ὥστ' ἐπιχρῆσθαι, ἀντιδοθῆναι ἡµῖν ἐν τῷ 
παρόντι φαµὲν χρῆναι. νεῶν γὰρ µακρῶν σπανίσαντές ποτε πρὸς τὸν 
Αἰγινητῶν ὑπὲρ τὰ Μηδικὰ πόλεµον παρὰ Κορινθίων εἴκοσι ναῦς ἐλάβετε· 
καὶ ἡ εὐεργεσία αὕτη τε καὶ ἡ ἐς Σαµίους, τὸ δι' ἡµᾶς Πελοποννησίους αὐτοῖς 
µὴ βοηθῆσαι, παρέσχεν ὑµῖν Αἰγινητῶν µὲν ἐπικράτησιν, Σαµίων δὲ 
κόλασιν, καὶ ἐν καιροῖς τοιούτοις ἐγένετο οἷς µάλιστα ἄνθρωποι ἐπ' ἐχθροὺς 
τοὺς σφετέρους ἰόντες τῶν ἁπάντων ἀπερίοπτοί εἰσι παρὰ τὸ νικᾶν·  φίλον τε 
γὰρ ἡγοῦνται τὸν ὑπουργοῦντα, ἢν καὶ πρότερον ἐχθρὸς ᾖ, πολέµιόν τε τὸν 
ἀντιστάντα, ἢν καὶ τύχῃ φίλος ὤν, ἐπεὶ καὶ τὰ οἰκεῖα χεῖρον τίθενται 
φιλονικίας ἕνεκα τῆς αὐτίκα. 
 [42]  'Ὧν ἐνθυµηθέντες καὶ νεώτερός τις παρὰ πρεσβυτέρου αὐτὰ 
µαθὼν ἀξιούτω τοῖς ὁµοίοις ἡµᾶς ἀµύνεσθαι, καὶ µὴ νοµίσῃ δίκαια µὲν τάδε 
λέγεσθαι, ξύµφορα δέ, εἰ πολεµήσει, ἄλλα εἶναι. τό τε γὰρ ξυµφέρον ἐν ᾧ ἄν 
τις ἐλάχιστα ἁµαρτάνῃ µάλιστα ἕπεται, καὶ τὸ µέλλον τοῦ πολέµου ᾧ 
φοβοῦντες ὑµᾶς Κερκυραῖοι κελεύουσιν ἀδικεῖν ἐν ἀφανεῖ ἔτι κεῖται, καὶ οὐκ 
ἄξιον ἐπαρθέντας αὐτῷ φανερὰν ἔχθραν ἤδη καὶ οὐ µέλλουσαν πρὸς 
Κορινθίους κτήσασθαι, τῆς δὲ ὑπαρχούσης πρότερον διὰ Μεγαρέας ὑποψίας 
σῶφρον ὑφελεῖν µᾶλλον (ἡ γὰρ τελευταία χάρις καιρὸν ἔχουσα, κἂν 
ἐλάσσων ᾖ, δύναται µεῖζον ἔγκληµα λῦσαι), µηδ' ὅτι ναυτικοῦ ξυµµαχίαν 
µεγάλην διδόασι, τούτῳ ἐφέλκεσθαι·  τὸ γὰρ µὴ ἀδικεῖν τοὺς ὁµοίους 
ἐχυρωτέρα δύναµις ἢ τῷ αὐτίκα φανερῷ ἐπαρθέντας διὰ κινδύνων τὸ πλέον 
ἔχειν.  [43]  ἡµεῖς δὲ περιπεπτωκότες οἷς ἐν τῇ Λακεδαίµονι αὐτοὶ 

προείποµεν, τοὺς σφετέρους ξυµµάχους αὐτόν τινα κολάζειν, νῦν παρ' ὑµῶν 
τὸ αὐτὸ ἀξιοῦµεν κοµίζεσθαι, καὶ µὴ τῇ ἡµετέρᾳ ψήφῳ ὠφεληθέντας τῇ 
ὑµετέρᾳ ἡµᾶς βλάψαι. τὸ δὲ ἴσον ἀνταπόδοτε, γνόντες τοῦτον ἐκεῖνον εἶναι 
τὸν καιρὸν ἐν ᾧ ὅ τε ὑπουργῶν φίλος µάλιστα καὶ ὁ ἀντιστὰς ἐχθρός. καὶ 
Κερκυραίους τούσδε µήτε ξυµµάχους δέχεσθε βίᾳ ἡµῶν µήτε ἀµύνετε αὐτοῖς 
ἀδικοῦσιν. καὶ τάδε ποιοῦντες τὰ προσήκοντά τε δράσετε καὶ τὰ ἄριστα 
βουλεύσεσθε ὑµῖν αὐτοῖς.' 
 [44]  Τοιαῦτα δὲ καὶ οἱ Κορίνθιοι εἶπον. Ἀθηναῖοι δὲ ἀκούσαντες 
ἀµφοτέρων, γενοµένης καὶ δὶς ἐκκλησίας, τῇ µὲν προτέρᾳ οὐχ ἧσσον τῶν 
Κορινθίων ἀπεδέξαντο τοὺς λόγους, ἐν δὲ τῇ ὑστεραίᾳ µετέγνωσαν 
Κερκυραίοις ξυµµαχίαν µὲν µὴ ποιήσασθαι ὥστε τοὺς αὐτοὺς ἐχθροὺς καὶ 
φίλους νοµίζειν (εἰ γὰρ ἐπὶ Κόρινθον ἐκέλευον σφίσιν οἱ Κερκυραῖοι 
ξυµπλεῖν, ἐλύοντ' ἂν αὐτοῖς αἱ πρὸς Πελοποννησίους σπονδαί), ἐπιµαχίαν δ' 
ἐποιήσαντο τῇ ἀλλήλων βοηθεῖν, ἐάν τις ἐπὶ Κέρκυραν ἴῃ ἢ Ἀθήνας ἢ τοὺς 
τούτων ξυµµάχους. ἐδόκει γὰρ ὁ πρὸς Πελοποννησίους πόλεµος καὶ ὣς 
ἔσεσθαι αὐτοῖς, καὶ τὴν Κέρκυραν ἐβούλοντο µὴ προέσθαι τοῖς Κορινθίοις 
ναυτικὸν ἔχουσαν τοσοῦτον, ξυγκρούειν δὲ ὅτι µάλιστα αὐτοὺς ἀλλήλοις, ἵνα 
ἀσθενεστέροις οὖσιν, ἤν τι δέῃ, Κορινθίοις τε καὶ τοῖς ἄλλοις ναυτικὸν 
ἔχουσιν ἐς πόλεµον καθιστῶνται. ἅµα δὲ τῆς τε Ἰταλίας καὶ Σικελίας καλῶς 
ἐφαίνετο αὐτοῖς ἡ νῆσος ἐν παράπλῳ κεῖσθαι. 
 [45]  Τοιαύτῃ µὲν γνώµῃ οἱ Ἀθηναῖοι τοὺς Κερκυραίους προσεδέξαντο, 
καὶ τῶν Κορινθίων ἀπελθόντων οὐ πολὺ ὕστερον δέκα ναῦς αὐτοῖς 
ἀπέστειλαν βοηθούς· ἐστρατήγει δὲ αὐτῶν Λακεδαιµόνιός τε ὁ Κίµωνος καὶ 
∆ιότιµος ὁ Στροµβίχου καὶ Πρωτέας ὁ Ἐπικλέους. προεῖπον δὲ αὐτοῖς µὴ 
ναυµαχεῖν Κορινθίοις, ἢν µὴ ἐπὶ Κέρκυραν πλέωσι καὶ µέλλωσιν ἀποβαίνειν 
ἢ ἐς τῶν ἐκείνων τι χωρίων·  οὕτω δὲ κωλύειν κατὰ δύναµιν. προεῖπον δὲ 
ταῦτα τοῦ µὴ λύειν ἕνεκα τὰς σπονδάς.  [46]  αἱ µὲν δὴ νῆες ἀφικνοῦνται ἐς 
τὴν Κέρκυραν, οἱ δὲ Κορίνθιοι, ἐπειδὴ αὐτοῖς παρεσκεύαστο, ἔπλεον ἐπὶ τὴν 
Κέρκυραν ναυσὶ πεντήκοντα καὶ ἑκατόν. ἦσαν δὲ Ἠλείων µὲν δέκα, 
Μεγαρέων δὲ δώδεκα καὶ Λευκαδίων δέκα, Ἀµπρακιωτῶν δὲ ἑπτὰ καὶ εἴκοσι 
καὶ Ἀνακτορίων µία, αὐτῶν δὲ Κορινθίων ἐνενήκοντα·  στρατηγοὶ δὲ τούτων 
ἦσαν µὲν καὶ κατὰ πόλεις ἑκάστων, Κορινθίων δὲ Ξενοκλείδης ὁ Εὐθυκλέους 
πέµπτος αὐτός. ἐπειδὴ δὲ προσέµειξαν τῇ κατὰ Κέρκυραν ἠπείρῳ ἀπὸ 
Λευκάδος πλέοντες, ὁρµίζονται ἐς Ξειµέριον τῆς Θεσπρωτίδος γῆς. ἔστι δὲ 
λιµήν, καὶ πόλις ὑπὲρ αὐτοῦ κεῖται ἀπὸ θαλάσσης ἐν τῇ Ἐλαιάτιδι τῆς 
Θεσπρωτίδος Ἐφύρη. ἐξίησι δὲ παρ' αὐτὴν Ἀχερουσία λίµνη ἐς θάλασσαν·  
διὰ δὲ τῆς Θεσπρωτίδος Ἀχέρων ποταµὸς ῥέων ἐσβάλλει ἐς αὐτήν, ἀφ' οὗ καὶ 
τὴν ἐπωνυµίαν ἔχει. ῥεῖ δὲ καὶ Θύαµις ποταµός, ὁρίζων τὴν Θεσπρωτίδα καὶ 
Κεστρίνην, ὧν ἐντὸς ἡ ἄκρα ἀνέχει τὸ Ξειµέριον. οἱ µὲν οὖν Κορίνθιοι τῆς 
ἠπείρου ἐνταῦθα ὁρµίζονταί τε καὶ στρατόπεδον ἐποιήσαντο.  [47]  οἱ δὲ 

Κερκυραῖοι ὡς ᾔσθοντο αὐτοὺς προσπλέοντας, πληρώσαντες δέκα καὶ 
ἑκατὸν ναῦς, ὧν ἦρχε Μικιάδης καὶ Αἰσιµίδης καὶ Εὐρύβατος, 
ἐστρατοπεδεύσαντο ἐν µιᾷ τῶν νήσων αᾔ καλοῦνται Σύβοτα·  καὶ αἱ Ἀττικαὶ 
δέκα παρῆσαν. ἐπὶ δὲ τῇ Λευκίµµῃ αὐτοῖς τῷ ἀκρωτηρίῳ ὁ πεζὸς ἦν καὶ 
Ζακυνθίων χίλιοι ὁπλῖται βεβοηθηκότες. ἦσαν δὲ καὶ τοῖς Κορινθίοις ἐν τῇ 
ἠπείρῳ πολλοὶ τῶν βαρβάρων παραβεβοηθηκότες·  οἱ γὰρ ταύτῃ ἠπειρῶται 
αἰεί ποτε αὐτοῖς φίλοι εἰσίν. 
 [48]  Ἐπειδὴ δὲ παρεσκεύαστο τοῖς Κορινθίοις, λαβόντες τριῶν ἡµερῶν 
σιτία ἀνήγοντο ὡς ἐπὶ ναυµαχίαν ἀπὸ τοῦ Ξειµερίου νυκτός, καὶ ἅµα ἕῳ 
πλέοντες καθορῶσι τὰς τῶν Κερκυραίων ναῦς µετεώρους τε καὶ ἐπὶ σφᾶς 
πλεούσας. ὡς δὲ κατεῖδον ἀλλήλους, ἀντιπαρετάσσοντο, ἐπὶ µὲν τὸ δεξιὸν 
κέρας Κερκυραίων αἱ Ἀττικαὶ νῆες, τὸ δὲ ἄλλο αὐτοὶ ἐπεῖχον τρία τέλη 
ποιήσαντες τῶν νεῶν, ὧν ἦρχε <τῶν> τριῶν στρατηγῶν ἑκάστου εἷς. οὕτω 
µὲν Κερκυραῖοι ἐτάξαντο, Κορινθίοις δὲ τὸ µὲν δεξιὸν κέρας αἱ Μεγαρίδες 
νῆες εἶχον καὶ αἱ Ἀµπρακιώτιδες, κατὰ δὲ τὸ µέσον οἱ ἄλλοι ξύµµαχοι ὡς 
ἕκαστοι·  εὐώνυµον δὲ κέρας αὐτοὶ οἱ Κορίνθιοι ταῖς ἄριστα τῶν νεῶν 
πλεούσαις κατὰ τοὺς Ἀθηναίους καὶ τὸ δεξιὸν τῶν Κερκυραίων εἶχον.  [49]  
ξυµµείξαντες δέ, ἐπειδὴ τὰ σηµεῖα ἑκατέροις ἤρθη, ἐναυµάχουν, πολλοὺς 
µὲν ὁπλίτας ἔχοντες ἀµφότεροι ἐπὶ τῶν καταστρωµάτων, πολλοὺς δὲ 
τοξότας τε καὶ ἀκοντιστάς, τῷ παλαιῷ τρόπῳ ἀπειρότερον ἔτι 
παρεσκευασµένοι. ἦν τε ἡ ναυµαχία καρτερά, τῇ µὲν τέχνῃ οὐχ ὁµοίως, 
πεζοµαχίᾳ δὲ τὸ πλέον προσφερὴς οὖσα. ἐπειδὴ γὰρ προσβάλοιεν ἀλλήλοις, 
οὐ ῥᾳδίως ἀπελύοντο ὑπό τε τοῦ πλήθους καὶ ὄχλου τῶν νεῶν, καὶ µᾶλλόν τι 
πιστεύοντες τοῖς ἐπὶ τοῦ καταστρώµατος ὁπλίταις ἐς τὴν νίκην, ο� 
καταστάντες ἐµάχοντο ἡσυχαζουσῶν τῶν νεῶν·  διέκπλοι δ' οὐκ ἦσαν, ἀλλὰ 
θυµῷ καὶ ῥώµῃ τὸ πλέον ἐναυµάχουν ἢ ἐπιστήµῃ. πανταχῇ µὲν οὖν πολὺς 
θόρυβος καὶ ταραχώδης ἦν ἡ ναυµαχία, ἐν ᾗ αἱ Ἀττικαὶ νῆες παραγιγνόµεναι 
τοῖς Κερκυραίοις, εἴ πῃ πιέζοιντο, φόβον µὲν παρεῖχον τοῖς ἐναντίοις, µάχης 
δὲ οὐκ ἦρχον δεδιότες οἱ στρατηγοὶ τὴν πρόρρησιν τῶν Ἀθηναίων. µάλιστα 
δὲ τὸ δεξιὸν κέρας τῶν Κορινθίων ἐπόνει·  οἱ γὰρ Κερκυραῖοι εἴκοσι ναυσὶν 
αὐτοὺς τρεψάµενοι καὶ καταδιώξαντες σποράδας ἐς τὴν ἤπειρον καὶ µέχρι 
τοῦ στρατοπέδου πλεύσαντες αὐτῶν καὶ ἐπεκβάντες ἐνέπρησάν τε τὰς 
σκηνὰς ἐρήµους καὶ τὰ χρήµατα διήρπασαν. ταύτῃ µὲν οὖν οἱ Κορίνθιοι καὶ 
οἱ ξύµµαχοι ἡσσῶντό [τε] καὶ οἱ Κερκυραῖοι ἐπεκράτουν·  ᾗ δὲ αὐτοὶ ἦσαν οἱ 
Κορίνθιοι, ἐπὶ τῷ εὐωνύµῳ, πολὺ ἐνίκων, τοῖς Κερκυραίοις τῶν εἴκοσι νεῶν 
ἀπὸ ἐλάσσονος πλήθους ἐκ τῆς διώξεως οὐ παρουσῶν. οἱ δὲ Ἀθηναῖοι 
ὁρῶντες τοὺς Κερκυραίους πιεζοµένους µᾶλλον ἤδη ἀπροφασίστως 
ἐπεκούρουν, τὸ µὲν πρῶτον ἀπεχόµενοι ὥστε µὴ ἐµβάλλειν τινί·  ἐπειδὴ δὲ ἡ 
τροπὴ ἐγίγνετο λαµπρῶς καὶ ἐνέκειντο οἱ Κορίνθιοι, τότε δὴ ἔργου πᾶς 

 18



εἴχετο ἤδη καὶ διεκέκριτο οὐδὲν ἔτι, ἀλλὰ ξυνέπεσεν ἐς τοῦτο ἀνάγκης ὥστε 
ἐπιχειρῆσαι ἀλλήλοις τοὺς Κορινθίους καὶ Ἀθηναίους. 
 [50]  Τῆς δὲ τροπῆς γενοµένης οἱ Κορίνθιοι τὰ σκάφη µὲν οὐχ εἷλκον 
ἀναδούµενοι τῶν νεῶν ἃς καταδύσειαν, πρὸς δὲ τοὺς ἀνθρώπους ἐτράποντο 
φονεύειν διεκπλέοντες µᾶλλον ἢ ζωγρεῖν, τούς τε αὑτῶν φίλους, οὐκ 
ᾐσθηµένοι ὅτι ἥσσηντο οἱ ἐπὶ τῷ δεξιῷ κέρᾳ, ἀγνοοῦντες ἔκτεινον. πολλῶν 
γὰρ νεῶν οὐσῶν ἀµφοτέρων καὶ ἐπὶ πολὺ τῆς θαλάσσης ἐπεχουσῶν, ἐπειδὴ 
ξυνέµειξαν ἀλλήλοις, οὐ ῥᾳδίως τὴν διάγνωσιν ἐποιοῦντο ὁποῖοι ἐκράτουν ἢ 
ἐκρατοῦντο·  ναυµαχία γὰρ αὕτη Ἕλλησι πρὸς Ἕλληνας νεῶν πλήθει 
µεγίστη δὴ τῶν πρὸ αὑτῆς γεγένηται. ἐπειδὴ δὲ κατεδίωξαν τοὺς 
Κερκυραίους οἱ Κορίνθιοι ἐς τὴν γῆν, πρὸς τὰ ναυάγια καὶ τοὺς νεκροὺς τοὺς 
σφετέρους ἐτράποντο, καὶ τῶν πλείστων ἐκράτησαν ὥστε προσκοµίσαι πρὸς 
τὰ Σύβοτα, οἷ αὐτοῖς ὁ κατὰ γῆν στρατὸς τῶν βαρβάρων προσεβεβοηθήκει· 
ἔστι δὲ τὰ Σύβοτα τῆς Θεσπρωτίδος λιµὴν ἐρῆµος. τοῦτο δὲ ποιήσαντες αὖθις 
ἁθροισθέντες ἐπέπλεον τοῖς Κερκυραίοις. οἱ δὲ ταῖς πλωίµοις καὶ ὅσαι ἦσαν 
λοιπαὶ µετὰ τῶν Ἀττικῶν νεῶν καὶ αὐτοὶ ἀντεπέπλεον, δείσαντες µὴ ἐς τὴν 
γῆν σφῶν πειρῶσιν ἀποβαίνειν. ἤδη δὲ ἦν ὀψὲ καὶ ἐπεπαιάνιστο αὐτοῖς ὡς ἐς 
ἐπίπλουν, καὶ οἱ Κορίνθιοι ἐξαπίνης πρύµναν ἐκρούοντο κατιδόντες εἴκοσι 
ναῦς Ἀθηναίων προσπλεούσας, ἃς ὕστερον τῶν δέκα βοηθοὺς ἐξέπεµψαν οἱ 
Ἀθηναῖοι, δείσαντες, ὅπερ ἐγένετο, µὴ νικηθῶσιν οἱ Κερκυραῖοι καὶ αἱ 
σφέτεραι δέκα νῆες ὀλίγαι ἀµύνειν ὦσιν.  [51]  ταύτας οὖν προϊδόντες οἱ 
Κορίνθιοι καὶ ὑποτοπήσαντες ἀπ' Ἀθηνῶν εἶναι οὐχ ὅσας ἑώρων ἀλλὰ 
πλείους ὑπανεχώρουν. τοῖς δὲ Κερκυραίοις ἐπέπλεον γὰρ µᾶλλον ἐκ τοῦ 
ἀφανοῦς οὐχ ἑωρῶντο, καὶ ἐθαύµαζον τοὺς Κορινθίους πρύµναν 
κρουοµένους, πρίν τινες ἰδόντες εἶπον ὅτι νῆες ἐκεῖναι ἐπιπλέουσιν. τότε δὲ 
καὶ αὐτοὶ ἀνεχώρουνἦ ξυνεσκόταζε γὰρ ἤδη, καὶ οἱ Κορίνθιοι ἀποτραπόµενοι 
τὴν διάλυσιν ἐποιήσαντο. οὕτω µὲν ἡ ἀπαλλαγὴ ἐγένετο ἀλλήλων, καὶ ἡ 
ναυµαχία ἐτελεύτα ἐς νύκτα. τοῖς δὲ Κερκυραίοις στρατοπεδευοµένοις ἐπὶ τῇ 
Λευκίµµῃ αἱ εἴκοσι νῆες αἱ ἐκ τῶν Ἀθηνῶν αὗται, ὧν ἦρχε Γλαύκων τε ὁ 
Λεάγρου καὶ † Ἀνδοκίδης ὁ Λεωγόρου †, διὰ τῶν νεκρῶν καὶ ναυαγίων 
προσκοµισθεῖσαι κατέπλεον ἐς τὸ στρατόπεδον οὐ πολλῷ ὕστερον ἢ 
ὤφθησαν. οἱ δὲ Κερκυραῖοι (ἦν γὰρ νύξ) ἐφοβήθησαν µὴ πολέµιαι ὦσιν, 
ἔπειτα δὲ ἔγνωσανἦ καὶ ὡρµίσαντο. 
 [52] Τῇ δὲ ὑστεραίᾳ ἀναγαγόµεναι αἵ τε Ἀττικαὶ τριάκοντα νῆες καὶ 
τῶν Κερκυραίων ὅσαι πλώιµοι ἦσαν ἐπέπλευσαν ἐπὶ τὸν ἐν τοῖς Συβότοις 
λιµένα, ἐν ᾧ οἱ Κορίνθιοι ὥρµουν, βουλόµενοι εἰδέναι εἰ ναυµαχήσουσιν. οἱ 
δὲ τὰς µὲν ναῦς ἄραντες ἀπὸ τῆς γῆς καὶ παραταξάµενοι µετεώρους 
ἡσύχαζον, ναυµαχίας οὐ διανοούµενοι ἄρχειν ἑκόντες ὁρῶντες 
προσγεγενηµένας τε ναῦς ἐκ τῶν Ἀθηνῶν ἀκραιφνεῖς καὶ σφίσι πολλὰ τὰ 
ἄπορα ξυµβεβηκότα, αἰχµαλώτων τε περὶ φυλακῆς οὓς ἐν ταῖς ναυσὶν εἶχον, 

καὶ ἐπισκευὴν οὐκ οὖσαν τῶν νεῶν ἐν χωρίῳ ἐρήµῳἦ τοῦ δὲ οἴκαδε πλοῦ 
µᾶλλον διεσκόπουν ὅπῃ κοµισθήσονται, δεδιότες µὴ οἱ Ἀθηναῖοι νοµίσαντες 
λελύσθαι τὰς σπονδάς, διότι ἐς χεῖρας ἦλθον, οὐκ ἐῶσι σφᾶς ἀποπλεῖν.  [53]  
ἔδοξεν οὖν αὐτοῖς ἄνδρας ἐς κελήτιον ἐσβιβάσαντας ἄνευ κηρυκείου 
προσπέµψαι τοῖς Ἀθηναίοις καὶ πεῖραν ποιήσασθαι. πέµψαντές τε ἔλεγον 
τοιάδε. 'ἀδικεῖτε, ὦ ἄνδρες Ἀθηναῖοι, πολέµου ἄρχοντες καὶ σπονδὰς 
λύοντεςἦ ἡµῖν γὰρ πολεµίους τοὺς ἡµετέρους τιµωρουµένοις ἐµποδὼν 
ἵστασθε ὅπλα ἀνταιρόµενοι. εἰ δ' ὑµῖν γνώµη ἐστὶ κωλύειν τε ἡµᾶς ἐπὶ 
Κέρκυραν ἢ ἄλλοσε εἴ ποι βουλόµεθα πλεῖν καὶ τὰς σπονδὰς λύετε, ἡµᾶς 
τούσδε πρώτους λαβόντες χρήσασθε ὡς πολεµίοις.' οἱ µὲν δὴ τοιαῦτα εἶπονἦ 
τῶν δὲ Κερκυραίων τὸ µὲν στρατόπεδον ὅσον ἐπήκουσεν ἀνεβόησεν εὐθὺς 
λαβεῖν τε αὐτοὺς καὶ ἀποκτεῖναι, οἱ δὲ Ἀθηναῖοι τοιάδε ἀπεκρίναντο. 'οὔτε 
ἄρχοµεν πολέµου, ὦ ἄνδρες Πελοποννήσιοι, οὔτε τὰς σπονδὰς λύοµεν, 
Κερκυραίοις δὲ τοῖσδε ξυµµάχοις οὖσι βοηθοὶ ἤλθοµεν. εἰ µὲν οὖν ἄλλοσέ ποι 
βούλεσθε πλεῖν, οὐ κωλύοµενἦ εἰ δὲ ἐπὶ Κέρκυραν πλευσεῖσθε ἢ ἐς τῶν 
ἐκείνων τι χωρίων, οὐ περιοψόµεθα κατὰ τὸ δυνατόν.' 
 [54]  Τοιαῦτα τῶν Ἀθηναίων ἀποκριναµένων οἱ µὲν Κορίνθιοι τόν τε 
πλοῦν τὸν ἐπ' οἴκου παρεσκευάζοντο καὶ τροπαῖον ἔστησαν ἐν τοῖς ἐν τῇ 
ἠπείρῳ Συβότοιςἦ οἱ δὲ Κερκυραῖοι τά τε ναυάγια καὶ νεκροὺς ἀνείλοντο τὰ 
κατὰ σφᾶς ἐξενεχθέντα ὑπό τε τοῦ ῥοῦ καὶ ἀνέµου, ὃς γενόµενος τῆς νυκτὸς 
διεσκέδασεν αὐτὰ πανταχῇ, καὶ τροπαῖον ἀντέστησαν ἐν τοῖς ἐν τῇ νήσῳ 
Συβότοις ὡς νενικηκότες. γνώµῃ δὲ τοιᾷδε ἑκάτεροι τὴν νίκην 
προσεποιήσαντοἦ Κορίνθιοι µὲν κρατήσαντες τῇ ναυµαχίᾳ µέχρι νυκτός, 
ὥστε καὶ ναυάγια πλεῖστα καὶ νεκροὺς προσκοµίσασθαι, καὶ ἄνδρας ἔχοντες 
αἰχµαλώτους οὐκ ἐλάσσους χιλίων ναῦς τε καταδύσαντες περὶ ἑβδοµήκοντα 
ἔστησαν τροπαῖονἦ Κερκυραῖοι δὲ τριάκοντα ναῦς µάλιστα διαφθείραντες, 
καὶ ἐπειδὴ Ἀθηναῖοι ἦλθον, ἀνελόµενοι τὰ κατὰ σφᾶς αὐτοὺς ναυάγια καὶ 
νεκρούς, καὶ ὅτι αὐτοῖς τῇ τε προτεραίᾳ πρύµναν κρουόµενοι ὑπεχώρησαν οἱ 
Κορίνθιοι ἰδόντες τὰς Ἀττικὰς ναῦς, καὶ ἐπειδὴ ἦλθον οἱ Ἀθηναῖοι, οὐκ 
ἀντεπέπλεον ἐκ τῶν Συβότων, διὰ ταῦτα τροπαῖον ἔστησαν.  [55]  οὕτω µὲν 
ἑκάτεροι νικᾶν ἠξίουνἦ οἱ δὲ Κορίνθιοι ἀποπλέοντες ἐπ' οἴκου Ἀνακτόριον, ὅ 
ἐστιν ἐπὶ τῷ στόµατι  τοῦ Ἀµπρακικοῦ κόλπου, εἷλον ἀπάτῃ (ἦν δὲ κοινὸν 
Κερκυραίων καὶ ἐκείνων) καὶ καταστήσαντες ἐν αὐτῷ Κορινθίους οἰκήτορας 
ἀνεχώρησαν ἐπ' οἴκου, καὶ τῶν Κερκυραίων ὀκτακοσίους µὲν οᾔ ἦσαν δοῦλοι 
ἀπέδοντο, πεντήκοντα δὲ καὶ διακοσίους δήσαντες ἐφύλασσον καὶ ἐν 
θεραπείᾳ εἶχον πολλῇ, ὅπως αὐτοῖς τὴν Κέρκυραν ἀναχωρήσαντες 
προσποιήσειανἦ ἐτύγχανον δὲ καὶ δυνάµει αὐτῶν οἱ πλείους πρῶτοι ὄντες 
τῆς πόλεως. ἡ µὲν οὖν Κέρκυρα οὕτω περιγίγνεται τῷ πολέµῳ τῶν 
Κορινθίων, καὶ αἱ νῆες τῶν Ἀθηναίων ἀνεχώρησαν ἐξ αὐτῆςἦ αἰτία δὲ αὕτη 

πρώτη ἐγένετο τοῦ πολέµου τοῖς Κορινθίοις ἐς τοὺς Ἀθηναίους, ὅτι σφίσιν ἐν 
σπονδαῖς µετὰ Κερκυραίων ἐναυµάχουν. 
 [56]  Μετὰ ταῦτα δ' εὐθὺς καὶ τάδε ξυνέβη γενέσθαι τοῖς Ἀθηναίοις καὶ 
Πελοποννησίοις διάφορα ἐς τὸ πολεµεῖν. τῶν γὰρ Κορινθίων πρασσόντων 
ὅπως τιµωρήσονται αὐτούς, ὑποτοπήσαντες τὴν ἔχθραν αὐτῶν οἱ Ἀθηναῖοι 
Ποτειδεάτας, οᾔ οἰκοῦσιν ἐπὶ τῷ ἰσθµῷ τῆς Παλλήνης, Κορινθίων ἀποίκους, 
ἑαυτῶν δὲ ξυµµάχους φόρου ὑποτελεῖς, ἐκέλευον τὸ ἐς Παλλήνην τεῖχος 
καθελεῖν καὶ ὁµήρους δοῦναι, τούς τε ἐπιδηµιουργοὺς ἐκπέµπειν καὶ τὸ 
λοιπὸν µὴ δέχεσθαι οὓς κατὰ ἔτος ἕκαστον Κορίνθιοι ἔπεµπον, δείσαντες µὴ 
ἀποστῶσιν ὑπό τε Περδίκκου πειθόµενοι καὶ Κορινθίων, τούς τε ἄλλους τοὺς 
ἐπὶ Θρᾴκης ξυναποστήσωσι ξυµµάχους.  [57]  ταῦτα δὲ περὶ τοὺς 
Ποτειδεάτας οἱ Ἀθηναῖοι προπαρεσκευάζοντο εὐθὺς µετὰ τὴν ἐν Κερκύρᾳ 
ναυµαχίανἦ οἵ τε γὰρ Κορίνθιοι φανερῶς ἤδη διάφοροι ἦσαν, Περδίκκας τε ὁ 
Ἀλεξάνδρου Μακεδόνων βασιλεὺς ἐπεπολέµωτο ξύµµαχος πρότερον καὶ 
φίλος ὤν. ἐπολεµώθη δὲ ὅτι Φιλίππῳ τῷ ἑαυτοῦ ἀδελφῷ καὶ ∆έρδᾳ κοινῇ 
πρὸς αὐτὸν ἐναντιουµένοις οἱ Ἀθηναῖοι ξυµµαχίαν ἐποιήσαντο. δεδιώς τε 
ἔπρασσεν ἔς τε τὴν Λακεδαίµονα πέµπων ὅπως πόλεµος γένηται αὐτοῖς 
πρὸς Πελοποννησίους, καὶ τοὺς Κορινθίους προσεποιεῖτο τῆς Ποτειδαίας 
ἕνεκα ἀποστάσεωςἦ προσέφερε δὲ λόγους καὶ τοῖς ἐπὶ Θρᾴκης Ξαλκιδεῦσι 
καὶ Βοττιαίοις ξυναποστῆναι, νοµίζων, εἰ ξύµµαχα ταῦτα ἔχοι ὅµορα ὄντα τὰ 
χωρία, ῥᾷον ἂν τὸν πόλεµον µετ' αὐτῶν ποιεῖσθαι. ὧν οἱ Ἀθηναῖοι 
αἰσθόµενοι καὶ βουλόµενοι προκαταλαµβάνειν τῶν πόλεων τὰς ἀποστάσεις 
(ἔτυχον γὰρ τριάκοντα ναῦς ἀποστέλλοντες καὶ χιλίους ὁπλίτας ἐπὶ τὴν γῆν 
αὐτοῦ, Ἀρχεστράτου τοῦ Λυκοµήδους µετ' ἄλλων † δέκα † στρατηγοῦντος) 
ἐπιστέλλουσι τοῖς ἄρχουσι τῶν νεῶν Ποτειδεατῶν τε ὁµήρους λαβεῖν καὶ τὸ 
τεῖχος καθελεῖν, τῶν τε πλησίον πόλεων φυλακὴν ἔχειν ὅπως µὴ 
ἀποστήσονται. 
 [58]  Ποτειδεᾶται δὲ πέµψαντες µὲν καὶ παρ' Ἀθηναίους πρέ σβεις, εἴ 
πως πείσειαν µὴ σφῶν πέρι νεωτερίζειν µηδέν, ἐλθόντες δὲ καὶ ἐς τὴν 
Λακεδαίµονα µετὰ Κορινθίων, [ἔπρασσον] ὅπως ἑτοιµάσαιντο τιµωρίαν, ἢν 
δέῃ, ἐπειδὴ ἔκ τε Ἀθηνῶν ἐκ πολλοῦ πράσσοντες οὐδὲν ηὕροντο ἐπιτήδειον, 
ἀλλ' αἱ νῆες αἱ ἐπὶ Μακεδονίαν καὶ ἐπὶ σφᾶς ὁµοίως ἔπλεον, καὶ τὰ τέλη τῶν 
Λακεδαιµονίων ὑπέσχετο αὐτοῖς, ἢν ἐπὶ Ποτείδαιαν ἴωσιν Ἀθηναῖοι, ἐς τὴν 
Ἀττικὴν ἐσβαλεῖν, τότε δὴ κατὰ τὸν καιρὸν τοῦτον ἀφίστανται µετὰ 
Ξαλκιδέων καὶ Βοττιαίων κοινῇ ξυνοµόσαντες. καὶ Περδίκκας πείθει 
Ξαλκιδέας τὰς ἐπὶ θαλάσσῃ πόλεις ἐκλιπόντας καὶ καταβαλόντας 
ἀνοικίσασθαι ἐς Ὄλυνθον µίαν τε πόλιν ταύτην ἰσχυρὰν ποιήσασθαιἦ τοῖς τ' 
ἐκλιποῦσι τούτοις τῆς ἑαυτοῦ γῆς τῆς Μυγδονίας περὶ τὴν Βόλβην λίµνην 
ἔδωκε νέµεσθαι, ἕως ἂν ὁ πρὸς Ἀθηναίους πόλεµος ᾖ. καὶ οἱ µὲν ἀνῳκίζοντό 
τε καθαιροῦντες τὰς πόλεις καὶ ἐς πόλεµον παρεσκευάζοντοἦ  [59]  αἱ δὲ 

τριάκοντα νῆες τῶν Ἀθηναίων ἀφικνοῦνται ἐς τὰ ἐπὶ Θρᾴκης, καὶ 
καταλαµβάνουσι τήν τε Ποτείδαιαν καὶ τἆλλα  ἀφεστηκότα. νοµίσαντες δὲ 
οἱ στρατηγοὶ ἀδύνατα εἶναι πρός τε Περδίκκαν πολεµεῖν τῇ παρούσῃ δυνάµει 
καὶ τὰ ξυναφεστῶτα χωρία τρέπονται ἐπὶ τὴν Μακεδονίαν, ἐφ' ὅπερ καὶ τὸ 
πρῶτον ἐξεπέµποντο, καὶ καταστάντες ἐπολέµουν µετὰ Φιλίππου καὶ τῶν 
∆έρδου ἀδελφῶν ἄνωθεν στρατιᾷ ἐσβεβληκότων.  [60]  καὶ ἐν τούτῳ οἱ 
Κορίνθιοι, τῆς Ποτειδαίας ἀφεστηκυίας καὶ τῶν Ἀττικῶν νεῶν περὶ 
Μακεδονίαν οὐσῶν, δεδιότες περὶ τῷ χωρίῳ καὶ οἰκεῖον τὸν κίνδυνον 
ἡγούµενοι πέµπουσιν ἑαυτῶν τε ἐθελοντὰς καὶ τῶν ἄλλων Πελοποννησίων 
µισθῷ πείσαντες ἑξακοσίους καὶ χιλίους τοὺς πάντας ὁπλίτας καὶ ψιλοὺς 
τετρακοσίους. ἐστρατήγει δὲ αὐτῶν Ἀριστεὺς ὁ Ἀδειµάντου, κατὰ φιλίαν τε 
αὐτοῦ οὐχ ἥκιστα οἱ πλεῖστοι ἐκ Κορίνθου στρατιῶται ἐθελονταὶ 
ξυνέσποντοἦ ἦν γὰρ τοῖς Ποτειδεάταις αἰεί ποτε ἐπιτήδειος. καὶ ἀφικνοῦνται 
τεσσαρακοστῇ ἡµέρᾳ ὕστερον ἐπὶ Θρᾴκης ἢ Ποτείδαια ἀπέστη. 
 [61]  Ἦλθε δὲ καὶ τοῖς Ἀθηναίοις εὐθὺς ἡ ἀγγελία τῶν πόλεων ὅτι 
ἀφεστᾶσι, καὶ πέµπουσιν, ὡς ᾔσθοντο καὶ τοὺς µετ' Ἀριστέως ἐπιπαριόντας, 
δισχιλίους ἑαυτῶν ὁπλίτας καὶ τεσσαράκοντα ναῦς πρὸς τὰ ἀφεστῶτα, καὶ 
Καλλίαν τὸν Καλλιάδου πέµπτον αὐτὸν στρατηγόν, οἲ ἀφικόµενοι ἐς 
Μακεδονίαν πρῶτον καταλαµβάνουσι τοὺς προτέρους χιλίους Θέρµην ἄρτι 
ᾑρηκότας καὶ Πύδναν πολιορκοῦντας. προσκαθεζόµενοι δὲ καὶ αὐτοὶ τὴν 
Πύδναν ἐπολιόρκησαν µέν, ἔπειτα δὲ ξύµβασιν ποιησάµενοι καὶ ξυµµαχίαν 
ἀναγκαίαν πρὸς τὸν Περδίκκαν, ὡς αὐτοὺς κατήπειγεν ἡ Ποτείδαια καὶ ὁ 
Ἀριστεὺς παρεληλυθώς, ἀπανίστανται ἐκ τῆς Μακεδονίας, καὶ ἀφικόµενοι ἐς 
Βέροιαν κἀκεῖθεν ἐπὶ Στρέψαν καὶ πειράσαντες πρῶτον τοῦ χωρίου καὶ οὐχ 
ἑλόντες ἐπορεύοντο κατὰ γῆν πρὸς τὴν Ποτείδαιαν, τρισχιλίοις µὲν ὁπλίταις 
ἑαυτῶν, χωρὶς δὲ τῶν ξυµµάχων πολλοῖς, ἱππεῦσι δὲ ἑξακοσίοις  Μακεδόνων 
τοῖς µετὰ Φιλίππου καὶ Παυσανίουἦ ἅµα δὲ νῆες παρέπλεον ἑβδοµήκοντα. 
κατ' ὀλίγον δὲ προϊόντες τριταῖοι ἀφίκοντο ἐς Γίγωνον καὶ 
ἐστρατοπεδεύσαντο. 
 [62]  Ποτειδεᾶται δὲ καὶ οἱ µετὰ Ἀριστέως Πελοποννήσιοι 
προσδεχόµενοι τοὺς Ἀθηναίους ἐστρατοπεδεύοντο πρὸς Ὀλύνθου ἐν τῷ 
ἰσθµῷ, καὶ ἀγορὰν ἔξω τῆς πόλεως ἐπεποίηντο. στρατηγὸν µὲν οὖν τοῦ 
πεζοῦ παντὸς οἱ ξύµµαχοι �ρηντο Ἀριστέα, τῆς δὲ ἵππου Περδίκκανἦ ἀπέστη 
γὰρ εὐθὺς πάλιν τῶν Ἀθηναίων καὶ ξυνεµάχει τοῖς Ποτειδεάταις, Ἰόλαον 
ἀνθ' αὑτοῦ καταστήσας ἄρχοντα. ἦν δὲ ἡ γνώµη τοῦ Ἀριστέως τὸ µὲν µεθ' 
ἑαυτοῦ στρατόπεδον ἔχοντι ἐν τῷ ἰσθµῷ ἐπιτηρεῖν τοὺς Ἀθηναίους, ἢν 
ἐπίωσι, Ξαλκιδέας δὲ καὶ τοὺς ἔξω ἰσθµοῦ ξυµµάχους καὶ τὴν παρὰ 
Περδίκκου διακοσίαν ἵππον ἐν Ὀλύνθῳ µένειν, καὶ ὅταν Ἀθηναῖοι ἐπὶ σφᾶς 
χωρῶσι, κατὰ νώτου βοηθοῦντας ἐν µέσῳ ποιεῖν αὑτῶν τοὺς πολεµίους. 
Καλλίας δ' αὖ ὁ τῶν Ἀθηναίων στρατηγὸς καὶ οἱ ξυνάρχοντες τοὺς µὲν 

Μακεδόνας ἱππέας καὶ τῶν ξυµµάχων ὀλίγους ἐπὶ Ὀλύνθου ἀποπέµπουσιν, 
ὅπως εἴργωσι τοὺς ἐκεῖθεν ἐπιβοηθεῖν, αὐτοὶ δὲ ἀναστήσαντες τὸ 
στρατόπεδον ἐχώρουν ἐπὶ τὴν Ποτείδαιαν. καὶ ἐπειδὴ πρὸς τῷ ἰσθµῷ 
ἐγένοντο καὶ εἶδον τοὺς ἐναντίους παρασκευαζοµένους ὡς ἐς µάχην, 
ἀντικαθίσταντο καὶ αὐτοί, καὶ οὐ πολὺ ὕστερον ξυνέµισγον. καὶ αὐτὸ µὲν τὸ 
τοῦ Ἀριστέως κέρας καὶ ὅσοι περὶ ἐκεῖνον ἦσαν Κορινθίων τε καὶ τῶν ἄλλων 
λογάδες ἔτρεψαν τὸ καθ' ἑαυτοὺς καὶ ἐπεξῆλθον διώκοντες ἐπὶ πολύἦ τὸ δὲ 
ἄλλο στρατόπεδον Ποτειδεατῶν καὶ Πελοποννησίων ἡσσᾶτο ὑπὸ τῶν 
Ἀθηναίων καὶ ἐς τὸ τεῖχος κατέφυγεν. 
 [63]  Ἐπαναχωρῶν δὲ ὁ Ἀριστεὺς ἀπὸ τῆς διώξεως, ὡς ὁρᾷ τὸ ἄλλο 
στράτευµα ἡσσηµένον, ἠπόρησε µὲν ὁποτέρωσε διακινδυνεύσῃ χωρήσας, ἢ 
ἐπὶ τῆς Ὀλύνθου ἢ ἐς τὴν Ποτείδαιανἦ ἔδοξε δ' οὖν ξυναγαγόντι τοὺς µεθ' 
αὑτοῦ ὡς ἐς ἐλάχιστον χωρίον δρόµῳ βιάσασθαι ἐς τὴν Ποτείδαιαν, καὶ 
παρῆλθε παρὰ τὴν χηλὴν διὰ τῆς θαλάσσης βαλλόµενός τε καὶ χαλεπῶς, 
ὀλίγους µέν τινας ἀποβαλών, τοὺς δὲ πλείους σώσας. οἱ δ' ἀπὸ τῆς Ὀλύνθου 
τοῖς Ποτειδεάταις βοηθοί (ἀπέχει δὲ ἑξήκοντα µάλιστα σταδίους καὶ ἔστι 
καταφανέσ), ὡς ἡ µάχη ἐγίγνετο καὶ τὰ σηµεῖα ἤρθη, βραχὺ µέν τι προῆλθον 
ὡς βοηθήσοντες, καὶ οἱ Μακεδόνες ἱππῆς ἀντιπαρετάξαντο ὡς κωλύσοντεςἦ 
ἐπειδὴ δὲ διὰ τάχους ἡ νίκη τῶν Ἀθηναίων ἐγίγνετο καὶ τὰ σηµεῖα 
κατεσπάσθη, πάλιν ἐπανεχώρουν ἐς τὸ τεῖχος καὶ οἱ Μακεδόνες παρὰ τοὺς 
Ἀθηναίουςἦ ἱππῆς δ' οὐδετέροις παρεγένοντο. µετὰ δὲ τὴν µάχην τροπαῖον 
ἔστησαν οἱ Ἀθηναῖοι καὶ τοὺς νεκροὺς ὑποσπόνδους ἀπέδοσαν τοῖς 
Ποτειδεάταιςἦ ἀπέθανον δὲ Ποτειδεατῶν µὲν καὶ τῶν ξυµµάχων ὀλίγῳ 
ἐλάσσους τριακοσίων, Ἀθηναίων δὲ αὐτῶν πεντήκοντα καὶ ἑκατὸν καὶ 
Καλλίας ὁ στρατηγός.  [64]  τὸ δὲ ἐκ τοῦ ἰσθµοῦ [τεῖχος] εὐθὺς οἱ Ἀθηναῖοι 
ἀποτειχίσαντες ἐφρούρουνἦ τὸ δ' ἐς τὴν Παλλήνην ἀτείχιστον ἦνἦ οὐ γὰρ 
ἱκανοὶ ἐνόµιζον εἶναι ἔν τε τῷ ἰσθµῷ φρουρεῖν καὶ ἐς τὴν Παλλήνην 
διαβάντες τειχίζειν, δεδιότες µὴ σφίσιν οἱ Ποτειδεᾶται καὶ οἱ ξύµµαχοι 
γενοµένοις δίχα ἐπίθωνται. καὶ πυνθανόµενοι οἱ ἐν τῇ πόλει Ἀθηναῖοι τὴν 
Παλλήνην ἀτείχιστον οὖσαν, χρόνῳ ὕστερον πέµπουσιν ἑξακοσίους καὶ 
χιλίους ὁπλίτας ἑαυτῶν καὶ Φορµίωνα τὸν Ἀσωπίου στρατηγόνἦ ὃς 
ἀφικόµενος ἐς τὴν Παλλήνην καὶ ἐξ Ἀφύτιος ὁρµώµενος προσήγαγε τῇ 
Ποτειδαίᾳ τὸν στρατὸν κατὰ βραχὺ προϊὼν καὶ κείρων ἅµα τὴν γῆν, ὡς δὲ 
οὐδεὶς ἐπεξῄει ἐς µάχην, ἀπετείχισε τὸ ἐκ τῆς Παλλήνης [τεῖχος]. καὶ οὕτως 
ἤδη κατὰ κράτος ἡ Ποτείδαια ἀµφοτέρωθεν ἐπολιορκεῖτο καὶ ἐκ θαλάσσης 
ναυσὶν ἅµα ἐφορµούσαις.  [65]  Ἀριστεὺς δὲ ἀποτειχισθείσης αὐτῆς καὶ 
ἐλπίδα οὐδεµίαν ἔχων σωτηρίας, ἢν µή τι ἀπὸ Πελοποννήσου ἢ ἄλλο παρὰ 
λόγον γίγνηται, ξυνεβούλευε µὲν πλὴν πεντακοσίων ἄνεµον τηρήσασι τοῖς 
ἄλλοις ἐκπλεῦσαι, ὅπως ἐπὶ πλέον ὁ σῖτος ἀντίσχῃ, καὶ αὐτὸς ἤθελε τῶν 
µενόντων εἶναιἦ ὡς δ' οὐκ ἔπειθε, βουλόµενος τὰ ἐπὶ τούτοις παρασκευάζειν 

καὶ ὅπως τὰ ἔξωθεν ἕξει ὡς ἄριστα, ἔκπλουν ποιεῖται λαθὼν τὴν φυλακὴν 
τῶν Ἀθηναίων. καὶ παραµένων ἐν Ξαλκιδεῦσι τά τε ἄλλα ξυνεπολέµει καὶ 
Σερµυλιῶν λοχήσας πρὸς τῇ πόλει πολλοὺς διέφθειρεν, ἔς τε τὴν 
Πελοπόννησον ἔπρασσεν ὅπῃ ὠφελία τις γενήσεται. µετὰ δὲ τῆς Ποτειδαίας 
τὴν ἀποτείχισιν Φορµίων µὲν ἔχων τοὺς ἑξακοσίους καὶ χιλίους τὴν 
Ξαλκιδικὴν καὶ Βοττικὴν ἐδῄου καὶ ἔστιν ἃ καὶ πολίσµατα εἷλεν. 
 [66]  Τοῖς δ' Ἀθηναίοις καὶ Πελοποννησίοις αἰτίαι µὲν αὗται 
προυγεγένηντο ἐς ἀλλήλους, τοῖς µὲν Κορινθίοις ὅτι τὴν Ποτείδαιαν ἑαυτῶν 
οὖσαν ἀποικίαν καὶ ἄνδρας Κορινθίων τε καὶ Πελοποννησίων ἐν αὐτῇ ὄντας 
ἐπολιόρκουν, τοῖς δὲ Ἀθηναίοις ἐς τοὺς Πελοποννησίους ὅτι ἑαυτῶν τε πόλιν 
ξυµµαχίδα καὶ φόρου ὑποτελῆ ἀπέστησαν, καὶ ἐλθόντες σφίσιν ἀπὸ τοῦ 
προφανοῦς ἐµάχοντο µετὰ Ποτειδεατῶν. οὐ µέντοι ὅ γε πόλεµός πω 
ξυνερρώγει, ἀλλ' ἔτι ἀνοκωχὴ ἦνἦ ἰδίᾳ γὰρ ταῦτα οἱ Κορίνθιοι ἔπραξαν.  [67]  
πολιορκουµένης δὲ τῆς Ποτειδαίας οὐχ ἡσύχαζον, ἀνδρῶν τε σφίσιν ἐνόντων 
καὶ ἅµα περὶ τῷ χωρίῳ δεδιότεςἦ παρεκάλουν τε εὐθὺς ἐς τὴν Λακεδαίµονα 
τοὺς ξυµµάχους καὶ κατεβόων ἐλθόντες τῶν Ἀθηναίων ὅτι σπονδάς τε 
λελυκότες εἶεν καὶ ἀδικοῖεν τὴν Πελοπόννησον. Αἰγινῆταί τε φανερῶς µὲν 
οὐ πρεσβευόµενοι, δεδιότες τοὺς Ἀθηναίους, κρύφα δὲ οὐχ ἥκιστα µετ' αὐτῶν 
ἐνῆγον τὸν πόλεµον, λέγοντες οὐκ εἶναι αὐτόνοµοι κατὰ τὰς σπονδάς. οἱ δὲ 
Λακεδαιµόνιοι προσπαρακαλέσαντες τῶν ξυµµάχων τε καὶ εἴ τίς τι ἄλλο ἔφη 
ἠδικῆσθαι  ὑπὸ Ἀθηναίων, ξύλλογον σφῶν αὐτῶν ποιήσαντες τὸν εἰωθότα 
λέγειν ἐκέλευον. καὶ ἄλλοι τε παριόντες ἐγκλήµατα ἐποιοῦντο ὡς ἕκαστοι 
καὶ Μεγαρῆς, δηλοῦντες µὲν καὶ ἕτερα οὐκ ὀλίγα διάφορα, µάλιστα δὲ 
λιµένων τε εἴργεσθαι τῶν ἐν τῇ Ἀθηναίων ἀρχῇ καὶ τῆς Ἀττικῆς ἀγορᾶς 
παρὰ τὰς σπονδάς. παρελθόντες δὲ τελευταῖοι Κορίνθιοι καὶ τοὺς ἄλλους 
ἐάσαντες πρῶτον παροξῦναι τοὺς Λακεδαιµονίους ἐπεῖπον τοιάδε. 
 [68]  'Τὸ πιστὸν ὑµᾶς, ὦ Λακεδαιµόνιοι, τῆς καθ' ὑµᾶς αὐτοὺς 
πολιτείας καὶ ὁµιλίας ἀπιστοτέρους ἐς τοὺς ἄλλους ἤν τι λέγωµεν 
καθίστησινἦ καὶ ἀπ' αὐτοῦ σωφροσύνην µὲν ἔχετε, ἀµαθίᾳ δὲ πλέονι πρὸς τὰ 
ἔξω πράγµατα χρῆσθε. πολλάκις γὰρ προαγορευόντων ἡµῶν ἃ ἐµέλλοµεν 
ὑπὸ Ἀθηναίων βλάπτεσθαι, οὐ περὶ ὧν ἐδιδάσκοµεν ἑκάστοτε τὴν µάθησιν 
ἐποιεῖσθε, ἀλλὰ τῶν λεγόντων µᾶλλον ὑπενοεῖτε ὡς ἕνεκα τῶν αὑτοῖς ἰδίᾳ 
διαφόρων λέγουσινἦ καὶ δι' αὐτὸ οὐ πρὶν πάσχειν, ἀλλ' ἐπειδὴ ἐν τῷ ἔργῳ 
ἐσµέν, τοὺς ξυµµάχους τούσδε παρεκαλέσατε, ἐν οἷς προσήκει ἡµᾶς οὐχ 
ἥκιστα εἰπεῖν, ὅσῳ καὶ µέγιστα ἐγκλήµατα ἔχοµεν ὑπὸ µὲν Ἀθηναίων 
ὑβριζόµενοι, ὑπὸ δὲ ὑµῶν ἀµελούµενοι. 
 'Καὶ εἰ µὲν ἀφανεῖς που ὄντες ἠδίκουν τὴν Ἑλλάδα, διδασκαλίας ἂν ὡς 
οὐκ εἰδόσι προσέδειἦ νῦν δὲ τί δεῖ µακρηγορεῖν, ὧν τοὺς µὲν δεδουλωµένους 
ὁρᾶτε, τοῖς δὲ ἐπιβουλεύοντας αὐτούς, καὶ οὐχ ἥκιστα τοῖς ἡµετέροις 
ξυµµάχοις, καὶ ἐκ πολλοῦ προπαρεσκευασµένους, εἴ ποτε ἄρα 

πολεµήσονται; οὐ γὰρ ἂν Κέρκυράν τε ὑπολαβόντες βίᾳ ἡµῶν εἶχον καὶ 
Ποτείδαιαν ἐπολιόρκουν, ὧν τὸ µὲν ἐπικαιρότατον χωρίον πρὸς τὰ ἐπὶ 
Θρᾴκης ἀποχρῆσθαι, ἡ δὲ ναυτικὸν ἂν µέγιστον παρέσχε Πελοποννησίοις.  
[69]  καὶ τῶνδε ὑµεῖς αἴτιοι, τό τε πρῶτον ἐάσαντες αὐτοὺς τὴν πόλιν µετὰ τὰ 
Μηδικὰ κρατῦναι καὶ ὕστερον τὰ µακρὰ στῆσαι τείχη, ἐς τόδε τε αἰεὶ 
ἀποστεροῦντες οὐ µόνον τοὺς ὑπ' ἐκείνων δεδουλωµένους ἐλευθερίας, ἀλλὰ 
καὶ τοὺς ὑµετέρους ἤδη ξυµµάχουςἦ οὐ γὰρ ὁ δουλωσάµενος, ἀλλ' ὁ 
δυνάµενος µὲν παῦσαι περιορῶν δὲ ἀληθέστερον αὐτὸ δρᾷ, εἴπερ καὶ τὴν 
ἀξίωσιν τῆς ἀρετῆς ὡς ἐλευθερῶν τὴν Ἑλλάδα φέρεται. µόλις δὲ νῦν γε 
ξυνήλθοµεν καὶ οὐδὲ νῦν ἐπὶ φανεροῖς. χρῆν γὰρ οὐκ εἰ ἀδικούµεθα ἔτι 
σκοπεῖν, ἀλλὰ καθ' ὅτι ἀµυνούµεθαἦ οἱ γὰρ δρῶντες βεβουλευµένοι πρὸς οὐ 
διεγνωκότας ἤδη καὶ οὐ µέλλοντες ἐπέρχονται. καὶ ἐπιστάµεθα οἵᾳ ὁδῷ οἱ 
Ἀθηναῖοι καὶ ὅτι κατ' ὀλίγον χωροῦσιν ἐπὶ τοὺς πέλας. καὶ λανθάνειν µὲν 
οἰόµενοι διὰ τὸ ἀναίσθητον ὑµῶν ἧσσον θαρσοῦσι, γνόντες δὲ εἰδότας 
περιορᾶν ἰσχυρῶς ἐγκείσονται. ἡσυχάζετε γάρ, µόνοι Ἑλλήνων, ὦ 
Λακεδαιµόνιοι, οὐ τῇ δυνάµει τινά, ἀλλὰ τῇ µελλήσει ἀµυνόµενοι, καὶ µόνοι 
οὐκ ἀρχοµένην τὴν αὔξησιν τῶν ἐχθρῶν διπλασιουµένην δὲ καταλύοντες. 
καίτοι ἐλέγεσθε ἀσφαλεῖς εἶναι, ὧν ἄρα ὁ λόγος τοῦ ἔργου ἐκράτει. τόν τε 
γὰρ Μῆδον αὐτοὶ ἴσµεν ἐκ περάτων γῆς πρότερον ἐπὶ τὴν Πελοπόννησον 
ἐλθόντα ἢ τὰ παρ' ὑµῶν ἀξίως προαπαντῆσαι, καὶ νῦν τοὺς Ἀθηναίους οὐχ 
ἑκάς, ὥσπερ ἐκεῖνον, ἀλλ' ἐγγὺς ὄντας περιορᾶτε, καὶ ἀντὶ τοῦ ἐπελθεῖν 
αὐτοὶ ἀµύνεσθαι βούλεσθε µᾶλλον ἐπιόντας, καὶ ἐς τύχας πρὸς πολλῷ 
δυνατωτέρους ἀγωνιζόµενοι καταστῆναι, ἐπιστάµενοι καὶ τὸν βάρβαρον 
αὐτὸν περὶ αὑτῷ τὰ πλείω σφαλέντα, καὶ πρὸς αὐτοὺς τοὺς Ἀθηναίους 
πολλὰ ἡµᾶς ἤδη τοῖς ἁµαρτήµασιν αὐτῶν µᾶλλον ἢ τῇ ἀφ' ὑµῶν τιµωρίᾳ 
περιγεγενηµένους, ἐπεὶ αἵ γε ὑµέτεραι ἐλπίδες ἤδη τινάς που καὶ 
ἀπαρασκεύους διὰ τὸ πιστεῦσαι ἔφθειραν. καὶ µηδεὶς ὑµῶν ἐπ' ἔχθρᾳ τὸ 
πλέον ἢ αἰτίᾳ νοµίσῃ τάδε λέγεσθαιἦ αἰτία µὲν γὰρ φίλων ἀνδρῶν ἐστὶν 
ἁµαρτανόντων, κατηγορία δὲ ἐχθρῶν ἀδικησάντων. 
 [70]  'Καὶ ἅµα, εἴπερ τινὲς καὶ ἄλλοι, ἄξιοι νοµίζοµεν εἶναι τοῖς πέλας 
ψόγον ἐπενεγκεῖν, ἄλλως τε καὶ µεγάλων τῶν διαφερόντων καθεστώτων, 
περὶ ὧν οὐκ αἰσθάνεσθαι ἡµῖν γε δοκεῖτε, οὐδ' ἐκλογίσασθαι πώποτε πρὸς 
οἵους ὑµῖν Ἀθηναίους ὄντας καὶ ὅσον ὑµῶν καὶ ὡς πᾶν διαφέροντας ὁ ἀγὼν 
ἔσται. οἱ µέν γε νεωτεροποιοὶ καὶ ἐπινοῆσαι ὀξεῖς καὶ ἐπιτελέσαι ἔργῳ ἃ ἂν 
γνῶσινἦ ὑµεῖς δὲ τὰ ὑπάρχοντά τε σῴζειν καὶ ἐπιγνῶναι µηδὲν καὶ ἔργῳ 
οὐδὲ τἀναγκαῖα ἐξικέσθαι. αὖθις δὲ οἱ µὲν καὶ παρὰ δύναµιν τολµηταὶ καὶ 
παρὰ γνώµην κινδυνευταὶ καὶ ἐν τοῖς δεινοῖς εὐέλπιδεςἦ τὸ δὲ ὑµέτερον τῆς 
τε δυνάµεως ἐνδεᾶ πρᾶξαι τῆς τε γνώµης µηδὲ τοῖς βεβαίοις πιστεῦσαι τῶν 
τε δεινῶν µηδέποτε οἴεσθαι ἀπολυθήσεσθαι. καὶ µὴν καὶ ἄοκνοι πρὸς ὑµᾶς 
µελλητὰς καὶ ἀποδηµηταὶ πρὸς ἐνδηµοτάτουςἦ οἴονται γὰρ οἱ µὲν τῇ 

ἀπουσίᾳ ἄν τι κτᾶσθαι, ὑµεῖς δὲ τῷ ἐπελθεῖν καὶ τὰ ἑτοῖµα ἂν βλάψαι. 
κρατοῦντές τε τῶν ἐχθρῶν ἐπὶ πλεῖστον ἐξέρχονται καὶ νικώµενοι ἐπ' 
ἐλάχιστον ἀναπίπτουσιν. ἔτι δὲ τοῖς µὲν σώµασιν ἀλλοτριωτάτοις ὑπὲρ τῆς 
πόλεως χρῶνται, τῇ δὲ γνώµῃ οἰκειοτάτῃ ἐς τὸ πράσσειν τι ὑπὲρ αὐτῆς. καὶ ἃ 
µὲν ἂν ἐπινοήσαντες µὴ ἐπεξέλθωσιν, οἰκείων στέρεσθαι ἡγοῦνται, ἃ δ' ἂν 
ἐπελθόντες κτήσωνται, ὀλίγα πρὸς τὰ µέλλοντα τυχεῖν πράξαντες. ἢν δ' ἄρα 
του καὶ πείρᾳ σφαλῶσιν, ἀντελπίσαντες ἄλλα ἐπλήρωσαν τὴν χρείανἦ µόνοι 
γὰρ ἔχουσί τε ὁµοίως καὶ ἐλπίζουσιν ἃ ἂν ἐπινοήσωσι διὰ τὸ ταχεῖαν τὴν 
ἐπιχείρησιν ποιεῖσθαι ὧν ἂν γνῶσιν. καὶ ταῦτα µετὰ πόνων πάντα καὶ 
κινδύνων δι' ὅλου τοῦ αἰῶνος µοχθοῦσι, καὶ ἀπολαύουσιν ἐλάχιστα τῶν 
ὑπαρχόντων διὰ τὸ αἰεὶ κτᾶσθαι καὶ µήτε ἑορτὴν ἄλλο τι ἡγεῖσθαι ἢ τὸ τὰ 
δέοντα πρᾶξαι ξυµφοράν τε οὐχ ἧσσον ἡσυχίαν ἀπράγµονα ἢ ἀσχολίαν 
ἐπίπονονἦ ὥστε εἴ τις αὐτοὺς ξυνελὼν φαίη πεφυκέναι ἐπὶ τῷ µήτε αὐτοὺς 
ἔχειν ἡσυχίαν µήτε τοὺς ἄλλους ἀνθρώπους ἐᾶν, ὀρθῶς ἂν εἴποι. 
 [71]  'Ταύτης µέντοι τοιαύτης ἀντικαθεστηκυίας πόλεως, ὦ 
Λακεδαιµόνιοι, διαµέλλετε καὶ οἴεσθε τὴν ἡσυχίαν οὐ τούτοις τῶν ἀνθρώπων 
ἐπὶ πλεῖστον ἀρκεῖν ο� ἂν τῇ µὲν παρασκευῇ δίκαια πράσσωσι, τῇ δὲ γνώµῃ, 
ἢν ἀδικῶνται, δῆλοι ὦσι µὴ ἐπιτρέψοντες, ἀλλ' ἐπὶ τῷ µὴ λυπεῖν τε τοὺς 
ἄλλους καὶ αὐτοὶ ἀµυνόµενοι µὴ βλάπτεσθαι τὸ ἴσον νέµετε. µόλις δ' ἂν 
πόλει ὁµοίᾳ παροικοῦντες ἐτυγχάνετε τούτουἦ νῦν δ', ὅπερ καὶ ἄρτι 
ἐδηλώσαµεν, ἀρχαιότροπα ὑµῶν τὰ ἐπιτηδεύµατα πρὸς αὐτούς ἐστιν. 
ἀνάγκη δὲ ὥσπερ τέχνης αἰεὶ τὰ ἐπιγιγνόµενα κρατεῖνἦ καὶ ἡσυχαζούσῃ µὲν 
πόλει τὰ ἀκίνητα νόµιµα ἄριστα, πρὸς πολλὰ δὲ ἀναγκαζοµένοις ἰέναι 
πολλῆς καὶ τῆς ἐπιτεχνήσεως δεῖ. δι' ὅπερ καὶ τὰ τῶν Ἀθηναίων ἀπὸ τῆς 
πολυπειρίας ἐπὶ πλέον ὑµῶν κεκαίνωται. µέχρι µὲν οὖν τοῦδε ὡρίσθω ὑµῶν 
ἡ βραδυτήςἦ νῦν δὲ τοῖς τε ἄλλοις καὶ Ποτειδεάταις, ὥσπερ ὑπεδέξασθε, 
βοηθήσατε κατὰ τάχος ἐσβαλόντες ἐς τὴν Ἀττικήν, ἵνα µὴ ἄνδρας τε φίλους 
καὶ ξυγγενεῖς τοῖς ἐχθίστοις προῆσθε καὶ ἡµᾶς τοὺς ἄλλους ἀθυµίᾳ πρὸς 
ἑτέραν τινὰ ξυµµαχίαν τρέψητε. δρῷµεν δ' ἂν ἄδικον οὐδὲν οὔτε πρὸς θεῶν 
τῶν ὁρκίων οὔτε πρὸς ἀνθρώπων τῶν αἰσθανοµένωνἦ λύουσι γὰρ σπονδὰς 
οὐχ οἱ δι' ἐρηµίαν ἄλλοις προσιόντες, ἀλλ' οἱ µὴ βοηθοῦντες οἷς ἂν 
ξυνοµόσωσιν. βουλοµένων δὲ ὑµῶν προθύµων εἶναι µενοῦµενἦ οὔτε γὰρ 
ὅσια ἂν ποιοῖµεν µεταβαλλόµενοι οὔτε ξυνηθεστέρους ἂν ἄλλους εὕροιµεν. 
πρὸς τάδε βουλεύεσθε εὖ καὶ τὴν Πελοπόννησον πειρᾶσθε µὴ ἐλάσσω 
ἐξηγεῖσθαι ἢ οἱ πατέρες ὑµῖν παρέδοσαν.' 
 [72]  Τοιαῦτα µὲν οἱ Κορίνθιοι εἶπον. τῶν δὲ Ἀθηναίων ἔτυχε γὰρ 
πρεσβεία πρότερον ἐν τῇ Λακεδαίµονι περὶ ἄλλων παροῦσα, καὶ ὡς ᾔσθοντο 
τῶν λόγων, ἔδοξεν αὐτοῖς παριτητέα ἐς τοὺς Λακεδαιµονίους εἶναι, τῶν µὲν 
ἐγκληµάτων πέρι µηδὲν ἀπολογησοµένους ὧν αἱ πόλεις ἐνεκάλουν, δηλῶσαι 
δὲ περὶ τοῦ παντὸς ὡς οὐ ταχέως αὐτοῖς βουλευτέον εἴη, ἀλλ' ἐν πλέονι 

σκεπτέον. καὶ ἅµα τὴν σφετέραν πόλιν ἐβούλοντο σηµῆναι ὅση εἴη δύναµιν, 
καὶ ὑπόµνησιν ποιήσασθαι τοῖς τε πρεσβυτέροις ὧν ᾔδεσαν καὶ τοῖς 
νεωτέροις ἐξήγησιν ὧν ἄπειροι ἦσαν, νοµίζοντες µᾶλλον ἂν αὐτοὺς ἐκ τῶν 
λόγων πρὸς τὸ ἡσυχάζειν τραπέσθαι ἢ πρὸς τὸ πολεµεῖν. προσελθόντες οὖν 
τοῖς Λακεδαιµονίοις ἔφασαν βούλεσθαι καὶ αὐτοὶ ἐς τὸ πλῆθος αὐτῶν εἰπεῖν, 
εἴ τι µὴ ἀποκωλύοι. οἱ δὲ ἐκέλευόν τε παριέναι, καὶ παρελθόντες οἱ Ἀθηναῖοι 
ἔλεγον τοιάδε. 
 [73]  'Ἡ µὲν πρέσβευσις ἡµῶν οὐκ ἐς ἀντιλογίαν τοῖς ὑµετέροις 
ξυµµάχοις ἐγένετο, ἀλλὰ περὶ ὧν ἡ πόλις ἔπεµψενἦ αἰσθανόµενοι δὲ 
καταβοὴν οὐκ ὀλίγην οὖσαν ἡµῶν παρήλθοµεν οὐ τοῖς ἐγκλήµασι τῶν 
πόλεων ἀντεροῦντες (οὐ γὰρ παρὰ δικασταῖς ὑµῖν οὔτε ἡµῶν οὔτε τούτων οἱ 
λόγοι ἂν γίγνοιντο), ἀλλ' ὅπως µὴ ῥᾳδίως περὶ µεγάλων πραγµάτων τοῖς 
ξυµµάχοις πειθόµενοι χεῖρον βουλεύσησθε, καὶ ἅµα βουλόµενοι περὶ τοῦ 
παντὸς λόγου τοῦ ἐς ἡµᾶς καθεστῶτος δηλῶσαι ὡς οὔτε ἀπεικότως ἔχοµεν ἃ 
κεκτήµεθα, ἥ τε πόλις ἡµῶν ἀξία λόγου ἐστίν. 
 'Καὶ τὰ µὲν πάνυ παλαιὰ τί δεῖ λέγειν, ὧν ἀκοαὶ µᾶλλον λόγων 
µάρτυρες ἢ ὄψις τῶν ἀκουσοµένων; τὰ δὲ Μηδικὰ καὶ ὅσα αὐτοὶ ξύνιστε, εἰ 
καὶ δι' ὄχλου µᾶλλον ἔσται αἰεὶ προβαλλοµένοις, ἀνάγκη λέγεινἦ καὶ γὰρ ὅτε 
ἐδρῶµεν, ἐπ' ὠφελίᾳ ἐκινδυνεύετο, ἧς τοῦ µὲν ἔργου µέρος µετέσχετε, τοῦ δὲ 
λόγου µὴ παντός, εἴ τι ὠφελεῖ, στερισκώµεθα. ῥηθήσεται δὲ οὐ παραιτήσεως 
µᾶλλον ἕνεκα ἢ µαρτυρίου καὶ δηλώσεως πρὸς οἵαν ὑµῖν πόλιν µὴ εὖ 
βουλευοµένοις ὁ ἀγὼν καταστήσεται. φαµὲν γὰρ Μαραθῶνί τε µόνοι 
προκινδυνεῦσαι τῷ βαρβάρῳ καὶ ὅτε τὸ ὕστερον ἦλθεν, οὐχ ἱκανοὶ ὄντες 
κατὰ γῆν ἀµύνεσθαι, ἐσβάντες ἐς τὰς ναῦς πανδηµεὶ ἐν Σαλαµῖνι 
ξυνναυµαχῆσαι, ὅπερ ἔσχε µὴ κατὰ πόλεις αὐτὸν ἐπιπλέοντα τὴν 
Πελοπόννησον πορθεῖν, ἀδυνάτων ἂν ὄντων πρὸς ναῦς πολλὰς ἀλλήλοις 
ἐπιβοηθεῖν. τεκµήριον δὲ µέγιστον αὐτὸς ἐποίησενἦ νικηθεὶς γὰρ ταῖς ναυσὶν 
ὡς οὐκέτι αὐτῷ ὁµοίας οὔσης τῆς δυνάµεως κατὰ τάχος τῷ πλέονι τοῦ 
στρατοῦ ἀνεχώρησεν.  [74]  τοιούτου µέντοι τούτου ξυµβάντος, καὶ σαφῶς 
δηλωθέντος ὅτι ἐν ταῖς ναυσὶ τῶν Ἑλλήνων τὰ πράγµατα ἐγένετο, τρία τὰ 
ὠφελιµώτατα ἐς αὐτὸ παρεσχόµεθα, ἀριθµόν τε νεῶν πλεῖστον καὶ ἄνδρα 
στρατηγὸν ξυνετώτατον καὶ προθυµίαν ἀοκνοτάτηνἦ ναῦς µέν γε ἐς τὰς 
τετρακοσίας ὀλίγῳ ἐλάσσους τῶν δύο µοιρῶν, Θεµιστοκλέα δὲ ἄρχοντα, ὃς 
αἰτιώτατος ἐν τῷ στενῷ ναυµαχῆσαι ἐγένετο, ὅπερ σαφέστατα ἔσωσε τὰ 
πράγµατα, καὶ αὐτὸν διὰ τοῦτο ὑµεῖς ἐτιµήσατε µάλιστα δὴ ἄνδρα ξένον τῶν 
ὡς ὑµᾶς ἐλθόντωνἦ προθυµίαν δὲ καὶ πολὺ τολµηροτάτην ἐδείξαµεν, οἵ γε, 
ἐπειδὴ ἡµῖν κατὰ γῆν οὐδεὶς ἐβοήθει, τῶν ἄλλων ἤδη µέχρι ἡµῶν 
δουλευόντων ἠξιώσαµεν ἐκλιπόντες τὴν πόλιν καὶ τὰ οἰκεῖα διαφθείραντες 
µηδ' ὣς τὸ τῶν περιλοίπων ξυµµάχων κοινὸν προλιπεῖν µηδὲ σκεδασθέντες 
ἀχρεῖοι αὐτοῖς γενέσθαι, ἀλλ' ἐσβάντες ἐς τὰς ναῦς κινδυνεῦσαι καὶ µὴ 

ὀργισθῆναι ὅτι ἡµῖν οὐ προυτιµωρήσατε. ὥστε φαµὲν οὐχ ἧσσον αὐτοὶ 
ὠφελῆσαι ὑµᾶς ἢ τυχεῖν τούτου. ὑµεῖς µὲν γὰρ ἀπό τε οἰκουµένων τῶν 
πόλεων καὶ ἐπὶ τῷ τὸ λοιπὸν νέµεσθαι, ἐπειδὴ ἐδείσατε ὑπὲρ ὑµῶν καὶ οὐχ 
ἡµῶν τὸ πλέον, ἐβοηθήσατε (ὅτε γοῦν ἦµεν ἔτι σῶοι, οὐ παρεγένεσθε)ἦ ἡµεῖς 
δὲ ἀπό τε τῆς οὐκ οὔσης ἔτι ὁρµώµενοι καὶ ὑπὲρ τῆς ἐν βραχείᾳ ἐλπίδι οὔσης 
κινδυνεύοντες ξυνεσώσαµεν ὑµᾶς τε τὸ µέρος καὶ ἡµᾶς αὐτούς. εἰ δὲ 
προσεχωρήσαµεν πρότερον τῷ Μήδῳ δείσαντες, ὥσπερ καὶ ἄλλοι, περὶ τῇ 
χώρᾳ, ἢ µὴ ἐτολµήσαµεν ὕστερον ἐσβῆναι ἐς τὰς ναῦς ὡς διεφθαρµένοι, 
οὐδὲν ἂν ἔδει ἔτι ὑµᾶς µὴ ἔχοντας ναῦς ἱκανὰς ναυµαχεῖν, ἀλλὰ καθ' 
ἡσυχίαν ἂν αὐτῷ προυχώρησε τὰ πράγµατα ᾗ ἐβούλετο. 
 [75]  'Ἆρ' ἄξιοί ἐσµεν, ὦ Λακεδαιµόνιοι, καὶ προθυµίας ἕνεκα τῆς τότε 
καὶ γνώµης ξυνέσεως ἀρχῆς γε ἧς ἔχοµεν τοῖς Ἕλλησι µὴ οὕτως ἄγαν 
ἐπιφθόνως διακεῖσθαι; καὶ γὰρ αὐτὴν τήνδε ἐλάβοµεν οὐ βιασάµενοι, ἀλλ' 
ὑµῶν µὲν οὐκ ἐθελησάντων παραµεῖναι πρὸς τὰ ὑπόλοιπα τοῦ βαρβάρου, 
ἡµῖν δὲ προσελθόντων τῶν ξυµµάχων καὶ αὐτῶν δεηθέντων ἡγεµόνας 
καταστῆναιἦ ἐξ αὐτοῦ δὲ τοῦ ἔργου κατηναγκάσθηµεν τὸ πρῶτον 
προαγαγεῖν αὐτὴν ἐς τόδε, µάλιστα µὲν ὑπὸ δέους, ἔπειτα καὶ τιµῆς, ὕστερον 
καὶ ὠφελίας. καὶ οὐκ ἀσφαλὲς ἔτι ἐδόκει εἶναι τοῖς πολλοῖς ἀπηχθηµένους, 
καί τινων καὶ ἤδη ἀποστάντων κατεστραµµένων, ὑµῶν τε ἡµῖν οὐκέτι ὁµοίως 
φίλων, ἀλλ' ὑπόπτων καὶ διαφόρων ὄντων, ἀνέντας κινδυνεύεινἦ καὶ γὰρ ἂν 
αἱ ἀποστάσεις πρὸς ὑµᾶς ἐγίγνοντο. πᾶσι δὲ ἀνεπίφθονον τὰ ξυµφέροντα 
τῶν µεγίστων πέρι κινδύνων εὖ τίθεσθαι.  [76]  ὑµεῖς γοῦν, ὦ Λακεδαιµόνιοι, 
τὰς ἐν τῇ Πελοποννήσῳ πόλεις ἐπὶ τὸ ὑµῖν ὠφέλιµον καταστησάµενοι 
ἐξηγεῖσθεἦ καὶ εἰ τότε ὑποµείναντες διὰ παντὸς ἀπήχθεσθε ἐν τῇ ἡγεµονίᾳ, 
ὥσπερ ἡµεῖς, εὖ ἴσµεν µὴ ἂν ἧσσον ὑµᾶς λυπηροὺς γενοµένους τοῖς 
ξυµµάχοις καὶ ἀναγκασθέντας ἂν ἢ ἄρχειν ἐγκρατῶς ἢ αὐτοὺς κινδυνεύειν. 
οὕτως οὐδ' ἡµεῖς θαυµαστὸν οὐδὲν πεποιήκαµεν οὐδ' ἀπὸ τοῦ ἀνθρωπείου 
τρόπου, εἰ ἀρχήν τε διδοµένην ἐδεξάµεθα καὶ ταύτην µὴ ἀνεῖµεν ὑπὸ <τριῶν> 
τῶν µεγίστων νικηθέντες, τιµῆς καὶ δέους καὶ ὠφελίας, οὐδ' αὖ πρῶτοι τοῦ 
τοιούτου ὑπάρξαντες, ἀλλ' αἰεὶ καθεστῶτος τὸν ἥσσω ὑπὸ τοῦ δυνατωτέρου 
κατείργεσθαι, ἄξιοί τε ἅµα νοµίζοντες εἶναι καὶ ὑµῖν δοκοῦντες µέχρι οὗ τὰ 
ξυµφέροντα λογιζόµενοι τῷ δικαίῳ λόγῳ νῦν χρῆσθε, ὃν οὐδείς πω 
παρατυχὸν ἰσχύι τι κτήσασθαι προθεὶς τοῦ µὴ πλέον ἔχειν ἀπετράπετο. 
ἐπαινεῖσθαί τε ἄξιοι οἵτινες χρησάµενοι τῇ ἀνθρωπείᾳ φύσει ὥστε ἑτέρων 
ἄρχειν δικαιότεροι ἢ κατὰ τὴν ὑπάρχουσαν δύναµιν γένωνται. ἄλλους γ' ἂν 
οὖν οἰόµεθα τὰ ἡµέτερα λαβόντας δεῖξαι ἂν µάλιστα εἴ τι µετριάζοµενἦ ἡµῖν 
δὲ καὶ ἐκ τοῦ ἐπιεικοῦς ἀδοξία τὸ πλέον ἢ ἔπαινος οὐκ εἰκότως περιέστη. 
 [77]  'Καὶ ἐλασσούµενοι γὰρ ἐν ταῖς ξυµβολαίαις πρὸς τοὺς ξυµµάχους 
δίκαις καὶ παρ' ἡµῖν αὐτοῖς ἐν τοῖς ὁµοίοις νόµοις ποιήσαντες τὰς κρίσεις 
φιλοδικεῖν δοκοῦµεν. καὶ οὐδεὶς σκοπεῖ αὐτῶν τοῖς καὶ ἄλλοθί που ἀρχὴν 

ἔχουσι καὶ ἧσσον ἡµῶν πρὸς τοὺς ὑπηκόους µετρίοις οὖσι διότι τοῦτο οὐκ 
ὀνειδίζεταιἦ βιάζεσθαι γὰρ οἷς ἂν ἐξῇ, δικάζεσθαι οὐδὲν προσδέονται. οἱ δὲ 
εἰθισµένοι πρὸς ἡµᾶς ἀπὸ τοῦ ἴσου ὁµιλεῖν, ἤν τι παρὰ τὸ µὴ οἴεσθαι χρῆναι 
ἢ γνώµῃ ἢ δυνάµει τῇ διὰ τὴν ἀρχὴν καὶ ὁπωσοῦν ἐλασσωθῶσιν, οὐ τοῦ 
πλέονος µὴ στερισκόµενοι χάριν ἔχουσιν, ἀλλὰ τοῦ ἐνδεοῦς χαλεπώτερον 
φέρουσιν ἢ εἰ ἀπὸ πρώτης ἀποθέµενοι τὸν νόµον φανερῶς ἐπλεονεκτοῦµεν. 
ἐκείνως δὲ οὐδ' ἂν αὐτοὶ ἀντέλεγον ὡς οὐ χρεὼν τὸν ἥσσω τῷ κρατοῦντι 
ὑποχωρεῖν. ἀδικούµενοί τε, ὡς ἔοικεν, οἱ ἄνθρωποι µᾶλλον ὀργίζονται ἢ 
βιαζόµενοιἦ τὸ µὲν γὰρ ἀπὸ τοῦ ἴσου δοκεῖ πλεονεκτεῖσθαι, τὸ δ' ἀπὸ τοῦ 
κρείσσονος καταναγκάζεσθαι. ὑπὸ γοῦν τοῦ Μήδου δεινότερα τούτων 
πάσχοντες ἠνείχοντο, ἡ δὲ ἡµετέρα ἀρχὴ χαλεπὴ δοκεῖ εἶναι, εἰκότωςἦ τὸ 
παρὸν γὰρ αἰεὶ βαρὺ τοῖς ὑπηκόοις. ὑµεῖς γ' ἂν οὖν εἰ καθελόντες ἡµᾶς 
ἄρξαιτε, τάχα ἂν τὴν εὔνοιαν ἣν διὰ τὸ ἡµέτερον δέος εἰλήφατε µεταβάλοιτε, 
εἴπερ οἷα καὶ τότε πρὸς τὸν Μῆδον δι' ὀλίγου ἡγησάµενοι ὑπεδείξατε, ὁµοῖα 
καὶ νῦν γνώσεσθε. ἄµεικτα γὰρ τά τε καθ' ὑµᾶς αὐτοὺς νόµιµα τοῖς ἄλλοις 
ἔχετε καὶ προσέτι εἷς ἕκαστος ἐξιὼν οὔτε τούτοις χρῆται οὔθ' οἷς ἡ ἄλλη 
Ἑλλὰς νοµίζει. 
 [78]  'Βουλεύεσθε οὖν βραδέως ὡς οὐ περὶ βραχέων, καὶ µὴ ἀλλοτρίαις 
γνώµαις καὶ ἐγκλήµασι πεισθέντες οἰκεῖον πόνον πρόσθησθε. τοῦ δὲ 
πολέµου τὸν παράλογον, ὅσος ἐστί, πρὶν ἐν αὐτῷ γενέσθαι προδιάγνωτεἦ 
µηκυνόµενος γὰρ φιλεῖ ἐς τύχας τὰ πολλὰ περιίστασθαι, ὧν ἴσον τε 
ἀπέχοµεν καὶ ὁποτέρως ἔσται ἐν ἀδήλῳ κινδυνεύεται. ἰόντες τε οἱ ἄνθρωποι 
ἐς τοὺς πολέµους τῶν ἔργων πρότερον ἔχονται, ἃ χρῆν ὕστερον δρᾶν, 
κακοπαθοῦντες δὲ ἤδη τῶν λόγων ἅπτονται. ἡµεῖς δὲ ἐν οὐδεµιᾷ πω τοιαύτῃ 
ἁµαρτίᾳ ὄντες οὔτ' αὐτοὶ οὔθ' ὑµᾶς ὁρῶντες λέγοµεν ὑµῖν, ἕως ἔτι 
αὐθαίρετος ἀµφοτέροις ἡ εὐβουλία, σπονδὰς µὴ λύειν µηδὲ παραβαίνειν 
τοὺς ὅρκους, τὰ δὲ διάφορα δίκῃ λύεσθαι κατὰ τὴν ξυνθήκην. εἰ δὲ µή, θεοὺς 
τοὺς ὁρκίους µάρτυρας ποιούµενοι πειρασόµεθα ἀµύνεσθαι πολέµου 
ἄρχοντας ταύτῃ ᾗ ἂν ὑφηγῆσθε.' 
 [79]  Τοιαῦτα δὲ οἱ Ἀθηναῖοι εἶπον. ἐπειδὴ δὲ τῶν τε ξυµµάχων 
ἤκουσαν οἱ Λακεδαιµόνιοι τὰ ἐγκλήµατα τὰ ἐς τοὺς Ἀθηναίους καὶ τῶν 
Ἀθηναίων ἃ ἔλεξαν, µεταστησάµενοι πάντας ἐβουλεύοντο κατὰ σφᾶς 
αὐτοὺς περὶ τῶν παρόντων. καὶ τῶν µὲν πλεόνων ἐπὶ τὸ αὐτὸ αἱ γνῶµαι 
ἔφερον, ἀδικεῖν τε τοὺς Ἀθηναίους ἤδη καὶ πολεµητέα εἶναι ἐν τάχειἦ 
παρελθὼν δὲ Ἀρχίδαµος ὁ βασιλεὺς αὐτῶν, ἀνὴρ καὶ ξυνετὸς δοκῶν εἶναι καὶ 
σώφρων, ἔλεξε τοιάδε. 
 [80]  'Καὶ αὐτὸς πολλῶν ἤδη πολέµων ἔµπειρός εἰµι, ὦ Λακεδαιµόνιοι, 
καὶ ὑµῶν τοὺς ἐν τῇ αὐτῇ ἡλικίᾳ ὁρῶ, ὥστε µήτε ἀπειρίᾳ ἐπιθυµῆσαί τινα τοῦ 
ἔργου, ὅπερ ἂν οἱ πολλοὶ πάθοιεν, µήτε ἀγαθὸν καὶ ἀσφαλὲς νοµίσαντα. 
εὕροιτε δ' ἂν τόνδε περὶ οὗ νῦν βουλεύεσθε οὐκ ἂν ἐλάχιστον γενόµενον, εἰ 

σωφρόνως τις αὐτὸν ἐκλογίζοιτο. πρὸς µὲν γὰρ Πελοποννησίους καὶ τοὺς 
ἀστυγείτονας παρόµοιος ἡµῶν ἡ ἀλκή, καὶ διὰ ταχέων οἷόν τε ἐφ' ἕκαστα 
ἐλθεῖνἦ πρὸς δὲ ἄνδρας ο� γῆν τε ἑκὰς ἔχουσι καὶ προσέτι θαλάσσης 
ἐµπειρότατοί εἰσι καὶ τοῖς ἄλλοις ἅπασιν ἄριστα ἐξήρτυνται, πλούτῳ τε ἰδίῳ 
καὶ δηµοσίῳ καὶ ναυσὶ καὶ ἵπποις καὶ ὅπλοις καὶ ὄχλῳ ὅσος οὐκ ἐν ἄλλῳ ἑνί 
γε χωρίῳ Ἑλληνικῷ ἐστίν, ἔτι δὲ καὶ ξυµµάχους πολλοὺς φόρου ὑποτελεῖς 
ἔχουσι, πῶς χρὴ πρὸς τούτους ῥᾳδίως πόλεµον ἄρασθαι καὶ τίνι 
πιστεύσαντας ἀπαρασκεύους ἐπειχθῆναι; πότερον ταῖς ναυσίν; ἀλλ' ἥσσους 
ἐσµένἦ εἰ δὲ µελετήσοµεν καὶ ἀντιπαρασκευασόµεθα, χρόνος ἐνέσται. ἀλλὰ 
τοῖς χρήµασιν; ἀλλὰ πολλῷ πλέον ἔτι τούτου ἐλλείποµεν καὶ οὔτε ἐν κοινῷ 
ἔχοµεν οὔτε ἑτοίµως ἐκ τῶν ἰδίων φέροµεν.  [81]  τάχ' ἄν τις θαρσοίη ὅτι τοῖς 
ὅπλοις αὐτῶν καὶ τῷ πλήθει ὑπερφέροµεν, ὥστε τὴν γῆν δῃοῦν 
ἐπιφοιτῶντες. τοῖς δὲ ἄλλη γῆ ἐστὶ πολλὴ ἧς ἄρχουσι, καὶ ἐκ θαλάσσης ὧν 
δέονται ἐπάξονται. εἰ δ' αὖ τοὺς ξυµµάχους ἀφιστάναι πειρασόµεθα, δεήσει 
καὶ τούτοις ναυσὶ βοηθεῖν τὸ πλέον οὖσι νησιώταις. τίς οὖν ἔσται ἡµῶν ὁ 
πόλεµος; εἰ µὴ γὰρ ἢ ναυσὶ κρατήσοµεν ἢ τὰς προσόδους ἀφαιρήσοµεν ἀφ' 
ὧν τὸ ναυτικὸν τρέφουσι, βλαψόµεθα τὰ πλείω. κἀν τούτῳ οὐδὲ 
καταλύεσθαι ἔτι καλόν, ἄλλως τε καὶ εἰ δόξοµεν ἄρξαι µᾶλλον τῆς διαφορᾶς. 
µὴ γὰρ δὴ ἐκείνῃ γε τῇ ἐλπίδι ἐπαιρώµεθα ὡς ταχὺ παυσθήσεται ὁ πόλεµος, 
ἢν τὴν γῆν αὐτῶν τέµωµεν. δέδοικα δὲ µᾶλλον µὴ καὶ τοῖς παισὶν αὐτὸν 
ὑπολίπωµενἦ οὕτως εἰκὸς Ἀθηναίους φρονήµατι µήτε τῇ γῇ δουλεῦσαι µήτε 
ὥσπερ ἀπείρους καταπλαγῆναι τῷ πολέµῳ. 
 [82]  'Οὐ µὴν οὐδὲ ἀναισθήτως αὐτοὺς κελεύω τούς τε ξυµµάχους 
ἡµῶν ἐᾶν βλάπτειν καὶ ἐπιβουλεύοντας µὴ καταφωρᾶν, ἀλλὰ ὅπλα µὲν 
µήπω κινεῖν, πέµπειν δὲ καὶ αἰτιᾶσθαι µήτε πόλεµον ἄγαν δηλοῦντας µήθ' 
ὡς ἐπιτρέψοµεν, κἀν τούτῳ καὶ τὰ ἡµέτερ' αὐτῶν ἐξαρτύεσθαι ξυµµάχων τε 
προσαγωγῇ καὶ Ἑλλήνων καὶ βαρβάρων, εἴ ποθέν τινα ἢ ναυτικοῦ ἢ 
χρηµάτων δύναµιν προσληψόµεθα (ἀνεπίφθονον δέ, ὅσοι ὥσπερ καὶ ἡµεῖς 
ὑπ' Ἀθηναίων ἐπιβουλευόµεθα, µὴ Ἕλληνας  µόνον, ἀλλὰ καὶ βαρβάρους 
προσλαβόντας διασωθῆναι), καὶ τὰ αὑτῶν ἅµα ἐκποριζώµεθα. καὶ ἢν µὲν 
ἐσακούωσί τι πρεσβευοµένων ἡµῶν, ταῦτα ἄρισταἦ ἢν δὲ µή, διελθόντων 
ἐτῶν δύο καὶ τριῶν ἄµεινον ἤδη, ἢν δοκῇ, πεφραγµένοι ἴµεν ἐπ' αὐτούς. καὶ 
ἴσως ὁρῶντες ἡµῶν ἤδη τήν τε παρασκευὴν καὶ τοὺς λόγους αὐτῇ ὁµοῖα 
ὑποσηµαίνοντας µᾶλλον ἂν εἴκοιεν, καὶ γῆν ἔτι ἄτµητον ἔχοντες καὶ περὶ 
παρόντων ἀγαθῶν καὶ οὔπω ἐφθαρµένων βουλευόµενοι. µὴ γὰρ ἄλλο τι 
νοµίσητε τὴν γῆν αὐτῶν ἢ ὅµηρον ἔχειν καὶ οὐχ ἧσσον ὅσῳ ἄµεινον 
ἐξείργασταιἦ ἧς φείδεσθαι χρὴ ὡς ἐπὶ πλεῖστον, καὶ µὴ ἐς ἀπόνοιαν 
καταστήσαντας αὐτοὺς ἀληπτοτέρους ἔχειν. εἰ γὰρ ἀπαράσκευοι τοῖς τῶν 
ξυµµάχων ἐγκλήµασιν ἐπειχθέντες τεµοῦµεν αὐτήν, ὁρᾶτε ὅπως µὴ αἴσχιον 
καὶ ἀπορώτερον τῇ Πελοποννήσῳ πράξοµεν. ἐγκλήµατα µὲν γὰρ καὶ 

πόλεων καὶ ἰδιωτῶν οἷόν τε καταλῦσαιἦ πόλεµον δὲ ξύµπαντας ἀραµένους 
ἕνεκα τῶν ἰδίων, ὃν οὐχ ὑπάρχει εἰδέναι καθ' ὅτι χωρήσει, οὐ ῥᾴδιον 
εὐπρεπῶς θέσθαι. 
 [83]  'Καὶ ἀνανδρία µηδενὶ πολλοὺς µιᾷ πόλει µὴ ταχὺ ἐπελθεῖν 
δοκείτω εἶναι. εἰσὶ γὰρ καὶ ἐκείνοις οὐκ ἐλάσσους χρήµατα φέροντες 
ξύµµαχοι, καὶ ἔστιν ὁ πόλεµος οὐχ ὅπλων τὸ πλέον ἀλλὰ δαπάνης, δι' ἣν τὰ 
ὅπλα ὠφελεῖ, ἄλλως τε καὶ ἠπειρώταις πρὸς θαλασσίους. πορισώµεθα οὖν 
πρῶτον αὐτήν, καὶ µὴ τοῖς τῶν ξυµµάχων λόγοις πρότερον ἐπαιρώµεθα, 
οἵπερ δὲ καὶ τῶν ἀποβαινόντων τὸ πλέον ἐπ' ἀµφότερα τῆς αἰτίας ἕξοµεν, 
οὗτοι καὶ καθ' ἡσυχίαν τι αὐτῶν προΐδωµεν.  [84] καὶ τὸ βραδὺ καὶ µέλλον, ὃ 
µέµφονται µάλιστα ἡµῶν, µὴ αἰσχύνεσθε. σπεύδοντές τε γὰρ σχολαίτερον 
ἂν παύσαισθε διὰ τὸ ἀπαράσκευοι ἐγχειρεῖν, καὶ ἅµα ἐλευθέραν καὶ 
εὐδοξοτάτην πόλιν διὰ παντὸς νεµόµεθα. καὶ δύναται  µάλιστα σωφροσύνη 
ἔµφρων τοῦτ' εἶναιἦ µόνοι γὰρ δι' αὐτὸ εὐπραγίαις τε οὐκ ἐξυβρίζοµεν καὶ 
ξυµφοραῖς ἧσσον ἑτέρων εἴκοµενἦ τῶν τε ξὺν ἐπαίνῳ ἐξοτρυνόντων ἡµᾶς 
ἐπὶ τὰ δεινὰ παρὰ τὸ δοκοῦν ἡµῖν οὐκ ἐπαιρόµεθα ἡδονῇ, καὶ ἤν τις ἄρα ξὺν 
κατηγορίᾳ παροξύνῃ, οὐδὲν δὴ µᾶλλον ἀχθεσθέντες ἀνεπείσθηµεν. 
πολεµικοί τε καὶ εὔβουλοι διὰ τὸ εὔκοσµον γιγνόµεθα, τὸ µὲν ὅτι αἰδὼς 
σωφροσύνης πλεῖστον µετέχει, αἰσχύνης δὲ εὐψυχία, εὔβουλοι δὲ 
ἀµαθέστερον τῶν νόµων τῆς ὑπεροψίας παιδευόµενοι καὶ ξὺν χαλεπότητι 
σωφρονέστερον ἢ ὥστε αὐτῶν ἀνηκουστεῖν, καὶ µὴ τὰ ἀχρεῖα ξυνετοὶ ἄγαν 
ὄντες τὰς τῶν πολεµίων παρασκευὰς λόγῳ καλῶς µεµφόµενοι ἀνοµοίως 
ἔργῳ ἐπεξιέναι, νοµίζειν δὲ τάς τε διανοίας τῶν πέλας παραπλησίους εἶναι 
καὶ τὰς προσπιπτούσας τύχας οὐ λόγῳ διαιρετάς. αἰεὶ δὲ ὡς πρὸς εὖ 
βουλευοµένους τοὺς ἐναντίους ἔργῳ παρασκευαζόµεθαἦ καὶ οὐκ ἐξ ἐκείνων 
ὡς ἁµαρτησοµένων ἔχειν δεῖ τὰς ἐλπίδας, ἀλλ' ὡς ἡµῶν αὐτῶν ἀσφαλῶς 
προνοουµένων. πολύ τε διαφέρειν οὐ δεῖ νοµίζειν ἄνθρωπον ἀνθρώπου, 
κράτιστον δὲ εἶναι ὅστις ἐν τοῖς ἀναγκαιοτάτοις παιδεύεται. 
 [85]  'Ταύτας οὖν ἃς οἱ πατέρες τε ἡµῖν παρέδοσαν µελέτας καὶ αὐτοὶ 
διὰ παντὸς ὠφελούµενοι ἔχοµεν µὴ παρῶµεν, µηδὲ ἐπειχθέντες ἐν βραχεῖ 
µορίῳ ἡµέρας περὶ πολλῶν σωµάτων καὶ χρηµάτων καὶ πόλεων καὶ δόξης 
βουλεύσωµεν, ἀλλὰ καθ' ἡσυχίαν. ἔξεστι δ' ἡµῖν µᾶλλον ἑτέρων διὰ ἰσχύν. 
καὶ πρὸς τοὺς Ἀθηναίους πέµπετε µὲν περὶ τῆς Ποτειδαίας, πέµπετε δὲ περὶ 
ὧν οἱ ξύµµαχοί φασιν ἀδικεῖσθαι, ἄλλως τε καὶ ἑτοίµων ὄντων αὐτῶν δίκας 
δοῦναιἦ ἐπὶ δὲ τὸν διδόντα οὐ πρότερον νόµιµον ὡς ἐπ' ἀδικοῦντα ἰέναι. 
παρασκευάζεσθε δὲ τὸν πόλεµον ἅµα. ταῦτα γὰρ καὶ κράτιστα βουλεύσεσθε 
καὶ τοῖς ἐναντίοις φοβερώτατα.' καὶ ὁ µὲν Ἀρχίδαµος τοιαῦτα εἶπενἦ 
παρελθὼν δὲ Σθενελαΐδας τελευταῖος, εἷς τῶν ἐφόρων τότε ὤν, ἔλεξεν [τοῖς 
Λακεδαιµονίοις] ὧδε. 

 [86]  'Τοὺς µὲν λόγους τοὺς πολλοὺς τῶν Ἀθηναίων οὐ γιγνώσκωἦ 
ἐπαινέσαντες γὰρ πολλὰ ἑαυτοὺς οὐδαµοῦ ἀντεῖπον ὡς οὐκ ἀδικοῦσι τοὺς 
ἡµετέρους ξυµµάχους καὶ τὴν Πελοπόννησονἦ καίτοι εἰ πρὸς τοὺς Μήδους 
ἐγένοντο ἀγαθοὶ τότε, πρὸς δ' ἡµᾶς κακοὶ νῦν, διπλασίας ζηµίας ἄξιοί εἰσιν, 
ὅτι ἀντ' ἀγαθῶν κακοὶ γεγένηνται. ἡµεῖς δὲ ὁµοῖοι καὶ τότε καὶ νῦν ἐσµέν, 
καὶ τοὺς ξυµµάχους, ἢν σωφρονῶµεν, οὐ περιοψόµεθα ἀδικουµένους οὐδὲ 
µελλήσοµεν τιµωρεῖνἦ οἱ δ' οὐκέτι µέλλουσι κακῶς πάσχειν. ἄλλοις µὲν γὰρ 
χρήµατά ἐστι πολλὰ καὶ νῆες καὶ ἵπποι, ἡµῖν δὲ ξύµµαχοι ἀγαθοί, οὓς οὐ 
παραδοτέα τοῖς Ἀθηναίοις ἐστίν, οὐδὲ δίκαις καὶ λόγοις διακριτέα µὴ λόγῳ 
καὶ αὐτοὺς βλαπτοµένους, ἀλλὰ τιµωρητέα ἐν τάχει καὶ παντὶ σθένει. καὶ ὡς 
ἡµᾶς πρέπει βουλεύεσθαι ἀδικουµένους µηδεὶς διδασκέτω, ἀλλὰ τοὺς 
µέλλοντας ἀδικεῖν µᾶλλον πρέπει πολὺν χρόνον βουλεύεσθαι. ψηφίζεσθε 
οὖν, ὦ Λακεδαιµόνιοι, ἀξίως τῆς Σπάρτης τὸν πόλεµον, καὶ µήτε τοὺς 
Ἀθηναίους ἐᾶτε µείζους γίγνεσθαι µήτε τοὺς ξυµµάχους καταπροδιδῶµεν, 
ἀλλὰ ξὺν τοῖς θεοῖς ἐπίωµεν ἐπὶ τοὺς ἀδικοῦντας.' 
 [87]  Τοιαῦτα λέξας ἐπεψήφιζεν αὐτὸς ἔφορος ὢν ἐς τὴν ἐκκλησίαν 
τῶν Λακεδαιµονίων. ὁ δέ (κρίνουσι γὰρ βοῇ καὶ οὐ ψήφῳ) οὐκ ἔφη 
διαγιγνώσκειν τὴν βοὴν ὁποτέρα µείζων, ἀλλὰ βουλόµενος αὐτοὺς φανερῶς 
ἀποδεικνυµένους τὴν γνώµην ἐς τὸ πολεµεῖν µᾶλλον ὁρµῆσαι ἔλεξεν 'ὅτῳ 
µὲν ὑµῶν, ὦ Λακεδαιµόνιοι, δοκοῦσι λελύσθαι αἱ σπονδαὶ καὶ οἱ Ἀθηναῖοι 
ἀδικεῖν, ἀναστήτω ἐς ἐκεῖνο τὸ χωρίον,' δείξας τι χωρίον αὐτοῖς, 'ὅτῳ δὲ µὴ 
δοκοῦσιν, ἐς τὰ ἐπὶ θάτερα.' ἀναστάντες δὲ διέστησαν, καὶ πολλῷ πλείους 
ἐγένοντο οἷς ἐδόκουν αἱ σπονδαὶ λελύσθαι. προσκαλέσαντές τε τοὺς 
ξυµµάχους εἶπον ὅτι σφίσι µὲν δοκοῖεν ἀδικεῖν οἱ Ἀθηναῖοι, βούλεσθαι δὲ καὶ 
τοὺς πάντας ξυµµάχους παρακαλέσαντες ψῆφον ἐπαγαγεῖν, ὅπως κοινῇ 
βουλευσάµενοι τὸν πόλεµον ποιῶνται, ἢν δοκῇ. καὶ οἱ µὲν ἀπεχώρησαν ἐπ' 
οἴκου διαπραξάµενοι ταῦτα, καὶ οἱ Ἀθηναίων πρέσβεις ὕστερον ἐφ' ἅπερ 
ἦλθον χρηµατίσαντεςἦ ἡ δὲ διαγνώµη αὕτη τῆς ἐκκλησίας, τοῦ τὰς σπονδὰς 
λελύσθαι, ἐγένετο ἐν τῷ τετάρτῳ καὶ δεκάτῳ ἔτει τῶν τριακοντουτίδων 
σπονδῶν προκεχωρηκυιῶν, α� ἐγένοντο µετὰ τὰ Εὐβοϊκά.  [88]  ἐψηφίσαντο 
δὲ οἱ Λακεδαιµόνιοι τὰς σπονδὰς λελύσθαι καὶ πολεµητέα εἶναι οὐ τοσοῦτον 
τῶν ξυµµάχων πεισθέντες τοῖς λόγοις ὅσον φοβούµενοι τοὺς Ἀθηναίους µὴ 
ἐπὶ µεῖζον δυνηθῶσιν, ὁρῶντες αὐτοῖς τὰ πολλὰ τῆς Ἑλλάδος ὑποχείρια ἤδη 
ὄντα. 
 [89]  Οἱ γὰρ Ἀθηναῖοι τρόπῳ τοιῷδε ἦλθον ἐπὶ τὰ πράγµατα ἐν οἷς 
ηὐξήθησαν. ἐπειδὴ Μῆδοι ἀνεχώρησαν ἐκ τῆς Εὐρώπης νικηθέντες καὶ ναυσὶ 
καὶ πεζῷ ὑπὸ Ἑλλήνων καὶ οἱ καταφυγόντες αὐτῶν ταῖς ναυσὶν ἐς Μυκάλην 
διεφθάρησαν, Λεωτυχίδης µὲν ὁ βασιλεὺς τῶν Λακεδαιµονίων, ὅσπερ ἡγεῖτο 
τῶν ἐν Μυκάλῃ Ἑλλήνων, ἀπεχώρησεν ἐπ' οἴκου ἔχων τοὺς ἀπὸ 
Πελοποννήσου ξυµµάχους, οἱ δὲ Ἀθηναῖοι καὶ οἱ ἀπὸ Ἰωνίας καὶ 

Ἑλλησπόντου ξύµµαχοι ἤδη ἀφεστηκότες ἀπὸ βασιλέως ὑποµείναντες 
Σηστὸν ἐπολιόρκουν Μήδων ἐχόντων, καὶ ἐπιχειµάσαντες εἷλον αὐτὴν 
ἐκλιπόντων τῶν βαρβάρων, καὶ µετὰ τοῦτο ἀπέπλευσαν ἐξ Ἑλλησπόντου ὡς 
ἕκαστοι κατὰ πόλεις. Ἀθηναίων δὲ τὸ κοινόν, ἐπειδὴ αὐτοῖς οἱ βάρβαροι ἐκ 
τῆς χώρας ἀπῆλθον, διεκοµίζοντο εὐθὺς ὅθεν ὑπεξέθεντο παῖδας καὶ 
γυναῖκας καὶ τὴν περιοῦσαν κατασκευήν, καὶ τὴν πόλιν ἀνοικοδοµεῖν 
παρεσκευάζοντο καὶ τὰ τείχηἦ τοῦ τε γὰρ περιβόλου βραχέα εἱστήκει καὶ 
οἰκίαι αἱ µὲν πολλαὶ ἐπεπτώκεσαν, ὀλίγαι δὲ περιῆσαν, ἐν αἷς αὐτοὶ 
ἐσκήνωσαν οἱ δυνατοὶ τῶν Περσῶν. 
 [90]  Λακεδαιµόνιοι δὲ αἰσθόµενοι τὸ µέλλον ἦλθον πρεσβείᾳ, τὰ µὲν 
καὶ αὐτοὶ ἥδιον ἂν ὁρῶντες µήτ' ἐκείνους µήτ' ἄλλον µηδένα τεῖχος ἔχοντα, 
τὸ δὲ πλέον τῶν ξυµµάχων ἐξοτρυνόντων καὶ φοβουµένων τοῦ τε ναυτικοῦ 
αὐτῶν τὸ πλῆθος, ὃ πρὶν οὐχ ὑπῆρχε, καὶ τὴν ἐς τὸν Μηδικὸν πόλεµον 
τόλµαν γενοµένην. ἠξίουν τε αὐτοὺς µὴ τειχίζειν, ἀλλὰ καὶ τῶν ἔξω 
Πελοποννήσου µᾶλλον ὅσοις εἱστήκει ξυγκαθελεῖν µετὰ σφῶν τοὺς 
περιβόλους, τὸ µὲν βουλόµενον καὶ ὕποπτον τῆς γνώµης οὐ δηλοῦντες ἐς 
τοὺς Ἀθηναίους, ὡς δὲ τοῦ βαρβάρου, εἰ αὖθις ἐπέλθοι, οὐκ ἂν ἔχοντος ἀπὸ 
ἐχυροῦ ποθέν, ὥσπερ νῦν ἐκ τῶν Θηβῶν, ὁρµᾶσθαιἦ τήν τε Πελοπόννησον 
πᾶσιν ἔφασαν ἀναχώρησίν τε καὶ ἀφορµὴν ἱκανὴν εἶναι. οἱ δ' Ἀθηναῖοι 
Θεµιστοκλέους γνώµῃ τοὺς µὲν Λακεδαιµονίους ταῦτ' εἰπόντας 
ἀποκρινάµενοι ὅτι πέµψουσιν ὡς αὐτοὺς πρέσβεις περὶ ὧν λέγουσιν εὐθὺς 
ἀπήλλαξανἦ ἑαυτὸν δ' ἐκέλευεν ἀποστέλλειν ὡς τάχιστα ὁ Θεµιστοκλῆς ἐς 
τὴν Λακεδαίµονα, ἄλλους δὲ πρὸς ἑαυτῷ ἑλοµένους πρέσβεις µὴ εὐθὺς 
ἐκπέµπειν, ἀλλ' ἐπισχεῖν µέχρι τοσούτου ἕως ἂν τὸ τεῖχος ἱκανὸν ἄρωσιν 
ὥστε ἀποµάχεσθαι ἐκ τοῦ ἀναγκαιοτάτου ὕψουςἦ τειχίζειν δὲ πάντας 
πανδηµεὶ τοὺς ἐν τῇ πόλει [καὶ αὐτοὺς καὶ γυναῖκας καὶ παῖδασ], 
φειδοµένους µήτε ἰδίου µήτε δηµοσίου οἰκοδοµήµατος ὅθεν τις ὠφελία ἔσται 
ἐς τὸ ἔργον, ἀλλὰ καθαιροῦντας πάντα. καὶ ὁ µὲν ταῦτα διδάξας καὶ 
ὑπειπὼν τἆλλα ὅτι αὐτὸς τἀκεῖ πράξοι ᾤχετο. καὶ ἐς τὴν Λακεδαίµονα ἐλθὼν 
οὐ προσῄει πρὸς τὰς ἀρχάς, ἀλλὰ διῆγε καὶ προυφασίζετο. καὶ ὁπότε τις 
αὐτὸν ἔροιτο τῶν ἐν τέλει ὄντων ὅτι οὐκ ἐπέρχεται ἐπὶ τὸ κοινόν, ἔφη τοὺς 
ξυµπρέσβεις ἀναµένειν, ἀσχολίας δέ τινος οὔσης αὐτοὺς ὑπολειφθῆναι, 
προσδέχεσθαι µέντοι ἐν τάχει ἥξειν καὶ θαυµάζειν ὡς οὔπω πάρεισιν.  [91]  οἱ 
δὲ ἀκούοντες τῷ µὲν Θεµιστοκλεῖ ἐπείθοντο διὰ φιλίαν αὐτοῦ, τῶν δὲ ἄλλων 
ἀφικνουµένων καὶ σαφῶς κατηγορούντων ὅτι τειχίζεταί τε καὶ ἤδη ὕψος 
λαµβάνει, οὐκ εἶχον ὅπως χρὴ ἀπιστῆσαι. γνοὺς δὲ ἐκεῖνος κελεύει αὐτοὺς 
µὴ λόγοις µᾶλλον παράγεσθαι ἢ πέµψαι σφῶν αὐτῶν ἄνδρας οἵτινες χρηστοὶ 
καὶ πιστῶς ἀναγγελοῦσι σκεψάµενοι. ἀποστέλλουσιν οὖν, καὶ περὶ αὐτῶν ὁ 
Θεµιστοκλῆς τοῖς Ἀθηναίοις κρύφα πέµπει κελεύων ὡς ἥκιστα ἐπιφανῶς 
κατασχεῖν καὶ µὴ ἀφεῖναι πρὶν ἂν αὐτοὶ πάλιν κοµισθῶσιν (ἤδη γὰρ καὶ ἧκον 

αὐτῷ οἱ ξυµπρέσβεις, Ἁβρώνιχός τε ὁ Λυσικλέους καὶ Ἀριστείδης ὁ 
Λυσιµάχου, ἀγγέλλοντες ἔχειν ἱκανῶς τὸ τεῖχος) ἐφοβεῖτο γὰρ µὴ οἱ 
Λακεδαιµόνιοι σφᾶς, ὁπότε σαφῶς ἀκούσειαν, οὐκέτι ἀφῶσιν. οἵ τε οὖν 
Ἀθηναῖοι τοὺς πρέσβεις, ὥσπερ ἐπεστάλη, κατεῖχον, καὶ ὁ Θεµιστοκλῆς 
ἐπελθὼν τοῖς Λακεδαιµονίοις ἐνταῦθα δὴ φανερῶς εἶπεν ὅτι ἡ µὲν πόλις 
σφῶν τετείχισται ἤδη ὥστε ἱκανὴ εἶναι σῴζειν τοὺς ἐνοικοῦντας, εἰ δέ τι 
βούλονται Λακεδαιµόνιοι ἢ οἱ ξύµµαχοι πρεσβεύεσθαι παρὰ σφᾶς, ὡς πρὸς 
διαγιγνώσκοντας τὸ λοιπὸν ἰέναι τά τε σφίσιν αὐτοῖς ξύµφορα καὶ τὰ κοινά. 
τήν τε γὰρ πόλιν ὅτε ἐδόκει ἐκλιπεῖν ἄµεινον εἶναι καὶ ἐς τὰς ναῦς ἐσβῆναι, 
ἄνευ ἐκείνων ἔφασαν γνόντες τολµῆσαι, καὶ ὅσα αὖ µετ' ἐκείνων 
βουλεύεσθαι, οὐδενὸς ὕστεροι γνώµῃ φανῆναι. δοκεῖν οὖν σφίσι καὶ νῦν 
ἄµεινον εἶναι τὴν ἑαυτῶν πόλιν τεῖχος ἔχειν, καὶ ἰδίᾳ τοῖς πολίταις καὶ ἐς 
τοὺς πάντας ξυµµάχους ὠφελιµώτερον ἔσεσθαιἦ οὐ γὰρ οἷόν τ' εἶναι µὴ ἀπὸ 
ἀντιπάλου παρασκευῆς ὁµοῖόν τι ἢ ἴσον ἐς τὸ κοινὸν βουλεύεσθαι. ἢ πάντας 
οὖν ἀτειχίστους ἔφη χρῆναι ξυµµαχεῖν ἢ καὶ τάδε νοµίζειν ὀρθῶς ἔχειν.  [92]  
οἱ δὲ Λακεδαιµόνιοι ἀκούσαντες ὀργὴν µὲν φανερὰν οὐκ ἐποιοῦντο τοῖς 
Ἀθηναίοις (οὐδὲ γὰρ ἐπὶ κωλύµῃ, ἀλλὰ γνώµης παραινέσει δῆθεν τῷ κοινῷ 
ἐπρεσβεύσαντο, ἅµα δὲ καὶ προσφιλεῖς ὄντες ἐν τῷ τότε διὰ τὴν ἐς τὸν 
Μῆδον προθυµίαν τὰ µάλιστ' αὐτοῖς ἐτύγχανον), τῆς µέντοι βουλήσεως 
ἁµαρτάνοντες ἀδήλως ἤχθοντο. οἵ τε πρέσβεις ἑκατέρων ἀπῆλθον ἐπ' οἴκου 
ἀνεπικλήτως. 
 [93]  Τούτῳ τῷ τρόπῳ οἱ Ἀθηναῖοι τὴν πόλιν ἐτείχισαν ἐν ὀλίγῳ χρόνῳ. 
καὶ δήλη ἡ οἰκοδοµία ἔτι καὶ νῦν ἐστὶν ὅτι κατὰ σπουδὴν ἐγένετοἦ οἱ γὰρ 
θεµέλιοι παντοίων λίθων ὑπόκεινται καὶ οὐ ξυνειργασµένων ἔστιν ᾗ, ἀλλ' ὡς 
ἕκαστόν ποτε προσέφερον, πολλαί τε στῆλαι ἀπὸ σηµάτων καὶ λίθοι 
εἰργασµένοι ἐγκατελέγησαν. µείζων γὰρ ὁ περίβολος πανταχῇ ἐξήχθη τῆς 
πόλεως, καὶ διὰ τοῦτο πάντα ὁµοίως κινοῦντες ἠπείγοντο. ἔπεισε δὲ καὶ τοῦ 
Πειραιῶς τὰ λοιπὰ ὁ Θεµιστοκλῆς οἰκοδοµεῖν (ὑπῆρκτο δ' αὐτοῦ πρότερον 
ἐπὶ τῆς ἐκείνου ἀρχῆς ἧς κατ' ἐνιαυτὸν Ἀθηναίοις ἦρξε) νοµίζων τό τε χωρίον 
καλὸν εἶναι, λιµένας ἔχον τρεῖς αὐτοφυεῖς, καὶ αὐτοὺς ναυτικοὺς 
γεγενηµένους µέγα προφέρειν ἐς τὸ κτήσασθαι δύναµιν (τῆς γὰρ δὴ 
θαλάσσης πρῶτος ἐτόλµησεν εἰπεῖν ὡς ἀνθεκτέα ἐστί), καὶ τὴν ἀρχὴν εὐθὺς 
ξυγκατεσκεύαζεν. καὶ ᾠκοδόµησαν τῇ ἐκείνου γνώµῃ τὸ πάχος τοῦ τείχους 
ὅπερ νῦν ἔτι δῆλόν ἐστι περὶ τὸν Πειραιᾶἦ δύο γὰρ ἅµαξαι ἐναντίαι 
ἀλλήλαις τοὺς λίθους ἐπῆγον. ἐντὸς δὲ οὔτε χάλιξ οὔτε πηλὸς ἦν, ἀλλὰ 
ξυνῳκοδοµηµένοι µεγάλοι λίθοι καὶ ἐντοµῇ ἐγγώνιοι, σιδήρῳ πρὸς ἀλλήλους 
τὰ ἔξωθεν καὶ µολύβδῳ δεδεµένοι. τὸ δὲ ὕψος ἥµισυ µάλιστα ἐτελέσθη οὗ 
διενοεῖτο. ἐβούλετο γὰρ τῷ µεγέθει καὶ τῷ πάχει ἀφιστάναι τὰς τῶν 
πολεµίων ἐπιβουλάς, ἀνθρώπων τε ἐνόµιζεν ὀλίγων καὶ τῶν ἀχρειοτάτων 
ἀρκέσειν τὴν φυλακήν, τοὺς δ' ἄλλους ἐς τὰς ναῦς ἐσβήσεσθαι. ταῖς γὰρ 

ναυσὶ µάλιστα προσέκειτο, ἰδών, ὡς ἐµοὶ δοκεῖ, τῆς βασιλέως στρατιᾶς τὴν 
κατὰ θάλασσαν ἔφοδον εὐπορωτέραν τῆς κατὰ γῆν οὖσανἦ τόν τε Πειραιᾶ 
ὠφελιµώτερον ἐνόµιζε τῆς ἄνω πόλεως, καὶ πολλάκις τοῖς Ἀθηναίοις 
παρῄνει, ἢν ἄρα ποτὲ κατὰ γῆν βιασθῶσι, καταβάντας ἐς αὐτὸν ταῖς ναυσὶ 
πρὸς ἅπαντας ἀνθίστασθαι. Ἀθηναῖοι µὲν οὖν οὕτως ἐτειχίσθησαν καὶ 
τἆλλα κατεσκευάζοντο εὐθὺς µετὰ τὴν Μήδων ἀναχώρησιν. 
 [94]  Παυσανίας δὲ ὁ Κλεοµβρότου ἐκ Λακεδαίµονος στρατηγὸς τῶν 
Ἑλλήνων ἐξεπέµφθη µετὰ εἴκοσι νεῶν ἀπὸ Πελοποννήσουἦ ξυνέπλεον δὲ 
καὶ Ἀθηναῖοι τριάκοντα ναυσὶ καὶ τῶν ἄλλων ξυµµάχων πλῆθος. καὶ 
ἐστράτευσαν ἐς Κύπρον καὶ αὐτῆς τὰ πολλὰ κατεστρέψαντο, καὶ ὕστερον ἐς 
Βυζάντιον Μήδων ἐχόντων, καὶ ἐξεπολιόρκησαν ἐν τῇδε τῇ ἡγεµονίᾳ.  [95]  
ἤδη δὲ βιαίου ὄντος αὐτοῦ οἵ τε ἄλλοι Ἕλληνες ἤχθοντο καὶ οὐχ ἥκιστα οἱ 
Ἴωνες καὶ ὅσοι ἀπὸ βασιλέως νεωστὶ ἠλευθέρωντοἦ φοιτῶντές τε πρὸς τοὺς 
Ἀθηναίους ἠξίουν αὐτοὺς ἡγεµόνας σφῶν γίγνεσθαι κατὰ τὸ ξυγγενὲς καὶ 
Παυσανίᾳ µὴ ἐπιτρέπειν, ἤν που βιάζηται. οἱ δὲ Ἀθηναῖοι ἐδέξαντό τε τοὺς 
λόγους καὶ προσεῖχον τὴν γνώµην ὡς οὐ περιοψόµενοι τἆλλά τε 
καταστησόµενοι ᾗ φαίνοιτο ἄριστα αὐτοῖς. ἐν τούτῳ δὲ οἱ Λακεδαιµόνιοι 
µετεπέµποντο Παυσανίαν ἀνακρινοῦντες ὧν πέρι ἐπυνθάνοντοἦ καὶ γὰρ 
ἀδικία πολλὴ κατηγορεῖτο αὐτοῦ ὑπὸ τῶν Ἑλλήνων τῶν ἀφικνουµένων, καὶ 
τυραννίδος µᾶλλον ἐφαίνετο µίµησις ἢ στρατηγία. ξυνέβη τε αὐτῷ 
καλεῖσθαί τε ἅµα καὶ τοὺς ξυµµάχους τῷ ἐκείνου ἔχθει παρ' Ἀθηναίους 
µετατάξασθαι πλὴν τῶν ἀπὸ Πελοποννήσου στρατιωτῶν. ἐλθὼν δὲ ἐς 
Λακεδαίµονα τῶν µὲν ἰδίᾳ πρός τινα ἀδικηµάτων ηὐθύνθη, τὰ δὲ µέγιστα 
ἀπολύεται µὴ ἀδικεῖνἦ κατηγορεῖτο δὲ αὐτοῦ οὐχ ἥκιστα µηδισµὸς καὶ ἐδόκει 
σαφέστατον εἶναι. καὶ ἐκεῖνον µὲν οὐκέτι ἐκπέµπουσιν ἄρχοντα, ∆όρκιν δὲ 
καὶ ἄλλους τινὰς µετ' αὐτοῦ στρατιὰν ἔχοντας οὐ πολλήνἦ οἷς οὐκέτι 
ἐφίεσαν οἱ ξύµµαχοι τὴν ἡγεµονίαν. οἱ δὲ αἰσθόµενοι ἀπῆλθον, καὶ ἄλλους 
οὐκέτι ὕστερον ἐξέπεµψαν οἱ Λακεδαιµόνιοι, φοβούµενοι µὴ σφίσιν οἱ 
ἐξιόντες χείρους γίγνωνται, ὅπερ καὶ ἐν τῷ Παυσανίᾳ ἐνεῖδον, 
ἀπαλλαξείοντες δὲ καὶ τοῦ Μηδικοῦ πολέµου καὶ τοὺς Ἀθηναίους νοµίζοντες 
ἱκανοὺς ἐξηγεῖσθαι καὶ σφίσιν ἐν τῷ τότε παρόντι ἐπιτηδείους. 
 [96]  Παραλαβόντες δὲ οἱ Ἀθηναῖοι τὴν ἡγεµονίαν τούτῳ τῷ τρόπῳ 
ἑκόντων τῶν ξυµµάχων διὰ τὸ Παυσανίου µῖσος, ἔταξαν ἅς τε ἔδει παρέχειν 
τῶν πόλεων χρήµατα πρὸς τὸν βάρβαρον καὶ ἃς ναῦςἦ πρόσχηµα γὰρ ἦν 
ἀµύνεσθαι ὧν ἔπαθον δῃοῦντας τὴν βασιλέως χώραν. καὶ Ἑλληνοταµίαι 
τότε πρῶτον Ἀθηναίοις κατέστη ἀρχή, ο� ἐδέχοντο τὸν φόρονἦ οὕτω γὰρ 
ὠνοµάσθη τῶν χρηµάτων ἡ φορά. ἦν δ' ὁ πρῶτος φόρος ταχθεὶς τετρακόσια 
τάλαντα καὶ ἑξήκοντα. ταµιεῖόν τε ∆ῆλος ἦν αὐτοῖς, καὶ αἱ ξύνοδοι ἐς τὸ 
ἱερὸν ἐγίγνοντο.  [97]  ἡγούµενοι δὲ αὐτονόµων τὸ πρῶτον τῶν ξυµµάχων 
καὶ ἀπὸ κοινῶν ξυνόδων βουλευόντων τοσάδε ἐπῆλθον πολέµῳ τε καὶ 

διαχειρίσει πραγµάτων µεταξὺ τοῦδε τοῦ πολέµου καὶ τοῦ Μηδικοῦ, ἃ 
ἐγένετο πρός τε τὸν βάρβαρον αὐτοῖς καὶ πρὸς τοὺς σφετέρους ξυµµάχους 
νεωτερίζοντας καὶ Πελοποννησίων τοὺς αἰεὶ προστυγχάνοντας ἐν ἑκάστῳ. 
ἔγραψα δὲ αὐτὰ καὶ τὴν ἐκβολὴν τοῦ λόγου ἐποιησάµην διὰ τόδε, ὅτι τοῖς 
πρὸ ἐµοῦ ἅπασιν ἐκλιπὲς τοῦτο ἦν τὸ χωρίον καὶ ἢ τὰ πρὸ τῶν Μηδικῶν 
Ἑλληνικὰ ξυνετίθεσαν ἢ αὐτὰ τὰ Μηδικάἦ τούτων δὲ ὅσπερ καὶ ἥψατο ἐν τῇ 
Ἀττικῇ ξυγγραφῇ Ἑλλάνικος, βραχέως τε καὶ τοῖς χρόνοις οὐκ ἀκριβῶς 
ἐπεµνήσθη. ἅµα δὲ καὶ τῆς ἀρχῆς ἀπόδειξιν ἔχει τῆς τῶν Ἀθηναίων ἐν οἵῳ 
τρόπῳ κατέστη. 
 [98]  Πρῶτον µὲν Ἠιόνα τὴν ἐπὶ Στρυµόνι Μήδων ἐχόντων πολιορκίᾳ 
εἷλον καὶ ἠνδραπόδισαν, Κίµωνος τοῦ Μιλτιάδου στρατηγοῦντος. ἔπειτα 
Σκῦρον τὴν ἐν τῷ Αἰγαίῳ νῆσον, ἣν ᾤκουν ∆όλοπες, ἠνδραπόδισαν καὶ 
ᾤκισαν αὐτοί. πρὸς δὲ Κρυστίους αὐτοῖς ἄνευ τῶν ἄλλων Εὐβοέων πόλεµος 
ἐγένετο, καὶ χρόνῳ ξυνέβησαν καθ' ὁµολογίαν. Ναξίοις δὲ ἀποστᾶσι µετὰ 
ταῦτα ἐπολέµησαν καὶ πολιορκίᾳ παρεστήσαντο, πρώτη τε αὕτη πόλις 
ξυµµαχὶς παρὰ τὸ καθεστηκὸς ἐδουλώθη, ἔπειτα δὲ καὶ τῶν ἄλλων ὡς 
ἑκάστῃ ξυνέβη.  [99]  αἰτίαι δὲ ἄλλαι τε ἦσαν τῶν ἀποστάσεων καὶ µέγισται 
αἱ τῶν φόρων καὶ νεῶν ἔκδειαι καὶ λιποστράτιον εἴ τῳ ἐγένετοἦ οἱ γὰρ 
Ἀθηναῖοι ἀκριβῶς ἔπρασσον καὶ λυπηροὶ ἦσαν οὐκ εἰωθόσιν οὐδὲ 
βουλοµένοις ταλαιπωρεῖν προσάγοντες τὰς ἀνάγκας. ἦσαν δέ πως καὶ 
ἄλλως οἱ Ἀθηναῖοι οὐκέτι ὁµοίως ἐν ἡδονῇ ἄρχοντες, καὶ οὔτε 
ξυνεστράτευον ἀπὸ τοῦ ἴσου ῥᾴδιόν τε προσάγεσθαι ἦν αὐτοῖς τοὺς 
ἀφισταµένους. ὧν αὐτοὶ αἴτιοι ἐγένοντο οἱ ξύµµαχοιἦ διὰ γὰρ τὴν ἀπόκνησιν 
ταύτην τῶν στρατειῶν οἱ πλείους αὐτῶν, ἵνα µὴ ἀπ' οἴκου ὦσι, χρήµατα 
ἐτάξαντο ἀντὶ τῶν νεῶν τὸ ἱκνούµενον ἀνάλωµα φέρειν, καὶ τοῖς µὲν 
Ἀθηναίοις ηὔξετο τὸ ναυτικὸν ἀπὸ τῆς δαπάνης ἣν ἐκεῖνοι ξυµφέροιεν, αὐτοὶ 
δέ, ὁπότε ἀποσταῖεν, ἀπαράσκευοι καὶ ἄπειροι ἐς τὸν πόλεµον καθίσταντο. 
 [100]  Ἐγένετο δὲ µετὰ ταῦτα καὶ ἡ ἐπ' Εὐρυµέδοντι ποταµῷ ἐν 
Παµφυλίᾳ πεζοµαχία καὶ ναυµαχία Ἀθηναίων καὶ τῶν ξυµµάχων πρὸς 
Μήδους, καὶ ἐνίκων τῇ αὐτῇ ἡµέρᾳ ἀµφότερα Ἀθηναῖοι Κίµωνος τοῦ 
Μιλτιάδου στρατηγοῦντος, καὶ εἷλον τριήρεις Φοινίκων καὶ διέφθειραν τὰς 
πάσας ἐς διακοσίας. χρόνῳ δὲ ὕστερον ξυνέβη Θασίους αὐτῶν ἀποστῆναι, 
διενεχθέντας περὶ τῶν ἐν τῇ ἀντιπέρας Θρᾴκῃ ἐµπορίων καὶ τοῦ µετάλλου ἃ 
ἐνέµοντο. καὶ ναυσὶ µὲν ἐπὶ Θάσον πλεύσαντες οἱ Ἀθηναῖοι ναυµαχίᾳ 
ἐκράτησαν καὶ ἐς τὴν γῆν ἀπέβησαν, ἐπὶ δὲ Στρυµόνα πέµψαντες µυρίους 
οἰκήτορας αὑτῶν καὶ τῶν ξυµµάχων ὑπὸ τοὺς αὐτοὺς χρόνους ὡς οἰκιοῦντες 
τὰς τότε καλουµένας Ἐννέα ὁδούς, νῦν δὲ Ἀµφίπολιν, τῶν µὲν Ἐννέα ὁδῶν 
αὐτοὶ ἐκράτησαν, ἃς εἶχον Ἠδωνοί, προελθόντες δὲ τῆς Θρᾴκης ἐς µεσόγειαν 
διεφθάρησαν ἐν ∆ραβησκῷ τῇ Ἠδωνικῇ ὑπὸ τῶν Θρᾳκῶν ξυµπάντων, οἷς 
πολέµιον ἦν τὸ χωρίον [αἱ Ἐννέα ὁδοὶ] κτιζόµενον.  [101]  Θάσιοι δὲ 

νικηθέντες µάχῃ καὶ πολιορκούµενοι Λακεδαιµονίους ἐπεκαλοῦντο καὶ 
ἐπαµύνειν ἐκέλευον ἐσβαλόντας ἐς τὴν Ἀττικήν. οἱ δὲ ὑπέσχοντο µὲν κρύφα 
τῶν Ἀθηναίων καὶ ἔµελλον, διεκωλύθησαν δὲ ὑπὸ τοῦ γενοµένου σεισµοῦ, ἐν 
ᾧ καὶ οἱ Εἵλωτες αὐτοῖς καὶ τῶν περιοίκων Θουριᾶταί τε καὶ Αἰθαιῆς ἐς 
Ἰθώµην ἀπέστησαν. πλεῖστοι δὲ τῶν Εἱλώτων ἐγένοντο οἱ τῶν παλαιῶν 
Μεσσηνίων τότε δουλωθέντων ἀπόγονοιἦ ᾗ καὶ Μεσσήνιοι ἐκλήθησαν οἱ 
πάντες. πρὸς µὲν οὖν τοὺς ἐν Ἰθώµῃ πόλεµος καθειστήκει Λακεδαιµονίοις, 
Θάσιοι δὲ τρίτῳ ἔτει πολιορκούµενοι ὡµολόγησαν Ἀθηναίοις τεῖχός τε 
καθελόντες καὶ ναῦς παραδόντες, χρήµατά τε ὅσα ἔδει ἀποδοῦναι αὐτίκα 
ταξάµενοι καὶ τὸ λοιπὸν φέρειν, τήν τε ἤπειρον καὶ τὸ µέταλλον ἀφέντες. 
 [102]  Λακεδαιµόνιοι δέ, ὡς αὐτοῖς πρὸς τοὺς ἐν Ἰθώµῃ ἐµηκύνετο ὁ 
πόλεµος, ἄλλους τε ἐπεκαλέσαντο ξυµµάχους καὶ Ἀθηναίουςἦ οἱ δ' ἦλθον 
Κίµωνος στρατηγοῦντος πλήθει οὐκ ὀλίγῳ. µάλιστα δ' αὐτοὺς ἐπεκαλέσαντο 
ὅτι τειχοµαχεῖν ἐδόκουν δυνατοὶ εἶναι, τοῖς δὲ πολιορκίας µακρᾶς 
καθεστηκυίας τούτου ἐνδεᾶ ἐφαίνετοἦ βίᾳ γὰρ ἂν εἷλον τὸ χωρίον. καὶ 
διαφορὰ ἐκ ταύτης τῆς στρατείας πρῶτον Λακεδαιµονίοις καὶ Ἀθηναίοις 
φανερὰ ἐγένετο. οἱ γὰρ Λακεδαιµόνιοι, ἐπειδὴ τὸ χωρίον βίᾳ οὐχ ἡλίσκετο, 
δείσαντες τῶν Ἀθηναίων τὸ τολµηρὸν καὶ τὴν νεωτεροποιίαν, καὶ 
ἀλλοφύλους ἅµα ἡγησάµενοι, µή τι, ἢν παραµείνωσιν, ὑπὸ τῶν ἐν Ἰθώµῃ 
πεισθέντες νεωτερίσωσι, µόνους τῶν ξυµµάχων ἀπέπεµψαν, τὴν µὲν 
ὑποψίαν οὐ δηλοῦντες, εἰπόντες δὲ ὅτι οὐδὲν προσδέονται αὐτῶν ἔτι. οἱ δ' 
Ἀθηναῖοι ἔγνωσαν οὐκ ἐπὶ τῷ βελτίονι λόγῳ ἀποπεµπόµενοι, ἀλλά τινος 
ὑπόπτου γενοµένου, καὶ δεινὸν ποιησάµενοι καὶ οὐκ ἀξιώσαντες ὑπὸ 
Λακεδαιµονίων τοῦτο παθεῖν, εὐθὺς ἐπειδὴ ἀνεχώρησαν, ἀφέντες τὴν 
γενοµένην ἐπὶ τῷ Μήδῳ ξυµµαχίαν πρὸς αὐτοὺς Ἀργείοις τοῖς ἐκείνων 
πολεµίοις ξύµµαχοι ἐγένοντο, καὶ πρὸς Θεσσαλοὺς ἅµα ἀµφοτέροις οἱ αὐτοὶ 
ὅρκοι καὶ ξυµµαχία κατέστη. 
 [103]  Οἱ δ' ἐν Ἰθώµῃ δεκάτῳ ἔτει, ὡς οὐκέτι ἐδύναντο ἀντέχειν, 
ξυνέβησαν πρὸς τοὺς Λακεδαιµονίους ἐφ' ᾧ ἐξίασιν ἐκ Πελοποννήσου 
ὑπόσπονδοι καὶ µηδέποτε ἐπιβήσονται αὐτῆςἦ ἢν δέ τις ἁλίσκηται, τοῦ 
λαβόντος εἶναι δοῦλον. ἦν δέ τι καὶ χρηστήριον τοῖς Λακεδαιµονίοις Πυθικὸν 
πρὸ τοῦ, τὸν ἱκέτην τοῦ ∆ιὸς τοῦ Ἰθωµήτα ἀφιέναι. ἐξῆλθον δὲ αὐτοὶ καὶ 
παῖδες καὶ γυναῖκες, καὶ αὐτοὺς οἱ Ἀθηναῖοι δεξάµενοι κατ' ἔχθος ἤδη τὸ 
Λακεδαιµονίων ἐς Ναύπακτον κατῴκισαν, ἣν ἔτυχον ᾑρηκότες νεωστὶ 
Λοκρῶν τῶν Ὀζολῶν ἐχόντων. προσεχώρησαν δὲ καὶ Μεγαρῆς Ἀθηναίοις ἐς 
ξυµµαχίαν Λακεδαιµονίων ἀποστάντες, ὅτι αὐτοὺς Κορίνθιοι περὶ γῆς ὅρων 
πολέµῳ κατεῖχονἦ καὶ ἔσχον Ἀθηναῖοι Μέγαρα καὶ Πηγάς, καὶ τὰ µακρὰ 
τείχη ᾠκοδόµησαν Μεγαρεῦσι τὰ ἀπὸ τῆς πόλεως ἐς Νίσαιαν καὶ ἐφρούρουν 
αὐτοί. καὶ Κορινθίοις µὲν οὐχ ἥκιστα ἀπὸ τοῦδε τὸ σφοδρὸν µῖσος ἤρξατο 
πρῶτον ἐς Ἀθηναίους γενέσθαι. 

 [104]  Ἰνάρως δὲ ὁ Ψαµµητίχου, Λίβυς, βασιλεὺς Λιβύων τῶν πρὸς 
Αἰγύπτῳ, ὁρµώµενος ἐκ Μαρείας τῆς ὑπὲρ Φάρου πόλεως ἀπέστησεν 
Αἰγύπτου τὰ πλείω ἀπὸ βασιλέως Ἀρταξέρξου, καὶ αὐτὸς ἄρχων γενόµενος 
Ἀθηναίους ἐπηγάγετο. οἱ δέ (ἔτυχον γὰρ ἐς Κύπρον στρατευόµενοι ναυσὶ 
διακοσίαις αὑτῶν τε καὶ τῶν ξυµµάχων) ἦλθον ἀπολιπόντες τὴν Κύπρον, καὶ 
ἀναπλεύσαντες ἀπὸ θαλάσσης ἐς τὸν Νεῖλον τοῦ τε ποταµοῦ κρατοῦντες καὶ 
τῆς Μέµφιδος τῶν δύο µερῶν πρὸς τὸ τρίτον µέρος ὃ καλεῖται Λευκὸν τεῖχος 
ἐπολέµουνἦ ἐνῆσαν δὲ αὐτόθι Περσῶν καὶ Μήδων οἱ καταφυγόντες καὶ 
Αἰγυπτίων οἱ µὴ ξυναποστάντες. 
 [105]  Ἀθηναίοις δὲ ναυσὶν ἀποβᾶσιν ἐς Ἁλιᾶς πρὸς Κορινθίους καὶ 
Ἐπιδαυρίους µάχη ἐγένετο, καὶ ἐνίκων Κορίνθιοι. καὶ ὕστερον Ἀθηναῖοι 
ἐναυµάχησαν ἐπὶ Κεκρυφαλείᾳ Πελοποννησίων ναυσί, καὶ ἐνίκων Ἀθηναῖοι. 
πολέµου δὲ καταστάντος πρὸς Αἰγινήτας Ἀθηναίοις µετὰ ταῦτα ναυµαχία 
γίγνεται ἐπ' Αἰγίνῃ µεγάλη Ἀθηναίων καὶ Αἰγινητῶν, καὶ οἱ ξύµµαχοι 
ἑκατέροις παρῆσαν, καὶ ἐνίκων Ἀθηναῖοι καὶ ναῦς ἑβδοµήκοντα λαβόντες 
αὐτῶν ἐς τὴν γῆν ἀπέβησαν καὶ ἐπολιόρκουν, Λεωκράτους τοῦ Στροίβου 
στρατηγοῦντος. ἔπειτα Πελοποννήσιοι ἀµύνειν βουλόµενοι Αἰγινήταις ἐς 
µὲν τὴν Αἴγιναν τριακοσίους ὁπλίτας πρότερον Κορινθίων καὶ Ἐπιδαυρίων 
ἐπικούρους διεβίβασαν, τὰ δὲ ἄκρα τῆς Γερανείας κατέλαβον καὶ ἐς τὴν 
Μεγαρίδα κατέβησαν Κορίνθιοι µετὰ τῶν ξυµµάχων, νοµίζοντες ἀδυνάτους 
ἔσεσθαι Ἀθηναίους βοηθεῖν τοῖς Μεγαρεῦσιν ἔν τε Αἰγίνῃ ἀπούσης στρατιᾶς 
πολλῆς καὶ ἐν Αἰγύπτῳἦ ἢν δὲ καὶ βοηθῶσιν, ἀπ' Αἰγίνης ἀναστήσεσθαι 
αὐτούς. οἱ δὲ Ἀθηναῖοι τὸ µὲν πρὸς Αἰγίνῃ στράτευµα οὐκ ἐκίνησαν, τῶν δ' ἐκ 
τῆς πόλεως ὑπολοίπων οἵ τε πρεσβύτατοι καὶ οἱ νεώτατοι ἀφικνοῦνται ἐς τὰ 
Μέγαρα Μυρωνίδου στρατηγοῦντος. καὶ µάχης γενοµένης ἰσορρόπου πρὸς 
Κορινθίους διεκρίθησαν ἀπ' ἀλλήλων, καὶ ἐνόµισαν αὐτοὶ ἑκάτεροι οὐκ 
ἔλασσον ἔχειν ἐν τῷ ἔργῳ. καὶ οἱ µὲν Ἀθηναῖοι (ἐκράτησαν γὰρ ὅµως 
µᾶλλον) ἀπελθόντων τῶν Κορινθίων τροπαῖον ἔστησανἦ οἱ δὲ Κορίνθιοι 
κακιζόµενοι ὑπὸ τῶν ἐν τῇ πόλει πρεσβυτέρων καὶ παρασκευασάµενοι, 
ἡµέραις ὕστερον δώδεκα µάλιστα ἐλθόντες ἀνθίστασαν τροπαῖον καὶ αὐτοὶ 
ὡς νικήσαντες. καὶ οἱ Ἀθηναῖοι ἐκβοηθήσαντες ἐκ τῶν Μεγάρων τούς τε τὸ 
τροπαῖον ἱστάντας διαφθείρουσι καὶ τοῖς ἄλλοις ξυµβαλόντες ἐκράτησαν.  
[106]  οἱ δὲ νικώµενοι ὑπεχώρουν, καί τι αὐτῶν µέρος οὐκ ὀλίγον 
προσβιασθὲν καὶ διαµαρτὸν τῆς ὁδοῦ ἐσέπεσεν ἔς του χωρίον ἰδιώτου, ᾧ 
ἔτυχεν ὄρυγµα µέγα περιεῖργον καὶ οὐκ ἦν ἔξοδος. οἱ δὲ Ἀθηναῖοι γνόντες 
κατὰ πρόσωπόν τε εἶργον τοῖς ὁπλίταις καὶ περιστήσαντες κύκλῳ τοὺς 
ψιλοὺς κατέλευσαν πάντας τοὺς ἐσελθόντας, καὶ πάθος µέγα τοῦτο 
Κορινθίοις ἐγένετο. τὸ δὲ πλῆθος ἀπεχώρησεν αὐτοῖς τῆς στρατιᾶς ἐπ' οἴκου. 
 [107]  Ἤρξαντο δὲ κατὰ τοὺς χρόνους τούτους καὶ τὰ µακρὰ τείχη 
Ἀθηναῖοι ἐς θάλασσαν οἰκοδοµεῖν, τό τε Φαληρόνδε καὶ τὸ ἐς Πειραιᾶ. καὶ 

Φωκέων στρατευσάντων ἐς ∆ωριᾶς τὴν Λακεδαιµονίων µητρόπολιν, Βοιὸν 
καὶ Κυτίνιον καὶ Ἐρινεόν, καὶ ἑλόντων ἓν τῶν πολισµάτων τούτων, οἱ 
Λακεδαιµόνιοι Νικοµήδους τοῦ Κλεοµβρότου ὑπὲρ Πλειστοάνακτος τοῦ 
Παυσανίου βασιλέως νέου ὄντος ἔτι ἡγουµένου ἐβοήθησαν τοῖς ∆ωριεῦσιν 
ἑαυτῶν τε πεντακοσίοις καὶ χιλίοις ὁπλίταις καὶ τῶν ξυµµάχων µυρίοις, καὶ 
τοὺς Φωκέας ὁµολογίᾳ ἀναγκάσαντες ἀποδοῦναι τὴν πόλιν ἀπεχώρουν 
πάλιν. καὶ κατὰ θάλασσαν µὲν αὐτούς, διὰ τοῦ Κρισαίου κόλπου εἰ 
βούλοιντο περαιοῦσθαι, Ἀθηναῖοι ναυσὶ περιπλεύσαντες ἔµελλον κωλύσεινἦ 
διὰ δὲ τῆς Γερανείας οὐκ ἀσφαλὲς αὐτοῖς ἐφαίνετο Ἀθηναίων ἐχόντων 
Μέγαρα καὶ Πηγὰς πορεύεσθαι. δύσοδός τε γὰρ ἡ Γερανεία καὶ ἐφρουρεῖτο 
αἰεὶ ὑπὸ Ἀθηναίων, καὶ τότε ᾐσθάνοντο αὐτοὺς µέλλοντας καὶ ταύτῃ 
κωλύσειν. ἔδοξε δ' αὐτοῖς ἐν Βοιωτοῖς περιµείνασι σκέψασθαι ὅτῳ τρόπῳ 
ἀσφαλέστατα διαπορεύσονται. τὸ δέ τι καὶ ἄνδρες τῶν Ἀθηναίων ἐπῆγον 
αὐτοὺς κρύφα, ἐλπίσαντες δῆµόν τε καταπαύσειν καὶ τὰ µακρὰ τείχη 
οἰκοδοµούµενα. ἐβοήθησαν δὲ ἐπ' αὐτοὺς οἱ Ἀθηναῖοι πανδηµεὶ καὶ Ἀργείων 
χίλιοι καὶ τῶν ἄλλων ξυµµάχων ὡς ἕκαστοιἦ ξύµπαντες δὲ ἐγένοντο 
τετρακισχίλιοι καὶ µύριοι. νοµίσαντες δὲ ἀπορεῖν ὅπῃ διέλθωσιν 
ἐπεστράτευσαν αὐτοῖς, καί τι καὶ τοῦ δήµου καταλύσεως ὑποψίᾳ. ἦλθον δὲ 
καὶ Θεσσαλῶν ἱππῆς τοῖς Ἀθηναίοις κατὰ τὸ ξυµµαχικόν, ο� µετέστησαν ἐν 
τῷ ἔργῳ παρὰ τοὺς Λακεδαιµονίους.  [108]  γενοµένης δὲ µάχης ἐν Τανάγρᾳ 
τῆς Βοιωτίας ἐνίκων Λακεδαιµόνιοι καὶ οἱ ξύµµαχοι, καὶ φόνος ἐγένετο 
ἀµφοτέρων πολύς. καὶ Λακεδαιµόνιοι µὲν ἐς τὴν Μεγαρίδα ἐλθόντες καὶ 
δενδροτοµήσαντες πάλιν ἀπῆλθον ἐπ' οἴκου διὰ Γερανείας καὶ Ἰσθµοῦἦ 
Ἀθηναῖοι δὲ δευτέρᾳ καὶ ἑξηκοστῇ ἡµέρᾳ µετὰ τὴν µάχην ἐστράτευσαν ἐς 
Βοιωτοὺς Μυρωνίδου στρατηγοῦντος, καὶ µάχῃ ἐν Οἰνοφύτοις τοὺς Βοιωτοὺς 
νικήσαντες τῆς τε χώρας ἐκράτησαν τῆς Βοιωτίας καὶ Φωκίδος καὶ 
Ταναγραίων τὸ τεῖχος περιεῖλον καὶ Λοκρῶν τῶν Ὀπουντίων ἑκατὸν ἄνδρας 
ὁµήρους τοὺς πλουσιωτάτους ἔλαβον, τά τε τείχη ἑαυτῶν τὰ µακρὰ 
ἀπετέλεσαν. ὡµολόγησαν δὲ καὶ οἱ Αἰγινῆται µετὰ ταῦτα τοῖς Ἀθηναίοις, 
τείχη τε περιελόντες καὶ ναῦς παραδόντες φόρον τε ταξάµενοι ἐς τὸν ἔπειτα 
χρόνον. καὶ Πελοπόννησον περιέπλευσαν Ἀθηναῖοι Τολµίδου τοῦ Τολµαίου 
στρατηγοῦντος, καὶ τὸ νεώριον τῶν Λακεδαιµονίων ἐνέπρησαν καὶ Ξαλκίδα 
Κορινθίων πόλιν εἷλον καὶ Σικυωνίους ἐν ἀποβάσει τῆς γῆς µάχῃ ἐκράτησαν. 
 [109]  Οἱ δ' ἐν τῇ Αἰγύπτῳ Ἀθηναῖοι καὶ οἱ ξύµµαχοι ἐπέµενον, καὶ 
αὐτοῖς πολλαὶ ἰδέαι πολέµων κατέστησαν. τὸ µὲν γὰρ πρῶτον ἐκράτουν τῆς 
Αἰγύπτου οἱ Ἀθηναῖοι, καὶ βασιλεὺς πέµπει ἐς Λακεδαίµονα Μεγάβαζον 
ἄνδρα Πέρσην χρήµατα ἔχοντα, ὅπως ἐς τὴν Ἀττικὴν ἐσβαλεῖν πεισθέντων 
τῶν Πελοποννησίων ἀπ' Αἰγύπτου ἀπαγάγοι Ἀθηναίους. ὡς δὲ αὐτῷ οὐ 
προυχώρει καὶ τὰ χρήµατα ἄλλως ἀνηλοῦτο, ὁ µὲν Μεγάβαζος καὶ τὰ λοιπὰ 
τῶν χρηµάτων πάλιν ἐς τὴν Ἀσίαν ἀνεκοµίσθη, Μεγάβυζον δὲ τὸν Ζωπύρου 

πέµπει ἄνδρα Πέρσην µετὰ στρατιᾶς πολλῆςἦ ὃς ἀφικόµενος κατὰ γῆν τούς 
τε Αἰγυπτίους καὶ τοὺς ξυµµάχους µάχῃ ἐκράτησε καὶ ἐκ τῆς Μέµφιδος 
ἐξήλασε τοὺς Ἕλληνας καὶ τέλος ἐς Προσωπίτιδα τὴν νῆσον κατέκλῃσε καὶ 
ἐπολιόρκει ἐν αὐτῇ ἐνιαυτὸν καὶ ἓξ µῆνας, µέχρι οὗ ξηράνας τὴν διώρυχα καὶ 
παρατρέψας ἄλλῃ τὸ ὕδωρ τάς τε ναῦς ἐπὶ τοῦ ξηροῦ ἐποίησε καὶ τῆς νήσου 
τὰ πολλὰ ἤπειρον, καὶ διαβὰς εἷλε τὴν νῆσον πεζῇ.  [110]  οὕτω µὲν τὰ τῶν 
Ἑλλήνων πράγµατα ἐφθάρη ἓξ ἔτη πολεµήσανταἦ καὶ ὀλίγοι ἀπὸ πολλῶν 
πορευόµενοι διὰ τῆς Λιβύης ἐς Κυρήνην ἐσώθησαν, οἱ δὲ πλεῖστοι ἀπώλοντο. 
Αἴγυπτος δὲ πάλιν ὑπὸ βασιλέα ἐγένετο πλὴν Ἀµυρταίου τοῦ ἐν τοῖς ἕλεσι 
βασιλέωςἦ τοῦτον δὲ διὰ µέγεθός τε τοῦ ἕλους οὐκ ἐδύναντο ἑλεῖν, καὶ ἅµα 
µαχιµώτατοί εἰσι τῶν Αἰγυπτίων οἱ ἕλειοι. Ἰνάρως δὲ ὁ Λιβύων βασιλεύς, ὃς 
τὰ πάντα ἔπραξε περὶ τῆς Αἰγύπτου, προδοσίᾳ ληφθεὶς ἀνεσταυρώθη. ἐκ δὲ 
τῶν Ἀθηνῶν καὶ τῆς ἄλλης ξυµµαχίδος πεντήκοντα τριήρεις διάδοχοι 
πλέουσαι ἐς Αἴγυπτον ἔσχον κατὰ τὸ Μενδήσιον κέρας, οὐκ εἰδότες τῶν 
γεγονότων οὐδένἦ καὶ αὐτοῖς ἔκ τε γῆς ἐπιπεσόντες πεζοὶ καὶ ἐκ θαλάσσης 
Φοινίκων ναυτικὸν διέφθειραν τὰς πολλὰς τῶν νεῶν, αἱ δ' ἐλάσσους 
διέφυγον πάλιν. τὰ µὲν κατὰ τὴν µεγάλην στρατείαν Ἀθηναίων καὶ τῶν 
ξυµµάχων ἐς Αἴγυπτον οὕτως ἐτελεύτησεν. 
 [111]  Ἐκ δὲ Θεσσαλίας Ὀρέστης ὁ Ἐχεκρατίδου υἱὸς τοῦ Θεσσαλῶν 
βασιλέως φεύγων ἔπεισεν Ἀθηναίους ἑαυτὸν κατάγεινἦ καὶ παραλαβόντες 
Βοιωτοὺς καὶ Φωκέας ὄντας ξυµµάχους οἱ Ἀθηναῖοι ἐστράτευσαν τῆς 
Θεσσαλίας ἐπὶ Φάρσαλον. καὶ τῆς µὲν γῆς ἐκράτουν ὅσα µὴ προϊόντες πολὺ 
ἐκ τῶν ὅπλων (οἱ γὰρ ἱππῆς τῶν Θεσσαλῶν εἶργον), τὴν δὲ πόλιν οὐχ εἷλον, 
οὐδ' ἄλλο προυχώρει αὐτοῖς οὐδὲν ὧν ἕνεκα ἐστράτευσαν, ἀλλ' ἀπεχώρησαν 
πάλιν Ὀρέστην ἔχοντες ἄπρακτοι. µετὰ δὲ ταῦτα οὐ πολλῷ ὕστερον χίλιοι 
Ἀθηναίων ἐπὶ τὰς ναῦς τὰς ἐν Πηγαῖς ἐπιβάντες (εἶχον δ' αὐτοὶ τὰς Πηγάσ) 
παρέπλευσαν ἐς Σικυῶνα Περικλέους τοῦ Ξανθίππου στρατηγοῦντος, καὶ 
ἀποβάντες Σικυωνίων τοὺς προσµείξαντας µάχῃ ἐκράτησαν. καὶ εὐθὺς 
παραλαβόντες Ἀχαιοὺς καὶ διαπλεύσαντες πέραν τῆς Ἀκαρνανίας ἐς 
Οἰνιάδας ἐστράτευσαν καὶ ἐπολιόρκουν, οὐ µέντοι εἷλόν γε, ἀλλ' 
ἀπεχώρησαν ἐπ' οἴκου. 
 [112]  Ὕστερον δὲ διαλιπόντων ἐτῶν τριῶν σπονδαὶ γίγνονται 
Πελοποννησίοις καὶ Ἀθηναίοις πεντέτεις. καὶ Ἑλληνικοῦ µὲν πολέµου ἔσχον 
οἱ Ἀθηναῖοι, ἐς δὲ Κύπρον ἐστρατεύοντο ναυσὶ διακοσίαις αὑτῶν τε καὶ τῶν 
ξυµµάχων Κίµωνος στρατηγοῦντος. καὶ ἑξήκοντα µὲν νῆες ἐς Αἴγυπτον ἀπ' 
αὐτῶν ἔπλευσαν, Ἀµυρταίου µεταπέµποντος τοῦ ἐν τοῖς ἕλεσι βασιλέως, αἱ 
δὲ ἄλλαι Κίτιον ἐπολιόρκουν. Κίµωνος δὲ ἀποθανόντος καὶ λιµοῦ γενοµένου 
ἀπεχώρησαν ἀπὸ Κιτίου, καὶ πλεύσαντες ὑπὲρ Σαλαµῖνος τῆς ἐν Κύπρῳ 
Φοίνιξι καὶ Κυπρίοις καὶ Κίλιξιν ἐναυµάχησαν καὶ ἐπεζοµάχησαν ἅµα, καὶ 
νικήσαντες ἀµφότερα ἀπεχώρησαν ἐπ' οἴκου καὶ αἱ ἐξ Αἰγύπτου νῆες πάλιν 

[αἱ] ἐλθοῦσαι µετ' αὐτῶν. Λακεδαιµόνιοι δὲ µετὰ ταῦτα τὸν ἱερὸν 
καλούµενον πόλεµον ἐστράτευσαν, καὶ κρατήσαντες τοῦ ἐν ∆ελφοῖς ἱεροῦ 
παρέδοσαν ∆ελφοῖςἦ καὶ αὖθις ὕστερον Ἀθηναῖοι ἀποχωρησάντων αὐτῶν 
στρατεύσαντες καὶ κρατήσαντες παρέδοσαν Φωκεῦσιν. 
 [113]  Καὶ χρόνου ἐγγενοµένου µετὰ ταῦτα Ἀθηναῖοι, Βοιωτῶν τῶν 
φευγόντων ἐχόντων Ὀρχοµενὸν καὶ Ξαιρώνειαν καὶ ἄλλ' ἄττα χωρία τῆς 
Βοιωτίας, ἐστράτευσαν ἑαυτῶν µὲν χιλίοις ὁπλίταις, τῶν δὲ ξυµµάχων ὡς 
ἑκάστοις ἐπὶ τὰ χωρία ταῦτα πολέµια ὄντα, Τολµίδου τοῦ Τολµαίου 
στρατηγοῦντος. καὶ Ξαιρώνειαν ἑλόντες καὶ ἀνδραποδίσαντες ἀπεχώρουν 
φυλακὴν καταστήσαντες. πορευοµένοις δ' αὐτοῖς ἐν Κορωνείᾳ ἐπιτίθενται οἵ 
τε ἐκ τῆς Ὀρχοµενοῦ φυγάδες Βοιωτῶν καὶ Λοκροὶ µετ' αὐτῶν καὶ Εὐβοέων 
φυγάδες καὶ ὅσοι τῆς αὐτῆς γνώµης ἦσαν, καὶ µάχῃ κρατήσαντες τοὺς µὲν 
διέφθειραν τῶν Ἀθηναίων, τοὺς δὲ ζῶντας ἔλαβον. καὶ τὴν Βοιωτίαν 
ἐξέλιπον Ἀθηναῖοι πᾶσαν, σπονδὰς ποιησάµενοι ἐφ' ᾧ τοὺς ἄνδρας 
κοµιοῦνται. καὶ οἱ φεύγοντες Βοιωτῶν κατελθόντες καὶ οἱ ἄλλοι πάντες 
αὐτόνοµοι πάλιν ἐγένοντο. 
 [114]  Μετὰ δὲ ταῦτα οὐ πολλῷ ὕστερον Εὔβοια ἀπέστη ἀπὸ Ἀθηναίων, 
καὶ ἐς αὐτὴν διαβεβηκότος ἤδη Περικλέους στρατιᾷ Ἀθηναίων ἠγγέλθη αὐτῷ 
ὅτι Μέγαρα ἀφέστηκε καὶ Πελοποννήσιοι µέλλουσιν ἐσβαλεῖν ἐς τὴν 
Ἀττικὴν καὶ οἱ φρουροὶ Ἀθηναίων διεφθαρµένοι εἰσὶν ὑπὸ Μεγαρέων, πλὴν 
ὅσοι ἐς Νίσαιαν ἀπέφυγονἦ ἐπαγαγόµενοι δὲ Κορινθίους καὶ Σικυωνίους καὶ 
Ἐπιδαυρίους ἀπέστησαν οἱ Μεγαρῆς. ὁ δὲ Περικλῆς πάλιν κατὰ τάχος 
ἐκόµιζε τὴν στρατιὰν ἐκ τῆς Εὐβοίας. καὶ µετὰ τοῦτο οἱ Πελοποννήσιοι τῆς 
Ἀττικῆς ἐς Ἐλευσῖνα καὶ Θριῶζε ἐσβαλόντες ἐδῄωσαν Πλειστοάνακτος τοῦ 
Παυσανίου βασιλέως Λακεδαιµονίων ἡγουµένου, καὶ τὸ πλέον οὐκέτι 
προελθόντες ἀπεχώρησαν ἐπ' οἴκου. καὶ Ἀθηναῖοι πάλιν ἐς Εὔβοιαν 
διαβάντες Περικλέους στρατηγοῦντος κατεστρέψαντο πᾶσαν, καὶ τὴν µὲν 
ἄλλην ὁµολογίᾳ κατεστήσαντο, Ἑστιαιᾶς δὲ ἐξοικίσαντες αὐτοὶ τὴν γῆν 
ἔσχον.  [115]  ἀναχωρήσαντες δὲ ἀπ' Εὐβοίας οὐ πολλῷ ὕστερον σπονδὰς 
ἐποιήσαντο πρὸς Λακεδαιµονίους καὶ τοὺς ξυµµάχους τριακοντούτεις, 
ἀποδόντες Νίσαιαν καὶ Πηγὰς καὶ Τροιζῆνα καὶ Ἀχαΐανἦ ταῦτα γὰρ εἶχον 
Ἀθηναῖοι Πελοποννησίων. 
 Ἕκτῳ δὲ ἔτει Σαµίοις καὶ Μιλησίοις πόλεµος ἐγένετο περὶ Πριήνης, καὶ 
οἱ Μιλήσιοι ἐλασσούµενοι τῷ πολέµῳ παρ' Ἀθηναίους ἐλθόντες κατεβόων 
τῶν Σαµίων. ξυνεπελάβοντο δὲ καὶ ἐξ αὐτῆς τῆς Σάµου ἄνδρες ἰδιῶται 
νεωτερίσαι βουλόµενοι τὴν πολιτείαν. πλεύσαντες οὖν Ἀθηναῖοι ἐς Σάµον 
ναυσὶ τεσσαράκοντα δηµοκρατίαν κατέστησαν, καὶ ὁµήρους ἔλαβον τῶν 
Σαµίων πεντήκοντα µὲν παῖδας, ἴσους δὲ ἄνδρας, καὶ κατέθεντο ἐς Λῆµνον, 
καὶ φρουρὰν ἐγκαταλιπόντες ἀνεχώρησαν. τῶν δὲ Σαµίων ἦσαν γάρ τινες 
ο� οὐχ ὑπέµειναν, ἀλλ' ἔφυγον ἐς τὴν ἤπειρον, ξυνθέµενοι τῶν ἐν τῇ πόλει 

τοῖς δυνατωτάτοις καὶ Πισσούθνῃ τῷ Ὑστάσπου ξυµµαχίαν, ὃς εἶχε Σάρδεις 
τότε, ἐπικούρους τε ξυλλέξαντες ἐς ἑπτακοσίους διέβησαν ὑπὸ νύκτα ἐς τὴν 
Σάµον, καὶ πρῶτον µὲν τῷ δήµῳ ἐπανέστησαν καὶ ἐκράτησαν τῶν πλείστων, 
ἔπειτα τοὺς ὁµήρους ἐκκλέψαντες ἐκ Λήµνου τοὺς αὑτῶν ἀπέστησαν, καὶ 
τοὺς φρουροὺς τοὺς Ἀθηναίων καὶ τοὺς ἄρχοντας ο� ἦσαν παρὰ σφίσιν 
ἐξέδοσαν Πισσούθνῃ, ἐπί τε Μίλητον εὐθὺς παρεσκευάζοντο στρατεύειν. 
ξυναπέστησαν δ' αὐτοῖς καὶ Βυζάντιοι. 
 [116]  Ἀθηναῖοι δὲ ὡς ᾔσθοντο, πλεύσαντες ναυσὶν ἑξήκοντα ἐπὶ 
Σάµου ταῖς µὲν ἑκκαίδεκα τῶν νεῶν οὐκ ἐχρήσαντο (ἔτυχον γὰρ αἱ µὲν ἐπὶ 
Καρίας ἐς προσκοπὴν τῶν Φοινισσῶν νεῶν οἰχόµεναι, αἱ δὲ ἐπὶ Ξίου καὶ 
Λέσβου περιαγγέλλουσαι βοηθεῖν), τεσσαράκοντα δὲ ναυσὶ καὶ τέσσαρσι 
Περικλέους δεκάτου αὐτοῦ στρατηγοῦντος ἐναυµάχησαν πρὸς Τραγίᾳ τῇ 
νήσῳ Σαµίων ναυσὶν ἑβδοµήκοντα, ὧν ἦσαν αἱ εἴκοσι στρατιώτιδες (ἔτυχον 
δὲ αἱ πᾶσαι ἀπὸ Μιλήτου πλέουσαι), καὶ ἐνίκων Ἀθηναῖοι. ὕστερον δὲ αὐτοῖς 
ἐβοήθησαν ἐκ τῶν Ἀθηνῶν νῆες τεσσαράκοντα καὶ Ξίων καὶ Λεσβίων πέντε 
καὶ εἴκοσι, καὶ ἀποβάντες καὶ κρατοῦντες τῷ πεζῷ ἐπολιόρκουν τρισὶ τείχεσι 
τὴν πόλιν καὶ ἐκ θαλάσσης ἅµα. Περικλῆς δὲ λαβὼν ἑξήκοντα ναῦς ἀπὸ τῶν 
ἐφορµουσῶν ᾤχετο κατὰ τάχος ἐπὶ Καύνου καὶ Καρίας, ἐσαγγελθέντων ὅτι 
Φοίνισσαι νῆες ἐπ' αὐτοὺς πλέουσινἦ ᾤχετο γὰρ καὶ ἐκ τῆς Σάµου πέντε 
ναυσὶ Στησαγόρας καὶ ἄλλοι ἐπὶ τὰς Φοινίσσας.  [117]  ἐν τούτῳ δὲ οἱ Σάµιοι 
ἐξαπιναίως ἔκπλουν ποιησάµενοι ἀφάρκτῳ τῷ στρατοπέδῳ ἐπιπεσόντες τάς 
τε προφυλακίδας ναῦς διέφθειραν καὶ ναυµαχοῦντες τὰς ἀνταναγοµένας 
ἐνίκησαν, καὶ τῆς θαλάσσης τῆς καθ' ἑαυτοὺς ἐκράτησαν ἡµέρας περὶ 
τέσσαρας καὶ δέκα, καὶ ἐσεκοµίσαντο καὶ ἐξεκοµίσαντο ἃ ἐβούλοντο. 
ἐλθόντος δὲ Περικλέους πάλιν ταῖς ναυσὶ κατεκλῄσθησαν. καὶ ἐκ τῶν 
Ἀθηνῶν ὕστερον προσεβοήθησαν τεσσαράκοντα µὲν αἱ µετὰ Θουκυδίδου καὶ 
Ἅγνωνος καὶ Φορµίωνος νῆες, εἴκοσι δὲ αἱ µετὰ Τληπολέµου καὶ Ἀντικλέους, 
ἐκ δὲ Ξίου καὶ Λέσβου τριάκοντα. καὶ ναυµαχίαν µέν τινα βραχεῖαν 
ἐποιήσαντο οἱ Σάµιοι, ἀδύνατοι δὲ ὄντες ἀντίσχειν ἐξεπολιορκήθησαν ἐνάτῳ 
µηνὶ καὶ προσεχώρησαν ὁµολογίᾳ, τεῖχός τε καθελόντες καὶ ὁµήρους δόντες 
καὶ ναῦς παραδόντες καὶ χρήµατα τὰ ἀναλωθέντα ταξάµενοι κατὰ χρόνους 
ἀποδοῦναι. ξυνέβησαν δὲ καὶ Βυζάντιοι ὥσπερ καὶ πρότερον ὑπήκοοι εἶναι. 
 [118]  Μετὰ ταῦτα δὲ ἤδη γίγνεται οὐ πολλοῖς ἔτεσιν ὕστερον τὰ 
προειρηµένα, τά τε Κερκυραϊκὰ καὶ τὰ Ποτειδεατικὰ καὶ ὅσα πρόφασις τοῦδε 
τοῦ πολέµου κατέστη. ταῦτα δὲ ξύµπαντα ὅσα ἔπραξαν οἱ Ἕλληνες πρός τε 
ἀλλήλους καὶ τὸν βάρβαρον ἐγένετο ἐν ἔτεσι πεντήκοντα µάλιστα µεταξὺ 
τῆς τε Ξέρξου ἀναχωρήσεως καὶ τῆς ἀρχῆς τοῦδε τοῦ πολέµουἦ ἐν οἷς οἱ 
Ἀθηναῖοι τήν τε ἀρχὴν ἐγκρατεστέραν κατεστήσαντο καὶ αὐτοὶ ἐπὶ µέγα 
ἐχώρησαν δυνάµεως, οἱ δὲ Λακεδαιµόνιοι αἰσθόµενοι οὔτε ἐκώλυον εἰ µὴ ἐπὶ 
βραχύ, ἡσύχαζόν τε τὸ πλέον τοῦ χρόνου, ὄντες µὲν καὶ πρὸ τοῦ µὴ ταχεῖς 

ἰέναι ἐς τοὺς πολέµους, ἢν µὴ ἀναγκάζωνται, τὸ δέ τι καὶ πολέµοις οἰκείοις 
ἐξειργόµενοι, πρὶν δὴ ἡ δύναµις τῶν Ἀθηναίων σαφῶς ᾔρετο καὶ τῆς 
ξυµµαχίας αὐτῶν ἥπτοντο. τότε δὲ οὐκέτι ἀνασχετὸν ἐποιοῦντο, ἀλλ' 
ἐπιχειρητέα ἐδόκει εἶναι πάσῃ προθυµίᾳ καὶ καθαιρετέα ἡ ἰσχύς, ἢν 
δύνωνται, ἀραµένοις τόνδε τὸν πόλεµον. αὐτοῖς µὲν οὖν τοῖς Λακεδαιµονίοις 
διέγνωστο λελύσθαι τε τὰς σπονδὰς καὶ τοὺς Ἀθηναίους ἀδικεῖν, πέµψαντες 
δὲ ἐς ∆ελφοὺς ἐπηρώτων τὸν θεὸν εἰ πολεµοῦσιν ἄµεινον ἔσταιἦ ὁ δὲ 
ἀνεῖλεν αὐτοῖς, ὡς λέγεται, κατὰ κράτος πολεµοῦσι νίκην ἔσεσθαι, καὶ αὐτὸς 
ἔφη ξυλλήψεσθαι καὶ παρακαλούµενος καὶ ἄκλητος.  [119]  αὖθις δὲ τοὺς 
ξυµµάχους παρακαλέσαντες ψῆφον ἐβούλοντο ἐπαγαγεῖν εἰ χρὴ πολεµεῖν. 
καὶ ἐλθόντων τῶν πρέσβεων ἀπὸ τῆς ξυµµαχίας καὶ ξυνόδου γενοµένης οἵ τε 
ἄλλοι εἶπον ἃ ἐβούλοντο, κατηγοροῦντες οἱ πλείους τῶν Ἀθηναίων καὶ τὸν 
πόλεµον ἀξιοῦντες γίγνεσθαι, καὶ οἱ Κορίνθιοι δεηθέντες µὲν καὶ κατὰ 
πόλεις πρότερον ἑκάστων ἰδίᾳ ὥστε ψηφίσασθαι τὸν πόλεµον, δεδιότες περὶ 
τῇ Ποτειδαίᾳ µὴ προδιαφθαρῇ, παρόντες δὲ καὶ τότε καὶ τελευταῖοι 
ἐπελθόντες ἔλεγον τοιάδε. 
 [120]  'Τοὺς µὲν Λακεδαιµονίους, ὦ ἄνδρες ξύµµαχοι, οὐκ ἂν ἔτι 
αἰτιασαίµεθα ὡς οὐ καὶ αὐτοὶ ἐψηφισµένοι τὸν πόλεµόν εἰσι καὶ ἡµᾶς ἐς 
τοῦτο νῦν ξυνήγαγον. χρὴ γὰρ τοὺς ἡγεµόνας τὰ ἴδια ἐξ ἴσου νέµοντας τὰ 
κοινὰ προσκοπεῖν, ὥσπερ καὶ ἐν ἄλλοις ἐκ πάντων προτιµῶνται. ἡµῶν δὲ 
ὅσοι µὲν Ἀθηναίοις ἤδη ἐνηλλάγησαν οὐχὶ διδαχῆς δέονται ὥστε 
φυλάξασθαι αὐτούςἦ τοὺς δὲ τὴν µεσόγειαν µᾶλλον καὶ µὴ ἐν πόρῳ 
κατῳκηµένους εἰδέναι χρὴ ὅτι, τοῖς κάτω ἢν µὴ ἀµύνωσι, χαλεπωτέραν 
ἕξουσι τὴν κατακοµιδὴν τῶν ὡραίων καὶ πάλιν ἀντίληψιν ὧν ἡ θάλασσα τῇ 
ἠπείρῳ δίδωσι, καὶ τῶν νῦν λεγοµένων µὴ κακοὺς κριτὰς ὡς µὴ 
προσηκόντων εἶναι, προσδέχεσθαι δέ ποτε, εἰ τὰ κάτω πρόοιντο, κἂν µέχρι 
σφῶν τὸ δεινὸν προελθεῖν, καὶ περὶ αὑτῶν οὐχ ἧσσον νῦν βουλεύεσθαι. δι' 
ὅπερ καὶ µὴ ὀκνεῖν δεῖ αὐτοὺς τὸν πόλεµον ἀντ' εἰρήνης µεταλαµβάνειν. 
ἀνδρῶν γὰρ σωφρόνων µέν ἐστιν, εἰ µὴ ἀδικοῖντο, ἡσυχάζειν, ἀγαθῶν δὲ 
ἀδικουµένους ἐκ µὲν εἰρήνης πολεµεῖν, εὖ δὲ παρασχὸν ἐκ πολέµου πάλιν 
ξυµβῆναι, καὶ µήτε τῇ κατὰ πόλεµον εὐτυχίᾳ ἐπαίρεσθαι µήτε τῷ ἡσύχῳ τῆς 
εἰρήνης ἡδόµενον ἀδικεῖσθαι. ὅ τε γὰρ διὰ τὴν ἡδονὴν ὀκνῶν τάχιστ' ἂν 
ἀφαιρεθείη τῆς ῥᾳστώνης τὸ τερπνὸν δι' ὅπερ ὀκνεῖ, εἰ ἡσυχάζοι, ὅ τε ἐν 
πολέµῳ εὐτυχίᾳ πλεονάζων οὐκ ἐντεθύµηται θράσει ἀπίστῳ ἐπαιρόµενος. 
πολλὰ γὰρ κακῶς γνωσθέντα ἀβουλοτέρων τῶν ἐναντίων τυχόντα 
κατωρθώθη, καὶ ἔτι πλείω καλῶς δοκοῦντα βουλευθῆναι ἐς τοὐναντίον 
αἰσχρῶς περιέστηἦ ἐνθυµεῖται γὰρ οὐδεὶς ὁµοῖα τῇ πίστει καὶ ἔργῳ 
ἐπεξέρχεται, ἀλλὰ µετ' ἀσφαλείας µὲν δοξάζοµεν, µετὰ δέους δὲ ἐν τῷ ἔργῳ 
ἐλλείποµεν. 

 [121]  'Ἡµεῖς δὲ νῦν καὶ ἀδικούµενοι τὸν πόλεµον ἐγείροµεν καὶ ἱκανὰ 
ἔχοντες ἐγκλήµατα, καὶ ὅταν ἀµυνώµεθα Ἀθηναίους, καταθησόµεθα αὐτὸν 
ἐν καιρῷ. κατὰ πολλὰ δὲ ἡµᾶς εἰκὸς ἐπικρατῆσαι, πρῶτον µὲν πλήθει 
προύχοντας καὶ ἐµπειρίᾳ πολεµικῇ, ἔπειτα ὁµοίως πάντας ἐς τὰ 
παραγγελλόµενα ἰόντας, ναυτικόν τε, ᾧ ἰσχύουσιν, ἀπὸ τῆς ὑπαρχούσης τε 
ἑκάστοις οὐσίας ἐξαρτυσόµεθα καὶ ἀπὸ τῶν ἐν ∆ελφοῖς καὶ Ὀλυµπίᾳ 
χρηµάτωνἦ δάνεισµα γὰρ ποιησάµενοι ὑπολαβεῖν οἷοί τ' ἐσµὲν µισθῷ 
µείζονι τοὺς ξένους αὐτῶν ναυβάτας. ὠνητὴ γὰρ ἡ Ἀθηναίων δύναµις 
µᾶλλον ἢ οἰκείαἦ ἡ δὲ ἡµετέρα ἧσσον ἂν τοῦτο πάθοι, τοῖς σώµασι τὸ πλέον 
ἰσχύουσα ἢ τοῖς χρήµασιν. µιᾷ τε νίκῃ ναυµαχίας κατὰ τὸ εἰκὸς ἁλίσκονταιἦ 
εἰ δ' ἀντίσχοιεν, µελετήσοµεν καὶ ἡµεῖς ἐν πλέονι χρόνῳ τὰ ναυτικά, καὶ 
ὅταν τὴν ἐπιστήµην ἐς τὸ ἴσον καταστήσωµεν, τῇ γε εὐψυχίᾳ δήπου 
περιεσόµεθα. ὃ γὰρ ἡµεῖς ἔχοµεν φύσει ἀγαθόν, ἐκείνοις οὐκ ἂν γένοιτο 
διδαχῇἦ ὃ δ' ἐκεῖνοι ἐπιστήµῃ προύχουσι, καθαιρετὸν ἡµῖν ἐστὶ µελέτῃ. 
χρήµατα δὲ ὥστε ἔχειν ἐς αὐτά, οἴσοµενἦ ἢ δεινὸν ἂν εἴη εἰ οἱ µὲν ἐκείνων 
ξύµµαχοι ἐπὶ δουλείᾳ τῇ αὑτῶν φέροντες οὐκ ἀπεροῦσιν, ἡµεῖς δ' ἐπὶ τῷ 
τιµωρούµενοι τοὺς ἐχθροὺς καὶ αὐτοὶ ἅµα σῴζεσθαι οὐκ ἄρα δαπανήσοµεν 
καὶ ἐπὶ τῷ µὴ ὑπ' ἐκείνων αὐτὰ ἀφαιρεθέντες αὐτοῖς τούτοις κακῶς πάσχειν.  
[122]  ὑπάρχουσι δὲ καὶ ἄλλαι ὁδοὶ τοῦ πολέµου ἡµῖν, ξυµµάχων τε 
ἀπόστασις, µάλιστα παραίρεσις οὖσα τῶν προσόδων αἷς ἰσχύουσι, καὶ 
ἐπιτειχισµὸς τῇ χώρᾳ, ἄλλα τε ὅσα οὐκ ἄν τις νῦν προΐδοι. ἥκιστα γὰρ 
πόλεµος ἐπὶ ῥητοῖς χωρεῖ, αὐτὸς δὲ ἀφ' αὑτοῦ τὰ πολλὰ τεχνᾶται πρὸς τὸ 
παρατυγχάνονἦ ἐν ᾧ ὁ µὲν εὐοργήτως αὐτῷ προσοµιλήσας βεβαιότερος, ὁ δ' 
ὀργισθεὶς περὶ αὐτὸν οὐκ ἐλάσσω πταίει. 
 'Ἐνθυµώµεθα δὲ καὶ ὅτι εἰ µὲν ἡµῶν ἦσαν ἑκάστοις πρὸς ἀντιπάλους 
περὶ γῆς ὅρων αἱ διαφοραί, οἰστὸν ἂν ἦνἦ νῦν δὲ πρὸς ξύµπαντάς τε ἡµᾶς 
Ἀθηναῖοι ἱκανοὶ καὶ κατὰ πόλιν ἔτι δυνατώτεροι, ὥστε εἰ µὴ καὶ ἁθρόοι καὶ 
κατὰ ἔθνη καὶ ἕκαστον ἄστυ µιᾷ γνώµῃ ἀµυνούµεθα αὐτούς, δίχα γε ὄντας 
ἡµᾶς ἀπόνως χειρώσονται. καὶ τὴν ἧσσαν, εἰ καὶ δεινόν τῳ ἀκοῦσαι, ἴστω οὐκ 
ἄλλο τι φέρουσαν ἢ ἄντικρυς δουλείανἦ ὃ καὶ λόγῳ ἐνδοιασθῆναι αἰσχρὸν τῇ 
Πελοποννήσῳ καὶ πόλεις τοσάσδε ὑπὸ µιᾶς κακοπαθεῖν. ἐν ᾧ ἢ δικαίως 
δοκοῖµεν ἂν πάσχειν ἢ διὰ δειλίαν ἀνέχεσθαι καὶ τῶν πατέρων χείρους 
φαίνεσθαι, ο� τὴν Ἑλλάδα ἠλευθέρωσαν, ἡµεῖς δὲ οὐδ' ἡµῖν αὐτοῖς 
βεβαιοῦµεν αὐτό, τύραννον δὲ ἐῶµεν ἐγκαθεστάναι πόλιν, τοὺς δ' ἐν µιᾷ 
µονάρχους ἀξιοῦµεν καταλύειν. καὶ οὐκ ἴσµεν ὅπως τάδε τριῶν τῶν 
µεγίστων ξυµφορῶν ἀπήλλακται, ἀξυνεσίας ἢ µαλακίας ἢ ἀµελείας. οὐ γὰρ 
δὴ πεφευγότες αὐτὰ ἐπὶ τὴν πλείστους δὴ βλάψασαν καταφρόνησιν 
κεχωρήκατε, ἣ ἐκ τοῦ πολλοὺς σφάλλειν τὸ ἐναντίον ὄνοµα ἀφροσύνη 
µετωνόµασται.  [123]  τὰ µὲν οὖν προγεγενηµένα τί δεῖ µακρότερον ἢ ἐς ὅσον 
τοῖς νῦν ξυµφέρει αἰτιᾶσθαι; περὶ δὲ τῶν ἔπειτα µελλόντων τοῖς παροῦσι 

βοηθοῦντας χρὴ ἐπιταλαιπωρεῖν (πάτριον γὰρ ὑµῖν ἐκ τῶν πόνων τὰς 
ἀρετὰς κτᾶσθαι), καὶ µὴ µεταβάλλειν τὸ ἔθος, εἰ ἄρα πλούτῳ τε νῦν καὶ 
ἐξουσίᾳ ὀλίγον προφέρετε (οὐ γὰρ δίκαιον ἃ τῇ ἀπορίᾳ ἐκτήθη τῇ περιουσίᾳ 
ἀπολέσθαι), ἀλλὰ θαρσοῦντας ἰέναι κατὰ πολλὰ ἐς τὸν πόλεµον, τοῦ τε θεοῦ 
χρήσαντος καὶ αὐτοῦ ὑποσχοµένου ξυλλήψεσθαι καὶ τῆς ἄλλης Ἑλλάδος 
ἁπάσης ξυναγωνιουµένης, τὰ µὲν φόβῳ, τὰ δὲ ὠφελίᾳ. σπονδάς τε οὐ λύσετε 
πρότεροι, ἅς γε καὶ ὁ θεὸς κελεύων πολεµεῖν νοµίζει παραβεβάσθαι, 
ἠδικηµέναις δὲ µᾶλλον βοηθήσετεἦ λύουσι γὰρ οὐχ οἱ ἀµυνόµενοι, ἀλλ' οἱ 
πρότεροι ἐπιόντες. 
 [124]  'Ὥστε πανταχόθεν καλῶς ὑπάρχον ὑµῖν πολεµεῖν καὶ ἡµῶν 
κοινῇ τάδε παραινούντων, εἴπερ βεβαιότατον τὸ ταὐτὰ ξυµφέροντα καὶ 
πόλεσι καὶ ἰδιώταις εἶναι, µὴ µέλλετε Ποτειδεάταις τε ποιεῖσθαι τιµωρίαν 
οὖσι ∆ωριεῦσι καὶ ὑπὸ Ἰώνων πολιορκουµένοις, οὗ πρότερον ἦν τοὐναντίον, 
καὶ τῶν ἄλλων µετελθεῖν τὴν ἐλευθερίαν, ὡς οὐκέτι ἐνδέχεται περιµένοντας 
τοὺς µὲν ἤδη βλάπτεσθαι, τοὺς δ', εἰ γνωσθησόµεθα ξυνελθόντες µέν, 
ἀµύνεσθαι δὲ οὐ τολµῶντες, µὴ πολὺ ὕστερον τὸ αὐτὸ πάσχεινἦ ἀλλὰ 
νοµίσαντες ἐς ἀνάγκην ἀφῖχθαι, ὦ ἄνδρες ξύµµαχοι, καὶ ἅµα τάδε ἄριστα 
λέγεσθαι, ψηφίσασθε τὸν πόλεµον µὴ φοβηθέντες τὸ αὐτίκα δεινόν, τῆς δ' 
ἀπ' αὐτοῦ διὰ πλείονος εἰρήνης ἐπιθυµήσαντεςἦ ἐκ πολέµου µὲν γὰρ εἰρήνη 
µᾶλλον βεβαιοῦται, ἀφ' ἡσυχίας δὲ µὴ πολεµῆσαι οὐχ ὁµοίως ἀκίνδυνον. καὶ 
τὴν καθεστηκυῖαν ἐν τῇ Ἑλλάδι πόλιν τύραννον ἡγησάµενοι ἐπὶ πᾶσιν 
ὁµοίως καθεστάναι, ὥστε τῶν µὲν ἤδη ἄρχειν, τῶν δὲ διανοεῖσθαι, 
παραστησώµεθα ἐπελθόντες, καὶ αὐτοί τε ἀκινδύνως τὸ λοιπὸν οἰκῶµεν καὶ 
τοὺς νῦν δεδουλωµένους Ἕλληνας ἐλευθερώσωµεν.' τοιαῦτα µὲν οἱ 
Κορίνθιοι εἶπον. 
 [125]  Οἱ δὲ Λακεδαιµόνιοι ἐπειδὴ ἀφ' ἁπάντων ἤκουσαν γνώµην, 
ψῆφον ἐπήγαγον τοῖς ξυµµάχοις ἅπασιν ὅσοι παρῆσαν ἑξῆς, καὶ µείζονι καὶ 
ἐλάσσονι πόλειἦ καὶ τὸ πλῆθος ἐψηφίσαντο πολεµεῖν. δεδογµένον δὲ αὐτοῖς 
εὐθὺς µὲν ἀδύνατα ἦν ἐπιχειρεῖν ἀπαρασκεύοις οὖσιν, ἐκπορίζεσθαι δὲ 
ἐδόκει ἑκάστοις ἃ πρόσφορα ἦν καὶ µὴ εἶναι µέλλησιν. ὅµως δὲ 
καθισταµένοις ὧν ἔδει ἐνιαυτὸς µὲν οὐ διετρίβη, ἔλασσον δέ, πρὶν ἐσβαλεῖν 
ἐς τὴν Ἀττικὴν καὶ τὸν πόλεµον ἄρασθαι φανερῶς.  [126]  ἐν τούτῳ δὲ 
ἐπρεσβεύοντο τῷ χρόνῳ πρὸς τοὺς Ἀθηναίους ἐγκλήµατα ποιούµενοι, ὅπως 
σφίσιν ὅτι µεγίστη πρόφασις εἴη τοῦ πολεµεῖν, ἢν µή τι ἐσακούωσιν. 
 Καὶ πρῶτον µὲν πρέσβεις πέµψαντες οἱ Λακεδαιµόνιοι ἐκέλευον τοὺς 
Ἀθηναίους τὸ ἄγος ἐλαύνειν τῆς θεοῦἦ τὸ δὲ ἄγος ἦν τοιόνδε. Κύλων ἦν 
Ἀθηναῖος ἀνὴρ Ὀλυµπιονίκης τῶν πάλαι εὐγενής τε καὶ δυνατός, 
ἐγεγαµήκει δὲ θυγατέρα Θεαγένους Μεγαρέως ἀνδρός, ὃς κατ' ἐκεῖνον τὸν 
χρόνον ἐτυράννει Μεγάρων. χρωµένῳ δὲ τῷ Κύλωνι ἐν ∆ελφοῖς ἀνεῖλεν ὁ 
θεὸς ἐν τοῦ ∆ιὸς τῇ µεγίστῃ ἑορτῇ καταλαβεῖν τὴν Ἀθηναίων ἀκρόπολιν. ὁ δὲ 

παρά τε τοῦ Θεαγένους δύναµιν λαβὼν καὶ τοὺς φίλους ἀναπείσας, ἐπειδὴ 
ἐπῆλθεν Ὀλύµπια τὰ ἐν Πελοποννήσῳ, κατέλαβε τὴν ἀκρόπολιν ὡς ἐπὶ 
τυραννίδι, νοµίσας ἑορτήν τε τοῦ ∆ιὸς µεγίστην εἶναι καὶ ἑαυτῷ τι προσήκειν 
Ὀλύµπια νενικηκότι. εἰ δὲ ἐν τῇ Ἀττικῇ ἢ ἄλλοθί που ἡ µεγίστη ἑορτὴ εἴρητο, 
οὔτε ἐκεῖνος ἔτι κατενόησε τό τε µαντεῖον οὐκ ἐδήλου (ἔστι γὰρ καὶ 
Ἀθηναίοις ∆ιάσια ἃ καλεῖται ∆ιὸς ἑορτὴ Μειλιχίου µεγίστη ἔξω τῆς πόλεως, 
ἐν ᾗ πανδηµεὶ θύουσι πολλὰ οὐχ ἱερεῖα, ἀλλ' <ἁγνὰ> θύµατα ἐπιχώρια), 
δοκῶν δὲ ὀρθῶς γιγνώσκειν ἐπεχείρησε τῷ ἔργῳ. οἱ δὲ Ἀθηναῖοι αἰσθόµενοι 
ἐβοήθησάν τε πανδηµεὶ ἐκ τῶν ἀγρῶν ἐπ' αὐτοὺς καὶ προσκαθεζόµενοι 
ἐπολιόρκουν. χρόνου δὲ ἐγγιγνοµένου οἱ Ἀθηναῖοι τρυχόµενοι τῇ προσεδρίᾳ 
ἀπῆλθον οἱ πολλοί, ἐπιτρέψαντες τοῖς ἐννέα ἄρχουσι τήν τε φυλακὴν καὶ τὸ 
πᾶν αὐτοκράτορσι διαθεῖναι ᾗ ἂν ἄριστα διαγιγνώσκωσινἦ τότε δὲ τὰ πολλὰ 
τῶν πολιτικῶν οἱ ἐννέα ἄρχοντες ἔπρασσον. οἱ δὲ µετὰ τοῦ Κύλωνος 
πολιορκούµενοι φλαύρως εἶχον σίτου τε καὶ ὕδατος ἀπορίᾳ. ὁ µὲν οὖν Κύλων 
καὶ ὁ ἀδελφὸς αὐτοῦ ἐκδιδράσκουσινἦ οἱ δ' ἄλλοι ὡς ἐπιέζοντο καί τινες καὶ 
ἀπέθνῃσκον ὑπὸ τοῦ λιµοῦ, καθίζουσιν ἐπὶ τὸν βωµὸν ἱκέται τὸν ἐν τῇ 
ἀκροπόλει. ἀναστήσαντες δὲ αὐτοὺς οἱ τῶν Ἀθηναίων ἐπιτετραµµένοι τὴν 
φυλακήν, ὡς ἑώρων ἀποθνῄσκοντας ἐν τῷ ἱερῷ, ἐφ' ᾧ µηδὲν κακὸν 
ποιήσουσιν, ἀπαγαγόντες ἀπέκτεινανἦ καθεζοµένους δέ τινας καὶ ἐπὶ τῶν 
σεµνῶν θεῶν τοῖς βωµοῖς ἐν τῇ παρόδῳ ἀπεχρήσαντο. καὶ ἀπὸ τούτου 
ἐναγεῖς καὶ ἀλιτήριοι τῆς θεοῦ ἐκεῖνοί τε ἐκαλοῦντο καὶ τὸ γένος τὸ ἀπ' 
ἐκείνων. ἤλασαν µὲν οὖν καὶ οἱ Ἀθηναῖοι τοὺς ἐναγεῖς τούτους, ἤλασε δὲ καὶ 
Κλεοµένης ὁ Λακεδαιµόνιος ὕστερον µετὰ Ἀθηναίων στασιαζόντων, τούς τε 
ζῶντας ἐλαύνοντες καὶ τῶν τεθνεώτων τὰ ὀστᾶ ἀνελόντες ἐξέβαλονἦ 
κατῆλθον µέντοι ὕστερον, καὶ τὸ γένος αὐτῶν ἔστιν ἔτι ἐν τῇ πόλει.  [127]  
τοῦτο δὴ τὸ ἄγος οἱ Λακεδαιµόνιοι ἐκέλευον ἐλαύνειν δῆθεν τοῖς θεοῖς 
πρῶτον τιµωροῦντες, εἰδότες δὲ Περικλέα τὸν Ξανθίππου προσεχόµενον 
αὐτῷ κατὰ τὴν µητέρα καὶ νοµίζοντες ἐκπεσόντος αὐτοῦ ῥᾷον <ἂν> σφίσι 
προχωρεῖν τὰ ἀπὸ τῶν Ἀθηναίων. οὐ µέντοι τοσοῦτον ἤλπιζον παθεῖν ἂν 
αὐτὸν τοῦτο ὅσον διαβολὴν οἴσειν αὐτῷ πρὸς τὴν πόλιν ὡς καὶ διὰ τὴν 
ἐκείνου ξυµφορὰν τὸ µέρος ἔσται ὁ πόλεµος. ὢν γὰρ δυνατώτατος τῶν καθ' 
ἑαυτὸν καὶ ἄγων τὴν πολιτείαν ἠναντιοῦτο πάντα τοῖς Λακεδαιµονίοις, καὶ 
οὐκ εἴα ὑπείκειν, ἀλλ' ἐς τὸν πόλεµον ὥρµα τοὺς Ἀθηναίους. 
 [128]  Ἀντεκέλευον δὲ καὶ οἱ Ἀθηναῖοι τοὺς Λακεδαιµονίους τὸ ἀπὸ 
Ταινάρου ἄγος ἐλαύνεινἦ οἱ γὰρ Λακεδαιµόνιοι ἀναστήσαντές ποτε ἐκ τοῦ 
ἱεροῦ τοῦ Ποσειδῶνος [ἀπὸ Ταινάρου] τῶν Εἱλώτων ἱκέτας ἀπαγαγόντες 
διέφθειραν, δι' ὃ δὴ καὶ σφίσιν αὐτοῖς νοµίζουσι τὸν µέγαν σεισµὸν γενέσθαι 
ἐν Σπάρτῃ. ἐκέλευον δὲ καὶ τὸ τῆς Ξαλκιοίκου ἄγος ἐλαύνειν αὐτούςἦ 
ἐγένετο δὲ τοιόνδε. ἐπειδὴ Παυσανίας ὁ Λακεδαιµόνιος τὸ πρῶτον 
µεταπεµφθεὶς ὑπὸ Σπαρτιατῶν ἀπὸ τῆς ἀρχῆς τῆς ἐν Ἑλλησπόντῳ καὶ 

 46



κριθεὶς ὑπ' αὐτῶν ἀπελύθη µὴ ἀδικεῖν, δηµοσίᾳ µὲν οὐκέτι ἐξεπέµφθη, ἰδίᾳ 
δὲ αὐτὸς τριήρη λαβὼν Ἑρµιονίδα ἄνευ Λακεδαιµονίων ἀφικνεῖται ἐς 
Ἑλλήσποντον, τῷ µὲν λόγῳ ἐπὶ τὸν Ἑλληνικὸν πόλεµον, τῷ δὲ ἔργῳ τὰ πρὸς 
βασιλέα πράγµατα πράσσειν, ὥσπερ καὶ τὸ πρῶτον ἐπεχείρησεν, ἐφιέµενος 
τῆς Ἑλληνικῆς ἀρχῆς. εὐεργεσίαν δὲ ἀπὸ τοῦδε πρῶτον ἐς βασιλέα κατέθετο 
καὶ τοῦ παντὸς πράγµατος ἀρχὴν ἐποιήσατοἦ Βυζάντιον γὰρ ἑλὼν τῇ 
προτέρᾳ παρουσίᾳ µετὰ τὴν ἐκ Κύπρου ἀναχώρησιν (εἶχον δὲ Μῆδοι αὐτὸ καὶ 
βασιλέως προσήκοντές τινες καὶ ξυγγενεῖς ο� ἑάλωσαν ἐν αὐτῷ) τότε 
τούτους οὓς ἔλαβεν ἀποπέµπει βασιλεῖ κρύφα τῶν ἄλλων ξυµµάχων, τῷ δὲ 
λόγῳ ἀπέδρασαν αὐτόν. ἔπρασσε δὲ ταῦτα µετὰ Γογγύλου τοῦ Ἐρετριῶς, 
ᾧπερ ἐπέτρεψε τό τε Βυζάντιον καὶ τοὺς αἰχµαλώτους. ἔπεµψε δὲ καὶ 
ἐπιστολὴν τὸν Γόγγυλον φέροντα αὐτῷἦ ἐνεγέγραπτο δὲ τάδε ἐν αὐτῇ, ὡς 
ὕστερον ἀνηυρέθηἦ 'Παυσανίας ὁ ἡγεµὼν τῆς Σπάρτης τούσδε τέ σοι 
χαρίζεσθαι βουλόµενος ἀποπέµπει δορὶ ἑλών, καὶ γνώµην ποιοῦµαι, εἰ καὶ 
σοὶ δοκεῖ, θυγατέρα τε τὴν σὴν γῆµαι καί σοι Σπάρτην τε καὶ τὴν ἄλλην 
Ἑλλάδα ὑποχείριον ποιῆσαι. δυνατὸς δὲ δοκῶ εἶναι ταῦτα πρᾶξαι µετὰ σοῦ 
βουλευόµενος. εἰ οὖν τί σε τούτων ἀρέσκει, πέµπε ἄνδρα πιστὸν ἐπὶ 
θάλασσαν δι' οὗ τὸ λοιπὸν τοὺς λόγους ποιησόµεθα.'  [129]  τοσαῦτα µὲν ἡ 
γραφὴ ἐδήλου, Ξέρξης δὲ ἥσθη τε τῇ ἐπιστολῇ καὶ ἀποστέλλει Ἀρτάβαζον 
τὸν Φαρνάκου ἐπὶ θάλασσαν καὶ κελεύει αὐτὸν τήν τε ∆ασκυλῖτιν 
σατραπείαν παραλαβεῖν Μεγαβάτην ἀπαλλάξαντα, ὃς πρότερον ἦρχε, καὶ 
παρὰ Παυσανίαν ἐς Βυζάντιον ἐπιστολὴν ἀντεπετίθει αὐτῷ ὡς τάχιστα 
διαπέµψαι καὶ τὴν σφραγῖδα ἀποδεῖξαι, καὶ ἤν τι αὐτῷ Παυσανίας 
παραγγέλλῃ περὶ τῶν ἑαυτοῦ πραγµάτων, πράσσειν ὡς ἄριστα καὶ 
πιστότατα. ὁ δὲ ἀφικόµενος τά τε ἄλλα ἐποίησεν ὥσπερ εἴρητο καὶ τὴν 
ἐπιστολὴν διέπεµψενἦ ἀντενεγέγραπτο δὲ τάδεἦ 'ὧδε λέγει βασιλεὺς Ξέρξης 
Παυσανίᾳ. καὶ τῶν ἀνδρῶν οὕς µοι πέραν θαλάσσης ἐκ Βυζαντίου ἔσωσας 
κείσεταί σοι εὐεργεσία ἐν τῷ ἡµετέρῳ οἴκῳ ἐς αἰεὶ ἀνάγραπτος, καὶ τοῖς 
λόγοις τοῖς ἀπὸ σοῦ ἀρέσκοµαι. καί σε µήτε νὺξ µήθ' ἡµέρα ἐπισχέτω ὥστε 
ἀνεῖναι πράσσειν τι ὧν ἐµοὶ ὑπισχνῇ, µηδὲ χρυσοῦ καὶ ἀργύρου δαπάνῃ 
κεκωλύσθω µηδὲ στρατιᾶς πλήθει, εἴ ποι δεῖ παραγίγνεσθαι, ἀλλὰ µετ' 
Ἀρταβάζου ἀνδρὸς ἀγαθοῦ, ὅν σοι ἔπεµψα, πρᾶσσε θαρσῶν καὶ τὰ ἐµὰ καὶ 
τὰ σὰ ὅπῃ κάλλιστα καὶ ἄριστα ἕξει ἀµφοτέροις.'  [130]  ταῦτα λαβὼν ὁ 
Παυσανίας τὰ γράµµατα, ὢν καὶ πρότερον ἐν µεγάλῳ ἀξιώµατι ὑπὸ τῶν 
Ἑλλήνων διὰ τὴν Πλαταιᾶσιν ἡγεµονίαν, πολλῷ τότε µᾶλλον ἦρτο καὶ 
οὐκέτι ἐδύνατο ἐν τῷ καθεστῶτι τρόπῳ βιοτεύειν, ἀλλὰ σκευάς τε Μηδικὰς 
ἐνδυόµενος ἐκ τοῦ Βυζαντίου ἐξῄει καὶ διὰ τῆς Θρᾴκης πορευόµενον αὐτὸν 
Μῆδοι καὶ Αἰγύπτιοι ἐδορυφόρουν, τράπεζάν τε Περσικὴν παρετίθετο καὶ 
κατέχειν τὴν διάνοιαν οὐκ ἐδύνατο,  ἀλλ' ἔργοις βραχέσι προυδήλου ἃ τῇ 
γνώµῃ µειζόνως ἐς ἔπειτα ἔµελλε πράξειν. δυσπρόσοδόν τε αὑτὸν παρεῖχε 

καὶ τῇ ὀργῇ οὕτω χαλεπῇ ἐχρῆτο ἐς πάντας ὁµοίως ὥστε µηδένα δύνασθαι 
προσιέναιἦ δι' ὅπερ καὶ πρὸς τοὺς Ἀθηναίους οὐχ ἥκιστα ἡ ξυµµαχία 
µετέστη. 
 [131]  Οἱ δὲ Λακεδαιµόνιοι αἰσθόµενοι τό τε πρῶτον δι' αὐτὰ ταῦτα 
ἀνεκάλεσαν αὐτόν, καὶ ἐπειδὴ τῇ Ἑρµιονίδι νηὶ τὸ δεύτερον ἐκπλεύσας οὐ 
κελευσάντων αὐτῶν τοιαῦτα ἐφαίνετο ποιῶν, καὶ ἐκ τοῦ Βυζαντίου βίᾳ ὑπ' 
Ἀθηναίων ἐκπολιορκηθεὶς ἐς µὲν τὴν Σπάρτην οὐκ ἐπανεχώρει, ἐς δὲ 
Κολωνὰς τὰς Τρῳάδας ἱδρυθεὶς πράσσων τε ἐσηγγέλλετο αὐτοῖς ἐς τοὺς 
βαρβάρους καὶ οὐκ ἐπ' ἀγαθῷ τὴν µονὴν ποιούµενος, οὕτω δὴ οὐκέτι 
ἐπέσχον, ἀλλὰ πέµψαντες κήρυκα οἱ ἔφοροι καὶ σκυτάλην εἶπον τοῦ κήρυκος 
µὴ λείπεσθαι, εἰ δὲ µή, πόλεµον αὐτῷ Σπαρτιάτας προαγορεύειν. ὁ δὲ 
βουλόµενος ὡς ἥκιστα ὕποπτος εἶναι καὶ πιστεύων χρήµασι διαλύσειν τὴν 
διαβολὴν ἀνεχώρει τὸ δεύτερον ἐς Σπάρτην. καὶ ἐς µὲν τὴν εἱρκτὴν ἐσπίπτει 
τὸ πρῶτον ὑπὸ τῶν ἐφόρων (ἔξεστι δὲ τοῖς ἐφόροις τὸν βασιλέα δρᾶσαι 
τοῦτο), ἔπειτα διαπραξάµενος ὕστερον ἐξῆλθε καὶ καθίστησιν ἑαυτὸν ἐς 
κρίσιν τοῖς βουλοµένοις περὶ αὐτῶν ἐλέγχειν.  [132]  καὶ φανερὸν µὲν εἶχον 
οὐδὲν οἱ Σπαρτιᾶται σηµεῖον, οὔτε οἱ ἐχθροὶ οὔτε ἡ πᾶσα πόλις, ὅτῳ ἂν 
πιστεύσαντες βεβαίως ἐτιµωροῦντο ἄνδρα γένους τε τοῦ βασιλείου ὄντα καὶ 
ἐν τῷ παρόντι τιµὴν ἔχοντα (Πλείσταρχον γὰρ τὸν Λεωνίδου ὄντα βασιλέα 
καὶ νέον ἔτι ἀνεψιὸς ὢν ἐπετρόπευεν), ὑποψίας δὲ πολλὰς παρεῖχε τῇ τε 
παρανοµίᾳ καὶ ζηλώσει τῶν βαρβάρων µὴ ἴσος βούλεσθαι εἶναι τοῖς 
παροῦσι, τά τε ἄλλα αὐτοῦ ἀνεσκόπουν, εἴ τί που ἐξεδεδιῄτητο τῶν 
καθεστώτων νοµίµων, καὶ ὅτι ἐπὶ τὸν τρίποδά ποτε τὸν ἐν ∆ελφοῖς, ὃν 
ἀνέθεσαν οἱ Ἕλληνες ἀπὸ τῶν Μήδων ἀκροθίνιον, ἠξίωσεν ἐπιγράψασθαι 
αὐτὸς ἰδίᾳ τὸ ἐλεγεῖον τόδεἦ 
Ἑλλήνων ἀρχηγὸς ἐπεὶ στρατὸν ὤλεσε Μήδων, 
Παυσανίας Φοίβῳ µνῆµ' ἀνέθηκε τόδε.  
τὸ µὲν οὖν ἐλεγεῖον οἱ Λακεδαιµόνιοι ἐξεκόλαψαν εὐθὺς τότε ἀπὸ τοῦ 
τρίποδος τοῦτο καὶ ἐπέγραψαν ὀνοµαστὶ τὰς πόλεις ὅσαι ξυγκαθελοῦσαι τὸν 
βάρβαρον ἔστησαν τὸ ἀνάθηµαἦ τοῦ µέντοι Παυσανίου ἀδίκηµα καὶ τότ' 
ἐδόκει εἶναι, καὶ ἐπεί γε δὴ ἐν τούτῳ καθειστήκει, πολλῷ µᾶλλον παρόµοιον 
πραχθῆναι ἐφαίνετο τῇ παρούσῃ διανοίᾳ. ἐπυνθάνοντο δὲ καὶ ἐς τοὺς 
Εἵλωτας πράσσειν τι αὐτόν, καὶ ἦν δὲ οὕτωςἦ ἐλευθέρωσίν τε γὰρ ὑπισχνεῖτο 
αὐτοῖς καὶ πολιτείαν, ἢν ξυνεπαναστῶσι καὶ τὸ πᾶν ξυγκατεργάσωνται. ἀλλ' 
οὐδ' ὣς οὐδὲ τῶν Εἱλώτων µηνυταῖς τισὶ πιστεύσαντες ἠξίωσαν νεώτερόν τι 
ποιεῖν ἐς αὐτόν, χρώµενοι τῷ τρόπῳ ᾧπερ εἰώθασιν ἐς σφᾶς αὐτούς, µὴ 
ταχεῖς εἶναι περὶ ἀνδρὸς Σπαρτιάτου ἄνευ ἀναµφισβητήτων τεκµηρίων 
βουλεῦσαί τι ἀνήκεστον, πρίν γε δὴ αὐτοῖς, ὡς λέγεται, ὁ µέλλων τὰς 
τελευταίας βασιλεῖ ἐπιστολὰς πρὸς Ἀρτάβαζον κοµιεῖν, ἀνὴρ Ἀργίλιος, 
παιδικά ποτε ὢν αὐτοῦ καὶ πιστότατος ἐκείνῳ, µηνυτὴς γίγνεται, δείσας 

κατὰ ἐνθύµησίν τινα ὅτι οὐδείς πω τῶν πρὸ ἑαυτοῦ ἀγγέλων πάλιν ἀφίκετο, 
καὶ παρασηµηνάµενος σφραγῖδα, ἵνα, ἢν ψευσθῇ τῆς δόξης ἢ καὶ ἐκεῖνός τι 
µεταγράψαι αἰτήσῃ, µὴ ἐπιγνῷ, λύει τὰς ἐπιστολάς, ἐν αἷς ὑπονοήσας τι 
τοιοῦτον προσεπεστάλθαι καὶ αὑτὸν ηὗρεν ἐγγεγραµµένον κτείνειν.  [133]  
τότε δὴ οἱ ἔφοροι δείξαντος αὐτοῦ τὰ γράµµατα µᾶλλον µὲν ἐπίστευσαν, 
αὐτήκοοι δὲ βουληθέντες ἔτι γενέσθαι αὐτοῦ Παυσανίου τι λέγοντος, ἀπὸ 
παρασκευῆς τοῦ ἀνθρώπου ἐπὶ Ταίναρον ἱκέτου οἰχοµένου καὶ 
σκηνησαµένου διπλῆν διαφράγµατι καλύβην, ἐς ἣν τῶν [τε] ἐφόρων ἐντός 
τινας ἔκρυψε, καὶ Παυσανίου ὡς αὐτὸν ἐλθόντος καὶ ἐρωτῶντος τὴν 
πρόφασιν τῆς ἱκετείας ᾔσθοντο πάντα σαφῶς, αἰτιωµένου τοῦ ἀνθρώπου τά 
τε περὶ αὐτοῦ γραφέντα καὶ τἆλλ' ἀποφαίνοντος καθ' ἕκαστον, ὡς οὐδὲν 
πώποτε αὐτὸν ἐν ταῖς πρὸς βασιλέα διακονίαις παραβάλοιτο, προτιµηθείη δ' 
ἐν ἴσῳ τοῖς πολλοῖς τῶν διακόνων ἀποθανεῖν, κἀκείνου αὐτά τε ταῦτα 
ξυνοµολογοῦντος καὶ περὶ τοῦ παρόντος οὐκ ἐῶντος ὀργίζεσθαι, ἀλλὰ πίστιν 
ἐκ τοῦ ἱεροῦ διδόντος τῆς ἀναστάσεως καὶ ἀξιοῦντος ὡς τάχιστα πορεύεσθαι 
καὶ µὴ τὰ πρασσόµενα διακωλύειν.  [134]  ἀκούσαντες δὲ ἀκριβῶς τότε µὲν 
ἀπῆλθον οἱ ἔφοροι, βεβαίως δὲ ἤδη εἰδότες ἐν τῇ πόλει τὴν ξύλληψιν 
ἐποιοῦντο. λέγεται δ' αὐτὸν µέλλοντα ξυλληφθήσεσθαι ἐν τῇ ὁδῷ, ἑνὸς µὲν 
τῶν ἐφόρων τὸ πρόσωπον προσιόντος ὡς εἶδε, γνῶναι ἐφ' ᾧ ἐχώρει, ἄλλου δὲ 
νεύµατι ἀφανεῖ χρησαµένου καὶ δηλώσαντος εὐνοίᾳ πρὸς τὸ ἱερὸν τῆς 
Ξαλκιοίκου χωρῆσαι δρόµῳ καὶ προκαταφυγεῖνἦ ἦν δ' ἐγγὺς τὸ τέµενος. καὶ 
ἐς οἴκηµα οὐ µέγα ὃ ἦν τοῦ ἱεροῦ ἐσελθών, ἵνα µὴ ὑπαίθριος ταλαιπωροίη, 
ἡσύχαζεν. οἱ δὲ τὸ παραυτίκα µὲν ὑστέρησαν τῇ διώξει, µετὰ δὲ τοῦτο τοῦ τε 
οἰκήµατος τὸν ὄροφον ἀφεῖλον καὶ τὰς θύρας ἔνδον ὄντα τηρήσαντες αὐτὸν 
καὶ ἀπολαβόντες ἔσω ἀπῳκοδόµησαν, προσκαθεζόµενοί τε ἐξεπολιόρκησαν 
λιµῷ. καὶ µέλλοντος αὐτοῦ ἀποψύχειν ὥσπερ εἶχεν ἐν τῷ οἰκήµατι, 
αἰσθόµενοι ἐξάγουσιν ἐκ τοῦ ἱεροῦ ἔτι ἔµπνουν ὄντα, καὶ ἐξαχθεὶς ἀπέθανε 
παραχρῆµα. καὶ αὐτὸν ἐµέλλησαν µὲν ἐς τὸν Καιάδαν [οὗπερ τοὺς 
κακούργους] ἐσβάλλεινἦ ἔπειτα ἔδοξε πλησίον που κατορύξαι. ὁ δὲ θεὸς ὁ ἐν 
∆ελφοῖς τόν τε τάφον ὕστερον ἔχρησε τοῖς Λακεδαιµονίοις µετενεγκεῖν 
οὗπερ ἀπέθανε (καὶ νῦν κεῖται ἐν τῷ προτεµενίσµατι, ὃ γραφῇ στῆλαι 
δηλοῦσι) καὶ ὡς ἄγος αὐτοῖς ὂν τὸ πεπραγµένον δύο σώµατα ἀνθ' ἑνὸς τῇ 
Ξαλκιοίκῳ ἀποδοῦναι. οἱ δὲ ποιησάµενοι χαλκοῦς ἀνδριάντας δύο ὡς ἀντὶ 
Παυσανίου ἀνέθεσαν.  [135]  οἱ δὲ Ἀθηναῖοι, ὡς καὶ τοῦ θεοῦ ἄγος κρίναντος, 
ἀντεπέταξαν τοῖς Λακεδαιµονίοις ἐλαύνειν αὐτό. 
 Τοῦ δὲ µηδισµοῦ τοῦ Παυσανίου οἱ Λακεδαιµόνιοι πρέσβεις πέµψαντες 
παρὰ τοὺς Ἀθηναίους ξυνεπῃτιῶντο καὶ τὸν Θεµιστοκλέα, ὡς ηὕρισκον ἐκ 
τῶν περὶ Παυσανίαν ἐλέγχων, ἠξίουν τε τοῖς αὐτοῖς κολάζεσθαι αὐτόν. οἱ δὲ 
πεισθέντες (ἔτυχε γὰρ ὠστρακισµένος καὶ ἔχων δίαιταν µὲν ἐν Ἄργει, 
ἐπιφοιτῶν δὲ καὶ ἐς τὴν ἄλλην Πελοπόννησον) πέµπουσι µετὰ τῶν 

Λακεδαιµονίων ἑτοίµων ὄντων ξυνδιώκειν ἄνδρας οἷς εἴρητο ἄγειν ὅπου ἂν 
περιτύχωσιν.  [136]  ὁ δὲ Θεµιστοκλῆς προαισθόµενος φεύγει ἐκ 
Πελοποννήσου ἐς Κέρκυραν, ὢν αὐτῶν εὐεργέτης. δεδιέναι δὲ φασκόντων 
Κερκυραίων ἔχειν αὐτὸν ὥστε Λακεδαιµονίοις καὶ Ἀθηναίοις ἀπεχθέσθαι, 
διακοµίζεται ὑπ' αὐτῶν ἐς τὴν ἤπειρον τὴν καταντικρύ. καὶ διωκόµενος ὑπὸ 
τῶν προστεταγµένων κατὰ πύστιν ᾗ χωροίη, ἀναγκάζεται κατά τι ἄπορον 
παρὰ Ἄδµητον τὸν Μολοσσῶν βασιλέα ὄντα αὐτῷ οὐ φίλον καταλῦσαι. καὶ ὁ 
µὲν οὐκ ἔτυχεν ἐπιδηµῶν, ὁ δὲ τῆς γυναικὸς ἱκέτης γενόµενος διδάσκεται ὑπ' 
αὐτῆς τὸν παῖδα σφῶν λαβὼν καθέζεσθαι ἐπὶ τὴν ἑστίαν. καὶ ἐλθόντος οὐ 
πολὺ ὕστερον τοῦ Ἀδµήτου δηλοῖ τε ὅς ἐστι καὶ οὐκ ἀξιοῖ, εἴ τι ἄρα αὐτὸς 
ἀντεῖπεν αὐτῷ Ἀθηναίων δεοµένῳ, φεύγοντα τιµωρεῖσθαιἦ καὶ γὰρ ἂν ὑπ' 
ἐκείνου πολλῷ ἀσθενεστέρου ἐν τῷ παρόντι κακῶς πάσχειν, γενναῖον δὲ 
εἶναι τοὺς ὁµοίους ἀπὸ τοῦ ἴσου τιµωρεῖσθαι. καὶ ἅµα αὐτὸς µὲν ἐκείνῳ 
χρείας τινὸς καὶ οὐκ ἐς τὸ σῶµα σῴζεσθαι ἐναντιωθῆναι, ἐκεῖνον δ' ἄν, εἰ 
ἐκδοίη αὐτόν (εἰπὼν ὑφ' ὧν καὶ ἐφ' ᾧ διώκεται), σωτηρίας ἂν τῆς ψυχῆς 
ἀποστερῆσαι.  [137]  ὁ δὲ ἀκούσας ἀνίστησί τε αὐτὸν µετὰ τοῦ ἑαυτοῦ υἱέος, 
ὥσπερ καὶ ἔχων αὐτὸν ἐκαθέζετο, καὶ µέγιστον ἦν ἱκέτευµα τοῦτο, καὶ 
ὕστερον οὐ πολλῷ τοῖς τε Λακεδαιµονίοις καὶ Ἀθηναίοις ἐλθοῦσι καὶ πολλὰ 
εἰποῦσιν οὐκ ἐκδίδωσιν, ἀλλ' ἀποστέλλει βουλόµενον ὡς βασιλέα 
πορευθῆναι ἐπὶ τὴν ἑτέραν θάλασσαν πεζῇ ἐς Πύδναν τὴν Ἀλεξάνδρου. ἐν ᾗ 
ὁλκάδος τυχὼν ἀναγοµένης ἐπ' Ἰωνίας καὶ ἐπιβὰς καταφέρεται χειµῶνι ἐς τὸ 
Ἀθηναίων στρατόπεδον, ὃ ἐπολιόρκει Νάξον. καί (ἦν γὰρ ἀγνὼς τοῖς ἐν τῇ 
νηί) δείσας φράζει τῷ ναυκλήρῳ ὅστις ἐστὶ καὶ δι' ἃ φεύγει, καὶ εἰ µὴ σώσει 
αὐτόν, ἔφη ἐρεῖν ὅτι χρήµασι πεισθεὶς αὐτὸν ἄγειἦ τὴν δὲ ἀσφάλειαν εἶναι 
µηδένα ἐκβῆναι ἐκ τῆς νεὼς µέχρι πλοῦς γένηταιἦ πειθοµένῳ δ' αὐτῷ χάριν 
ἀποµνήσεσθαι ἀξίαν. ὁ δὲ ναύκληρος ποιεῖ τε ταῦτα καὶ ἀποσαλεύσας 
ἡµέραν καὶ νύκτα ὑπὲρ τοῦ στρατοπέδου ὕστερον ἀφικνεῖται ἐς Ἔφεσον. καὶ 
ὁ Θεµιστοκλῆς ἐκεῖνόν τε ἐθεράπευσε χρηµάτων δόσει (ἦλθε γὰρ αὐτῷ 
ὕστερον ἔκ τε Ἀθηνῶν παρὰ τῶν φίλων καὶ ἐξ Ἄργους ἃ ὑπεξέκειτο) καὶ 
µετὰ τῶν κάτω Περσῶν τινὸς πορευθεὶς ἄνω ἐσπέµπει γράµµατα πρὸς 
βασιλέα Ἀρταξέρξην τὸν Ξέρξου νεωστὶ βασιλεύοντα. ἐδήλου δὲ ἡ γραφὴ ὅτι 
'Θεµιστοκλῆς ἥκω παρὰ σέ, ὃς κακὰ µὲν πλεῖστα Ἑλλήνων εἴργασµαι τὸν 
ὑµέτερον οἶκον, ὅσον χρόνον τὸν σὸν πατέρα ἐπιόντα ἐµοὶ ἀνάγκῃ 
ἠµυνόµην, πολὺ δ' ἔτι πλείω ἀγαθά, ἐπειδὴ ἐν τῷ ἀσφαλεῖ µὲν ἐµοί, ἐκείνῳ 
δὲ ἐν ἐπικινδύνῳ πάλιν ἡ ἀποκοµιδὴ ἐγίγνετο. καί µοι εὐεργεσία ὀφείλεται 
(γράψας τήν τε ἐκ Σαλαµῖνος προάγγελσιν τῆς ἀναχωρήσεως καὶ τὴν τῶν 
γεφυρῶν, ἣν ψευδῶς προσεποιήσατο, τότε δι' αὑτὸν οὐ διάλυσιν), καὶ νῦν 
ἔχων σε µεγάλα ἀγαθὰ δρᾶσαι πάρειµι διωκόµενος ὑπὸ τῶν Ἑλλήνων διὰ 
τὴν σὴν φιλίαν. βούλοµαι δ' ἐνιαυτὸν ἐπισχὼν αὐτός σοι περὶ ὧν ἥκω 
δηλῶσαι.'  [138]  βασιλεὺς δέ, ὡς λέγεται, ἐθαύµασέ τε αὐτοῦ τὴν διάνοιαν 

καὶ ἐκέλευε ποιεῖν οὕτως. ὁ δ' ἐν τῷ χρόνῳ ὃν ἐπέσχε τῆς τε Περσίδος 
γλώσσης ὅσα ἐδύνατο κατενόησε καὶ τῶν ἐπιτηδευµάτων τῆς χώραςἦ 
ἀφικόµενος δὲ µετὰ τὸν ἐνιαυτὸν γίγνεται παρ' αὐτῷ µέγας καὶ ὅσος οὐδείς 
πω Ἑλλήνων διά τε τὴν προϋπάρχουσαν ἀξίωσιν καὶ τοῦ Ἑλληνικοῦ ἐλπίδα, 
ἣν ὑπετίθει αὐτῷ δουλώσειν, µάλιστα δὲ ἀπὸ τοῦ πεῖραν διδοὺς ξυνετὸς 
φαίνεσθαι. 
 Ἦν γὰρ ὁ Θεµιστοκλῆς βεβαιότατα δὴ φύσεως ἰσχὺν δηλώσας καὶ 
διαφερόντως τι ἐς αὐτὸ µᾶλλον ἑτέρου ἄξιος θαυµάσαιἦ οἰκείᾳ γὰρ ξυνέσει 
καὶ οὔτε προµαθὼν ἐς αὐτὴν οὐδὲν οὔτ' ἐπιµαθών, τῶν τε παραχρῆµα δι' 
ἐλαχίστης βουλῆς κράτιστος γνώµων καὶ τῶν µελλόντων ἐπὶ πλεῖστον τοῦ 
γενησοµένου ἄριστος εἰκαστήςἦ καὶ ἃ µὲν µετὰ χεῖρας ἔχοι, καὶ 
ἐξηγήσασθαι οἷός τε, ὧν δ' ἄπειρος εἴη, κρῖναι ἱκανῶς οὐκ ἀπήλλακτοἦ τό τε 
ἄµεινον ἢ χεῖρον ἐν τῷ ἀφανεῖ ἔτι προεώρα µάλιστα. καὶ τὸ ξύµπαν εἰπεῖν 
φύσεως µὲν δυνάµει, µελέτης δὲ βραχύτητι κράτιστος δὴ οὗτος 
αὐτοσχεδιάζειν τὰ δέοντα ἐγένετο. νοσήσας δὲ τελευτᾷ τὸν βίονἦ λέγουσι δέ 
τινες καὶ ἑκούσιον φαρµάκῳ ἀποθανεῖν αὐτόν, ἀδύνατον νοµίσαντα εἶναι 
ἐπιτελέσαι βασιλεῖ ἃ ὑπέσχετο. µνηµεῖον µὲν οὖν αὐτοῦ ἐν Μαγνησίᾳ ἐστὶ τῇ 
Ἀσιανῇ ἐν τῇ ἀγορᾷἦ ταύτης γὰρ ἦρχε τῆς χώρας, δόντος βασιλέως αὐτῷ 
Μαγνησίαν µὲν ἄρτον, ἣ προσέφερε πεντήκοντα τάλαντα τοῦ ἐνιαυτοῦ, 
Λάµψακον δὲ οἶνον (ἐδόκει γὰρ πολυοινότατον τῶν τότε εἶναι), Μυοῦντα δὲ 
ὄψον. τὰ δὲ ὀστᾶ φασὶ κοµισθῆναι αὐτοῦ οἱ προσήκοντες οἴκαδε κελεύσαντος 
ἐκείνου καὶ τεθῆναι κρύφα Ἀθηναίων ἐν τῇ Ἀττικῇἦ οὐ γὰρ ἐξῆν θάπτειν ὡς 
ἐπὶ προδοσίᾳ φεύγοντος. τὰ µὲν κατὰ Παυσανίαν τὸν Λακεδαιµόνιον καὶ 
Θεµιστοκλέα τὸν Ἀθηναῖον, λαµπροτάτους γενοµένους τῶν καθ' ἑαυτοὺς 
Ἑλλήνων, οὕτως ἐτελεύτησεν. 
 [139]  Λακεδαιµόνιοι δὲ ἐπὶ µὲν τῆς πρώτης πρεσβείας τοιαῦτα 
ἐπέταξάν τε καὶ ἀντεκελεύσθησαν περὶ τῶν ἐναγῶν τῆς ἐλάσεωςἦ ὕστερον 
δὲ φοιτῶντες παρ' Ἀθηναίους Ποτειδαίας τε ἀπανίστασθαι ἐκέλευον καὶ 
Αἴγιναν αὐτόνοµον ἀφιέναι, καὶ µάλιστά γε πάντων καὶ ἐνδηλότατα 
προύλεγον τὸ περὶ Μεγαρέων ψήφισµα καθελοῦσι µὴ ἂν γίγνεσθαι πόλεµον, 
ἐν ᾧ εἴρητο αὐτοὺς µὴ χρῆσθαι τοῖς λιµέσι τοῖς ἐν τῇ Ἀθηναίων ἀρχῇ µηδὲ τῇ 
Ἀττικῇ ἀγορᾷ. οἱ δὲ Ἀθηναῖοι οὔτε τἆλλα ὑπήκουον οὔτε τὸ ψήφισµα 
καθῄρουν, ἐπικαλοῦντες ἐπεργασίαν Μεγαρεῦσι τῆς γῆς τῆς ἱερᾶς καὶ τῆς 
ἀορίστου καὶ ἀνδραπόδων ὑποδοχὴν τῶν ἀφισταµένων. τέλος δὲ 
ἀφικοµένων τῶν τελευταίων πρέσβεων ἐκ Λακεδαίµονος, Ῥαµφίου τε καὶ 
Μελησίππου καὶ Ἀγησάνδρου, καὶ λεγόντων ἄλλο µὲν οὐδὲν ὧν πρότερον 
εἰώθεσαν, αὐτὰ δὲ τάδε ὅτι 'Λακεδαιµόνιοι βούλονται τὴν εἰρήνην εἶναι, εἴη δ' 
ἂν εἰ τοὺς Ἕλληνας αὐτονόµους ἀφεῖτε,' ποιήσαντες ἐκκλησίαν οἱ Ἀθηναῖοι 
γνώµας σφίσιν αὐτοῖς προυτίθεσαν, καὶ ἐδόκει ἅπαξ περὶ ἁπάντων 
βουλευσαµένους ἀποκρίνασθαι. καὶ παριόντες ἄλλοι τε πολλοὶ ἔλεγον ἐπ' 

ἀµφότερα γιγνόµενοι ταῖς γνώµαις καὶ ὡς χρὴ πολεµεῖν καὶ ὡς µὴ ἐµπόδιον 
εἶναι τὸ ψήφισµα εἰρήνης, ἀλλὰ καθελεῖν, καὶ παρελθὼν Περικλῆς ὁ 
Ξανθίππου, ἀνὴρ κατ' ἐκεῖνον τὸν χρόνον πρῶτος Ἀθηναίων, λέγειν τε καὶ 
πράσσειν δυνατώτατος, παρῄνει τοιάδε. 
 [140]  'Τῆς µὲν γνώµης, ὦ Ἀθηναῖοι, αἰεὶ τῆς αὐτῆς ἔχοµαι, µὴ εἴκειν 
Πελοποννησίοις, καίπερ εἰδὼς τοὺς ἀνθρώπους οὐ τῇ αὐτῇ ὀργῇ 
ἀναπειθοµένους τε πολεµεῖν καὶ ἐν τῷ ἔργῳ πράσσοντας, πρὸς δὲ τὰς 
ξυµφορὰς καὶ τὰς γνώµας τρεποµένους. ὁρῶ δὲ καὶ νῦν ὁµοῖα καὶ 
παραπλήσια ξυµβουλευτέα µοι ὄντα, καὶ τοὺς ἀναπειθοµένους ὑµῶν δικαιῶ 
τοῖς κοινῇ δόξασιν, ἢν ἄρα τι καὶ σφαλλώµεθα, βοηθεῖν, ἢ µηδὲ 
κατορθοῦντας τῆς ξυνέσεως µεταποιεῖσθαι. ἐνδέχεται γὰρ τὰς ξυµφορὰς 
τῶν πραγµάτων οὐχ ἧσσον ἀµαθῶς χωρῆσαι ἢ καὶ τὰς διανοίας τοῦ 
ἀνθρώπουἦ δι' ὅπερ καὶ τὴν τύχην, ὅσα ἂν παρὰ λόγον ξυµβῇ, εἰώθαµεν 
αἰτιᾶσθαι. 
 'Λακεδαιµόνιοι δὲ πρότερόν τε δῆλοι ἦσαν ἐπιβουλεύοντες ἡµῖν καὶ 
νῦν οὐχ ἥκιστα. εἰρηµένον γὰρ δίκας µὲν τῶν διαφορῶν ἀλλήλοις διδόναι καὶ 
δέχεσθαι, ἔχειν δὲ ἑκατέρους ἃ ἔχοµεν, οὔτε αὐτοὶ δίκας πω ᾔτησαν οὔτε 
ἡµῶν διδόντων δέχονται, βούλονται δὲ πολέµῳ µᾶλλον ἢ λόγοις τὰ 
ἐγκλήµατα διαλύεσθαι, καὶ ἐπιτάσσοντες ἤδη καὶ οὐκέτι αἰτιώµενοι 
πάρεισιν. Ποτειδαίας τε γὰρ ἀπανίστασθαι κελεύουσι καὶ Αἴγιναν 
αὐτόνοµον ἀφιέναι καὶ τὸ Μεγαρέων ψήφισµα καθαιρεῖνἦ οἱ δὲ τελευταῖοι 
οἵδε ἥκοντες καὶ τοὺς Ἕλληνας προαγορεύουσιν αὐτονόµους ἀφιέναι. ὑµῶν 
δὲ µηδεὶς νοµίσῃ περὶ βραχέος ἂν πολεµεῖν, εἰ τὸ Μεγαρέων ψήφισµα µὴ 
καθέλοιµεν, ὅπερ µάλιστα προύχονται, εἰ καθαιρεθείη, µὴ ἂν γίγνεσθαι τὸν 
πόλεµον, µηδὲ ἐν ὑµῖν αὐτοῖς αἰτίαν ὑπολίπησθε ὡς διὰ µικρὸν 
ἐπολεµήσατε. τὸ γὰρ βραχύ τι τοῦτο πᾶσαν ὑµῶν ἔχει τὴν βεβαίωσιν καὶ 
πεῖραν τῆς γνώµης. οἷς εἰ ξυγχωρήσετε, καὶ ἄλλο τι µεῖζον εὐθὺς 
ἐπιταχθήσεσθε ὡς φόβῳ καὶ τοῦτο ὑπακούσαντεςἦ ἀπισχυρισάµενοι δὲ 
σαφὲς ἂν καταστήσαιτε αὐτοῖς ἀπὸ τοῦ ἴσου ὑµῖν µᾶλλον προσφέρεσθαι.  
[141] αὐτόθεν δὴ διανοήθητε ἢ ὑπακούειν πρίν τι βλαβῆναι, ἢ εἰ 
πολεµήσοµεν, ὥσπερ ἔµοιγε ἄµεινον δοκεῖ εἶναι, καὶ ἐπὶ µεγάλῃ καὶ ἐπὶ 
βραχείᾳ ὁµοίως προφάσει µὴ εἴξοντες µηδὲ ξὺν φόβῳ ἕξοντες ἃ κεκτήµεθαἦ 
τὴν γὰρ αὐτὴν δύναται δούλωσιν ἥ τε µεγίστη καὶ ἐλαχίστη δικαίωσις ἀπὸ 
τῶν ὁµοίων πρὸ δίκης τοῖς πέλας ἐπιτασσοµένη. 
 'Τὰ δὲ τοῦ πολέµου καὶ τῶν ἑκατέροις ὑπαρχόντων ὡς οὐκ 
ἀσθενέστερα ἕξοµεν γνῶτε καθ' ἕκαστον ἀκούοντες. αὐτουργοί τε γάρ εἰσι 
Πελοποννήσιοι καὶ οὔτε ἰδίᾳ οὔτ' ἐν κοινῷ χρήµατά ἐστιν αὐτοῖς, ἔπειτα 
χρονίων πολέµων καὶ διαποντίων ἄπειροι διὰ τὸ βραχέως αὐτοὶ ἐπ' 
ἀλλήλους ὑπὸ πενίας ἐπιφέρειν. καὶ οἱ τοιοῦτοι οὔτε ναῦς πληροῦντες οὔτε 
πεζὰς στρατιὰς πολλάκις ἐκπέµπειν δύνανται, ἀπὸ τῶν ἰδίων τε ἅµα 

ἀπόντες καὶ ἀπὸ τῶν αὑτῶν δαπανῶντες καὶ προσέτι καὶ θαλάσσης 
εἰργόµενοιἦ αἱ δὲ περιουσίαι τοὺς πολέµους µᾶλλον ἢ αἱ βίαιοι ἐσφοραὶ 
ἀνέχουσιν. σώµασί τε ἑτοιµότεροι οἱ αὐτουργοὶ τῶν ἀνθρώπων ἢ χρήµασι 
πολεµεῖν, τὸ µὲν πιστὸν ἔχοντες ἐκ τῶν κινδύνων κἂν περιγενέσθαι, τὸ δὲ οὐ 
βέβαιον µὴ οὐ προαναλώσειν, ἄλλως τε κἂν παρὰ δόξαν, ὅπερ εἰκός, ὁ 
πόλεµος αὐτοῖς µηκύνηται. µάχῃ µὲν γὰρ µιᾷ πρὸς ἅπαντας Ἕλληνας 
δυνατοὶ Πελοποννήσιοι καὶ οἱ ξύµµαχοι ἀντισχεῖν, πολεµεῖν δὲ µὴ πρὸς 
ὁµοίαν ἀντιπαρασκευὴν ἀδύνατοι, ὅταν µήτε βουλευτηρίῳ ἑνὶ χρώµενοι 
παραχρῆµά τι ὀξέως ἐπιτελῶσι πάντες τε ἰσόψηφοι ὄντες καὶ οὐχ ὁµόφυλοι 
τὸ ἐφ' ἑαυτὸν ἕκαστος σπεύδῃἦ ἐξ ὧν φιλεῖ µηδὲν ἐπιτελὲς γίγνεσθαι. καὶ 
γὰρ οἱ µὲν ὡς µάλιστα τιµωρήσασθαί τινα βούλονται, οἱ δὲ ὡς ἥκιστα τὰ 
οἰκεῖα φθεῖραι. χρόνιοί τε ξυνιόντες ἐν βραχεῖ µὲν µορίῳ σκοποῦσί τι τῶν 
κοινῶν, τῷ δὲ πλέονι τὰ οἰκεῖα πράσσουσι, καὶ ἕκαστος οὐ παρὰ τὴν ἑαυτοῦ 
ἀµέλειαν οἴεται βλάψειν, µέλειν δέ τινι καὶ ἄλλῳ ὑπὲρ ἑαυτοῦ τι προϊδεῖν, 
ὥστε τῷ αὐτῷ ὑπὸ ἁπάντων ἰδίᾳ δοξάσµατι λανθάνειν τὸ κοινὸν ἁθρόον 
φθειρόµενον. 
 [142]  'Μέγιστον δέ, τῇ τῶν χρηµάτων σπάνει κωλύσονται, ὅταν σχολῇ 
αὐτὰ ποριζόµενοι διαµέλλωσινἦ τοῦ δὲ πολέµου οἱ καιροὶ οὐ µενετοί. καὶ µὴν 
οὐδ' ἡ ἐπιτείχισις οὐδὲ τὸ ναυτικὸν αὐτῶν ἄξιον φοβηθῆναι. τὴν µὲν γὰρ 
χαλεπὸν καὶ ἐν εἰρήνῃ πόλιν ἀντίπαλον κατασκευάσασθαι, ἦ που δὴ ἐν 
πολεµίᾳ τε καὶ οὐχ ἧσσον ἐκείνοις ἡµῶν ἀντεπιτετειχισµένωνἦ φρούριον δ' 
εἰ ποιήσονται, τῆς µὲν γῆς βλάπτοιεν ἄν τι µέρος καταδροµαῖς καὶ 
αὐτοµολίαις, οὐ µέντοι ἱκανόν γε ἔσται ἐπιτειχίζειν τε κωλύειν ἡµᾶς 
πλεύσαντας ἐς τὴν ἐκείνων καί, ᾗπερ ἰσχύοµεν, ταῖς ναυσὶν ἀµύνεσθαιἦ 
πλέον γὰρ ἡµεῖς ἔχοµεν τοῦ κατὰ γῆν ἐκ τοῦ ναυτικοῦ ἐµπειρίας ἢ ἐκεῖνοι ἐκ 
τοῦ κατ' ἤπειρον ἐς τὰ ναυτικά. τὸ δὲ τῆς θαλάσσης ἐπιστήµονας γενέσθαι 
οὐ ῥᾳδίως αὐτοῖς προσγενήσεται. οὐδὲ γὰρ ὑµεῖς µελετῶντες αὐτὸ εὐθὺς ἀπὸ 
τῶν Μηδικῶν ἐξείργασθέ πωἦ πῶς δὴ ἄνδρες γεωργοὶ καὶ οὐ θαλάσσιοι, καὶ 
προσέτι οὐδὲ µελετῆσαι ἐασόµενοι διὰ τὸ ὑφ' ἡµῶν πολλαῖς ναυσὶν αἰεὶ 
ἐφορµεῖσθαι, ἄξιον ἄν τι δρῷεν; πρὸς µὲν γὰρ ὀλίγας ἐφορµούσας κἂν 
διακινδυνεύσειαν πλήθει τὴν ἀµαθίαν θρασύνοντες, πολλαῖς δὲ εἰργόµενοι 
ἡσυχάσουσι καὶ ἐν τῷ µὴ µελετῶντι ἀξυνετώτεροι ἔσονται καὶ δι' αὐτὸ καὶ 
ὀκνηρότεροι. τὸ δὲ ναυτικὸν τέχνης ἐστίν, ὥσπερ καὶ ἄλλο τι, καὶ οὐκ 
ἐνδέχεται, ὅταν τύχῃ, ἐκ παρέργου µελετᾶσθαι, ἀλλὰ µᾶλλον µηδὲν ἐκείνῳ 
πάρεργον ἄλλο γίγνεσθαι. 
 [143]  'Εἴ τε καὶ κινήσαντες τῶν Ὀλυµπίασιν ἢ ∆ελφοῖς χρηµάτων 
µισθῷ µείζονι πειρῷντο ἡµῶν ὑπολαβεῖν τοὺς ξένους τῶν ναυτῶν, µὴ ὄντων 
µὲν ἡµῶν ἀντιπάλων ἐσβάντων αὐτῶν τε καὶ τῶν µετοίκων δεινὸν ἂν ἦνἦ 
νῦν δὲ τόδε τε ὑπάρχει, καί, ὅπερ κράτιστον, κυβερνήτας ἔχοµεν πολίτας καὶ 
τὴν ἄλλην ὑπηρεσίαν πλείους καὶ ἀµείνους ἢ ἅπασα ἡ ἄλλη Ἑλλάς. καὶ ἐπὶ 

 53



τῷ κινδύνῳ οὐδεὶς ἂν δέξαιτο τῶν ξένων τήν τε αὑτοῦ φεύγειν καὶ µετὰ τῆς 
ἥσσονος ἅµα ἐλπίδος ὀλίγων ἡµερῶν ἕνεκα µεγάλου µισθοῦ δόσεως ἐκείνοις 
ξυναγωνίζεσθαι.  
 'Καὶ τὰ µὲν Πελοποννησίων ἔµοιγε τοιαῦτα καὶ παραπλήσια δοκεῖ 
εἶναι, τὰ δὲ ἡµέτερα τούτων τε ὧνπερ ἐκείνοις ἐµεµψάµην ἀπηλλάχθαι καὶ 
ἄλλα οὐκ ἀπὸ τοῦ ἴσου µεγάλα ἔχειν. ἤν τε ἐπὶ τὴν χώραν ἡµῶν πεζῇ ἴωσιν, 
ἡµεῖς ἐπὶ τὴν ἐκείνων πλευσούµεθα, καὶ οὐκέτι ἐκ τοῦ ὁµοίου ἔσται 
Πελοποννήσου τε µέρος τι τµηθῆναι καὶ τὴν Ἀττικὴν ἅπασανἦ οἱ µὲν γὰρ 
οὐχ ἕξουσιν ἄλλην ἀντιλαβεῖν ἀµαχεί, ἡµῖν δ' ἐστὶ γῆ πολλὴ καὶ ἐν νήσοις 
καὶ κατ' ἤπειρονἦ µέγα γὰρ τὸ τῆς θαλάσσης κράτος. σκέψασθε δέἦ εἰ γὰρ 
ἦµεν νησιῶται, τίνες ἂν ἀληπτότεροι ἦσαν; καὶ νῦν χρὴ ὅτι ἐγγύτατα τούτου 
διανοηθέντας τὴν µὲν γῆν καὶ οἰκίας ἀφεῖναι, τῆς δὲ θαλάσσης καὶ πόλεως 
φυλακὴν ἔχειν, καὶ Πελοποννησίοις ὑπὲρ αὐτῶν ὀργισθέντας πολλῷ πλέοσι 
µὴ διαµάχεσθαι (κρατήσαντές τε γὰρ αὖθις οὐκ ἐλάσσοσι µαχούµεθα καὶ ἢν 
σφαλῶµεν, τὰ τῶν ξυµµάχων, ὅθεν ἰσχύοµεν, προσαπόλλυταιἦ οὐ γὰρ 
ἡσυχάσουσι µὴ ἱκανῶν ἡµῶν ὄντων ἐπ' αὐτοὺς στρατεύειν), τήν τε 
ὀλόφυρσιν µὴ οἰκιῶν καὶ γῆς ποιεῖσθαι, ἀλλὰ τῶν σωµάτωνἦ οὐ γὰρ τάδε 
τοὺς ἄνδρας, ἀλλ' οἱ ἄνδρες ταῦτα κτῶνται. καὶ εἰ ᾤµην πείσειν ὑµᾶς, αὐτοὺς 
ἂν ἐξελθόντας ἐκέλευον αὐτὰ δῃῶσαι καὶ δεῖξαι Πελοποννησίοις ὅτι τούτων 
γε ἕνεκα οὐχ ὑπακούσεσθε. 
 [144]  'Πολλὰ δὲ καὶ ἄλλα ἔχω ἐς ἐλπίδα τοῦ περιέσεσθαι, ἢν ἐθέλητε 
ἀρχήν τε µὴ ἐπικτᾶσθαι ἅµα πολεµοῦντες καὶ κινδύνους αὐθαιρέτους µὴ 
προστίθεσθαιἦ µᾶλλον γὰρ πεφόβηµαι τὰς οἰκείας ἡµῶν ἁµαρτίας ἢ τὰς τῶν 
ἐναντίων διανοίας. ἀλλ' ἐκεῖνα µὲν καὶ ἐν ἄλλῳ λόγῳ ἅµα τοῖς ἔργοις 
δηλωθήσεταιἦ νῦν δὲ τούτοις ἀποκρινάµενοι ἀποπέµψωµεν, Μεγαρέας µὲν 
ὅτι ἐάσοµεν ἀγορᾷ καὶ λιµέσι χρῆσθαι, ἢν καὶ Λακεδαιµόνιοι ξενηλασίας µὴ 
ποιῶσι µήτε ἡµῶν µήτε τῶν ἡµετέρων ξυµµάχων (οὔτε γὰρ ἐκεῖνο κωλύει ἐν 
ταῖς σπονδαῖς οὔτε τόδε), τὰς δὲ πόλεις ὅτι αὐτονόµους ἀφήσοµεν, εἰ καὶ 
αὐτονόµους ἔχοντες ἐσπεισάµεθα, καὶ ὅταν κἀκεῖνοι ταῖς ἑαυτῶν ἀποδῶσι 
πόλεσι µὴ σφίσι [τοῖς Λακεδαιµονίοισ] ἐπιτηδείως αὐτονοµεῖσθαι, ἀλλ' 
αὐτοῖς ἑκάστοις ὡς βούλονταιἦ δίκας τε ὅτι ἐθέλοµεν δοῦναι κατὰ τὰς 
ξυνθήκας, πολέµου δὲ οὐκ ἄρξοµεν, ἀρχοµένους δὲ ἀµυνούµεθα. ταῦτα γὰρ 
δίκαια καὶ πρέποντα ἅµα τῇδε τῇ πόλει ἀποκρίνασθαι. εἰδέναι δὲ χρὴ ὅτι 
ἀνάγκη πολεµεῖν, ἢν δὲ ἑκούσιοι µᾶλλον δεχώµεθα, ἧσσον ἐγκεισοµένους 
τοὺς ἐναντίους ἕξοµεν, ἔκ τε τῶν µεγίστων κινδύνων ὅτι καὶ πόλει καὶ ἰδιώτῃ 
µέγισται τιµαὶ περιγίγνονται. οἱ γοῦν πατέρες ἡµῶν ὑποστάντες Μήδους καὶ 
οὐκ ἀπὸ τοσῶνδε ὁρµώµενοι, ἀλλὰ καὶ τὰ ὑπάρχοντα ἐκλιπόντες, γνώµῃ τε 
πλέονι ἢ τύχῃ καὶ τόλµῃ µείζονι ἢ δυνάµει τόν τε βάρβαρον ἀπεώσαντο καὶ 
ἐς τάδε προήγαγον αὐτά. ὧν οὐ χρὴ λείπεσθαι, ἀλλὰ τούς τε ἐχθροὺς παντὶ 

τρόπῳ ἀµύνεσθαι καὶ τοῖς ἐπιγιγνοµένοις πειρᾶσθαι αὐτὰ µὴ ἐλάσσω 
παραδοῦναι.' 
 [145]  Ὁ µὲν Περικλῆς τοιαῦτα εἶπεν, οἱ δὲ Ἀθηναῖοι νοµίσαντες ἄριστα 
σφίσι παραινεῖν αὐτὸν ἐψηφίσαντο ἃ ἐκέλευε, καὶ τοῖς Λακεδαιµονίοις 
ἀπεκρίναντο τῇ ἐκείνου γνώµῃ, καθ' ἕκαστά τε ὡς ἔφρασε καὶ τὸ ξύµπαν, 
οὐδὲν κελευόµενοι ποιήσειν, δίκῃ δὲ κατὰ τὰς ξυνθήκας ἑτοῖµοι εἶναι 
διαλύεσθαι περὶ τῶν ἐγκληµάτων ἐπὶ ἴσῃ καὶ ὁµοίᾳ. καὶ οἱ µὲν ἀπεχώρησαν 
ἐπ' οἴκου καὶ οὐκέτι ὕστερον ἐπρεσβεύοντοἦ αἰτίαι δὲ αὗται καὶ διαφοραὶ 
ἐγένοντο ἀµφοτέροις πρὸ τοῦ πολέµου, ἀρξάµεναι εὐθὺς ἀπὸ τῶν ἐν 
Ἐπιδάµνῳ καὶ Κερκύρᾳἦ ἐπεµείγνυντο δὲ ὅµως ἐν αὐταῖς καὶ παρ' ἀλλήλους 
ἐφοίτων ἀκηρύκτως µέν, ἀνυπόπτως δὲ οὔἦ σπονδῶν γὰρ ξύγχυσις τὰ 
γιγνόµενα ἦν καὶ πρόφασις τοῦ πολεµεῖν. 

